
Монгол Улсын Их Хурлын 2016 оны намрын ээлжит чуулганы 

11 дүгээр сарын 24-ний өдөр /Пүрэв гараг/-ийн 

нэгдсэн хуралдааны гар тэмдэглэл

Улсын Их Хурлын дарга М.Энхболд ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 76 гишүүнээс 39 гишүүн ирж, 51.3 хувийн ирцтэйгээр хуралдаан 10 цаг 44 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 

Чөлөөтэй: Ж.Бат-Эрдэнэ, Ц.Гарамжав, Ц.Даваасүрэн, Б.Жавхлан, Г.Мөнхцэцэг, З.Нарантуяа, Б.Саранчимэг, Д.Тогтохсүрэн, Б.Ундармаа, Ч.Хүрэлбаатар, Ц.Цогзолмаа, Н.Цэрэнбат, Л.Энх-Амгалан, Ж.Эрдэнэбат; 


Эмнэлгийн чөлөөтэй: Л.Болд, С.Эрдэнэ;


Тасалсан: Д.Гантулга, Б.Наранхүү, Н.Номтойбаяр, Б.Пүрэвдорж;


Хоцорсон: С.Батболд -1 цаг 17 минут, С.Жавхлан -47 минут, Г.Занданшатар -1 цаг 01 минут, Х.Нямбаатар -20 минут, Я.Содбаатар -57 минут, О.Содбилэг -1 цаг 31 минут, Д.Цогтбаатар -1 цаг 09 минут. 

Нэг. “Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай” Улсын Их Хурлын тогтоолын төсөл /эцсийн хэлэлцүүлэг/

Хэлэлцэж буй асуудалтай холбогдуулан Сангийн сайд Б.Чойжилсүрэн, Зам, тээврийн хөгжлийн яамны Төрийн нарийн бичгийн дарга Ж.Бат-Эрдэнэ, Сангийн яамны Макро эдийн засгийн хэлтсийн дарга Ч.Отгонбаяр, мөн яамны Эдийн засгийн бодлогын хэлтсийн мэргэжилтэн С.Санжжав, мөн хэлтсийн мэргэжилтэн Ж.Ганбаяр, Ш.Мөнхбат, Х.Оюунцэцэг нар оролцов.

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх, референт Н.Эрдэнэцэцэг нар байлцав.

Төслийн эцсийн хэлэлцүүлэгт бэлтгэсэн тухай Эдийн засгийн байнгын хорооноос гаргасан танилцуулгыг Улсын Их Хурлын гишүүн Т.Аюурсайхан танилцуулав.


Байнгын хорооны танилцуулгатай холбогдуулан Улсын Их Хурлын Батзандангийн тавьсан асуултад Сангийн сайд Б.Чойжилсүрэн хариулж, тайлбар хийв.


М.Энхболд: -1.Тогтоолын төслийн хавсралтын 13 дугаар зорилтод “Багийн эмч болон хотын алслагдсан хороодын өрхийн эрүүл мэндийн төвийг унаагаар хангах хөтөлбөр хэрэгжүүлэх” гэж нэмэх гэсэн Эдийн засгийн байнгын хорооны дэмжсэн саналыг дэмжье гэсэн санал хураалт явуулъя. 

Зөвшөөрсөн: 
36

Татгалзсан:

 9

Бүгд:


45

80.0 хувийн саналаар санал дэмжигдлээ.

Байнгын хорооноос гаргасан зарчмын зөрүүтэй саналаар санал хурааж дууслаа.

М.Энхболд: -Байнгын хорооны саналаар “Монгол  Улсын эдийн засаг, нийгмийг 2017 онд хөгжүүлэх үндсэн чиглэл батлах тухай” Улсын Их Хурлын тогтоолын төслийг бүхэлд нь баталъя гэсэн санал хураалт явуулъя. 


Зөвшөөрсөн: 
38

Татгалзсан:

 7

Бүгд:


45

84.4 хувийн саналаар Байнгын хорооны санал дэмжигдлээ.

Улсын Их Хурлын дарга М.Энхболд Монгол Улсын 2017 оны төсвийн тухай хууль батлагдсантай холбогдуулан авах зарим арга хэмжээний тухай, Төрөөс мөнгөний бодлогын талаар  2017 онд баримтлах үндсэн чиглэл батлах тухай Улсын Их Хурлын тогтоолуудын эцсийн найруулгыг уншиж танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолуудын эцсийн найруулгатай танилцлаа. /10:59 цагт/ 

Хоёр. Эдийн засгийн хүндрэлийг даван туулах, тогтворжуулах хөтөлбөр батлах тухай Улсын Их Хурлын тогтоолын төсөл /Засгийн газар 2016.10.27-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Сангийн сайд Б.Чойжилсүрэн, Эрчим хүчний сайд П.Ганхүү, Санхүүгийн зохицуулах хорооны дарга С.Даваасүрэн, Монголбанкны Судалгаа статистикийн газрын захирал Д.Ган-Очир, Сангийн яамны Санхүүгийн бодлогын газрын Санхүүгийн зах зээл, даатгалын хэлтсийн дарга Н.Мандуул, мөн яамны Макро, эдийн засгийн хэлтсийн дарга Ч.Отгонбаяр, Эдийн засгийн бодлогын хэлтсийн мэргэжилтэн С.Санжжав, Ж.Ганбаяр, Ш.Мөнхбат, Х.Оюунцэцэг нар байлцав.

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх, референт Н.Эрдэнэцэцэг нар байлцав.

Төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Д.Дамба-Очир танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүн Ш.Раднаасэд, С.Чинзориг нарын тавьсан асуултад Эдийн засгийн байнгын хорооны дарга Д.Тэрбишдагва, Сангийн сайд Б.Чойжилсүрэн, Эрүүл мэндийн сайд А.Цогцэцэг нар хариулж, тайлбар хийв. 

Байнгын хорооноос гаргасан зарчмын зөрүүтэй саналаар санал хураалт явуулав. 
Нэг. Эдийн засгийн байнгын хорооны 

дэмжсэн саналууд: 

М.Энхболд: -Улсын Их Хурлын гишүүн Д.Дамба-Очир, Д.Сумъяабазар, Л.Элдэв-Очир нарын гаргасан, 1.Тогтоолын төслийн нэрийг “Эдийн засгийн хүндрэлийг даван туулах, тогтворжуулах хөтөлбөр” гэснийг “Эдийн засгийг сэргээх хөтөлбөр” гэж өөрчлөх гэсэн саналыг дэмжье гэсэн санал хураалт явуулъя. 

Уг саналтай холбогдуулан Улсын Их Хурлын гишүүн Ө.Энхтүвшин, Ц.Нямдорж, Д.Сарангэрэл, Ж.Батзандан, Д.Лүндээжанцан нар үг хэлэв. Улсын Их Хурлын гишүүн Д.Дамба-Очир, Эдийн засгийн байнгын хорооны дарга Д.Тэрбишдагва нар тайлбар хийв.


Зөвшөөрсөн: 
32

Татгалзсан:

18

Бүгд:


50

64.0 хувийн саналаар санал дэмжигдлээ.

Ажлын хэсгийн гаргасан, 2. Тогтоолын төслийн нэр өөрчлөгдсөнтэй холбогдуулан тогтоолын төсөл болон тогтоолын төслийн хавсралтад тусгагдсан “Эдийн засгийн хүндрэлийг даван туулах, тогтворжуулах хөтөлбөр” гэснийг “Эдийн засгийг сэргээх хөтөлбөр” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн: 
36

Татгалзсан:

12

Бүгд:


48

75.0 хувийн саналаар санал дэмжигдлээ.

Ажлын хэсгийн гаргасан, 3.Тогтоолын төсөлд дор дурьдсан агуулгатай З дахь заалт нэмэх:

“З.Хөтөлбөрийн хэрэгжилтэд байнгын хяналт тавьж, хугацаандаа хэрэгжээгүй заалт тусбүрээр холбогдох албан тушаалтанд хариуцлага тооцож,  хөтөлбөрийн биелэлтийн явцыг Улсын Их Хуралд хагас жил тутам танилцуулахыг Монгол Улсын Засгийн газар /Ж.Эрдэнэбат/, Монголбанк /Н.Баяртсайхан/, Санхүүгийн зохицуулах хороо /С.Даваасүрэн/-нд үүрэг болгосугай.” гэсэн саналыг дэмжье гэсэн санал хураалт явуулъя. 

Уг саналтай холбогдуулан Улсын Их Хурлын гишүүн О.Баасанхүү, М.Оюунчимэг, Ө.Энхтүвшин, Ж.Батзандан нар үг хэлэв. 


Зөвшөөрсөн: 
39

Татгалзсан:

12

Бүгд:


51

76.5 хувийн саналаар санал дэмжигдлээ.

Ажлын хэсгийн гаргасан, 4.Тогтоолын төслийн 4 дэх заалтын “Эдийн засгийн байнгын хороо /Д.Тэрбишдагва/-нд” гэснийг “холбогдох байнгын хороодод” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн: 
43

Татгалзсан:

 8

Бүгд:


51

84.3 хувийн саналаар санал дэмжигдлээ. 
Ажлын хэсгийн гаргасан, 5.Тогтоолын төслийн хавсралтын 1.1.2 дахь заалтыг доор дурдсанаар өөрчлөн найруулах:
“1.1.2.Төсвийн сахилга батыг сайжруулах, төсвийн орлогын бааз суурийг өргөжүүлэх, үр дүнгээр санхүүжүүлэх, төсвийн норм, нормативыг баримтлан хэмнэлтийн горимд шилжих;” гэсэн саналыг дэмжье гэсэн санал хураалт явуулъя. 

Зөвшөөрсөн: 
45

Татгалзсан:

 6

Бүгд:


51

88.2 хувийн саналаар санал дэмжигдлээ.
Ажлын хэсгийн гаргасан, 6.Тогтоолын төслийн хавсралтын 1.1.5 дахь заалтыг доор дурдсанаар өөрчлөн найруулах:
“1.1.5.“Үндэсний хэмнэлт”-ийн хөтөлбөр боловсруулж, хэрэгжүүлэх;” гэсэн саналыг дэмжье гэсэн санал хураалт явуулъя. 

Зөвшөөрсөн: 
42

Татгалзсан:

 9

Бүгд:


51

82.4 хувийн саналаар санал дэмжигдлээ.
Ажлын хэсгийн гаргасан, 7.Тогтоолын төслийн хавсралтад доор дурьдсан агуулгатай 1.1.6 дахь заалт нэмэх:
“1.1.6.Дотоодын зах зээлийг тарифийн болон тарифийн бус аргаар хамгаалах, дотоодын худалдан авалтыг бодлогоор дэмжиж, хууль эрх зүйн орчинг бий болгох;” гэсэн саналыг дэмжье гэсэн санал хураалт явуулъя. 

Зөвшөөрсөн: 
41

Татгалзсан:

10

Бүгд:


51
80.4 хувийн саналаар санал дэмжигдлээ.
Ажлын хэсгийн гаргасан, 8.Тогтоолын төслийн хавсралтад доор дурьдсан агуулгатай 1.1.7 дахь заалт нэмэх: 
“1.1.7.Хөрөнгийн зах зээлийн хүртээмжийг нэмэгдүүлж, олон нийтийн оролцоог хангах эрх зүйн орчинг сайжруулах;” гэсэн саналыг дэмжье гэсэн санал хураалт явуулъя. 

Зөвшөөрсөн: 
43

Татгалзсан:

 8

Бүгд:


51
84.3 хувийн саналаар санал дэмжигдлээ.
Ажлын хэсгийн гаргасан, 9.Тогтоолын төслийн хавсралтад доор дурьдсан агуулгатай 1.1.9 дэх заалт нэмэх:
“1.1.9.Байнгын болон түр ажлын байрыг тогтвортой хадгалж байгаа аж ахуйн нэгжүүдийг татвар, зээлийн бодлогоор дэмжих;” гэсэн саналыг дэмжье гэсэн санал хураалт явуулъя. 

Уг саналтай холбогдуулан Улсын Их Хурлын гишүүн М.Оюунчимэг үг хэлэв. 


Зөвшөөрсөн: 
42

Татгалзсан:

 8

Бүгд:


50
84.0 хувийн саналаар санал дэмжигдлээ.
Ажлын хэсгийн гаргасан, 10.Тогтоолын төслийн хавсралтад доор дурьдсан агуулгатай 1.1.10 дахь заалт нэмэх:
“1.1.10.Концессоор өмнө хэрэгжсэн, одоо хэрэгжиж байгаа төсөл, хөтөлбөрүүдэд шалгалт хийж, цаашид хэрэгжүүлэх төсөл, арга хэмжээний жагсаалтыг батлаж, хэрэгжүүлэх механизмыг хөрөнгө оруулагч нарт тодорхой болгох.” гэсэн саналыг дэмжье гэсэн санал хураалт явуулъя. 


Зөвшөөрсөн: 
39

Татгалзсан:

11

Бүгд:


50
78.0 хувийн саналаар санал дэмжигдлээ.

Ажлын хэсгийн гаргасан, 11.Тогтоолын төслийн хавсралтын 1.2.4 дэх заалтыг доор дурдсанаар өөрчлөн найруулах:
“1.2.4.Хөгжлийн банк, Жижиг, дунд үйлдвэрлэлийг дэмжих сан, “Үнэ тогтворжуулах” хөтөлбөрийн хүрээнд олгосон зээлийн ашиглалтад шалгалт хийж, дүгнэлт өгөх;” гэсэн саналыг дэмжье гэсэн санал хураалт явуулъя. 


Зөвшөөрсөн: 
42

Татгалзсан:

 8

Бүгд:


50

84.0 хувийн саналаар санал дэмжигдлээ.
Ажлын хэсгийн гаргасан, 12.Тогтоолын төслийн хавсралтын 1.2.7 дахь заалтын “Экспортын даатгалын бүтээгдэхүүн” гэсний өмнө “Экспортыг дэмжих үндэсний хөтөлбөрийг хэрэгжүүлэх,” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн: 
37

Татгалзсан:

13

Бүгд:


50

74.0 хувийн саналаар санал дэмжигдлээ.
Ажлын хэсгийн гаргасан, 13.Тогтоолын төслийн хавсралтын  1.3.6 дахь заалтын “Гадаадын” гэснийг хасах гэсэн саналыг дэмжье гэсэн санал хураалт явуулъя. 

Зөвшөөрсөн: 
40

Татгалзсан:

10

Бүгд:


50

80.0 хувийн саналаар санал дэмжигдлээ.

Ажлын хэсгийн гаргасан, 14.Тогтоолын төслийн хавсралтын  1.3.7 дахь заалтыг доор дурдсанаар өөрчлөн найруулах:

“1.3.7.Банк, санхүүгийн системийн ил тод нээлттэй байдлыг хангаж, гадаадын банкны салбар нэгж нээн ажиллуулах эрх зүйн зохицуулалтыг боловсронгуй болгох;” гэсэн саналыг дэмжье гэсэн санал хураалт явуулъя. 

Зөвшөөрсөн: 
39

Татгалзсан:

11

Бүгд:


50

78.0 хувийн саналаар санал дэмжигдлээ.
Ажлын хэсгийн гаргасан, 15.Тогтоолын төслийн хавсралтад доор дурьдсан агуулгатай 1.3.9 дэх заалт нэмэх:
“1.3.9.Хөрөнгө оруулагчдын хууль ёсны эрх ашгийг хамгаалах талаар эрх зүйн орчинг боловсронгуй болгох;” гэсэн саналыг дэмжье гэсэн санал хураалт явуулъя. 

Зөвшөөрсөн: 
37

Татгалзсан:

13

Бүгд:


50
74.0 хувийн саналаар санал дэмжигдлээ.
Ажлын хэсгийн гаргасан, 16.Тогтоолын төслийн хавсралтын 2.1.2 дахь заалтыг доор дурдсанаар өөрчлөн найруулах:
“2.1.2.Хөрш орнуудтай хийх худалдааг өргөжүүлэх, хил орчмын төрийн байгууллагуудын уялдааг хангаж, хилийн боомтын нэвтрүүлэх хүчин чадлыг нэмэгдүүлж, үйлчилгээг сайжруулах;” гэсэн саналыг дэмжье гэсэн санал хураалт явуулъя. 

Зөвшөөрсөн: 
41

Татгалзсан:

 9

Бүгд:


50

82.0 хувийн саналаар санал дэмжигдлээ.
Ажлын хэсгийн гаргасан, 17.Тогтоолын төслийн хавсралтын 2.1.6-2.1.9 дэх заалтуудыг нэгтгэн 2.1.6 дахь заалт болгон доор дурдсанаар өөрчлөн найруулах:
“2.1.6.Импортыг орлох барилгын материалын дотоодын үйлдвэрлэлийг бодлогоор дэмжих;” гэсэн саналыг дэмжье гэсэн санал хураалт явуулъя. 

Зөвшөөрсөн: 
41

Татгалзсан:

 9

Бүгд:


50
82.0 хувийн саналаар санал дэмжигдлээ.
Ажлын хэсгийн гаргасан, 18.Тогтоолын төслийн хавсралтын 2.1.10-2.1.12 дахь заалтуудыг нэгтгэн 2.1.7 дахь заалт болгон доор дурдсанаар өөрчлөн найруулах:
“2.1.7.Хүнс, хөдөө аж ахуйн бүтээгдэхүүний үйлдвэрлэлийг эрчимжүүлж, импортыг орлох бүтээгдэхүүний хэрэглээг нэмэгдүүлэх;” гэсэн саналыг дэмжье гэсэн санал хураалт явуулъя. 

Зөвшөөрсөн: 
40

Татгалзсан:

 9

Бүгд:


49
81.6 хувийн саналаар санал дэмжигдлээ.
Ажлын хэсгийн гаргасан, 19.Тогтоолын төслийн хавсралтын 2.1.13, 2.1.14 дэх заалтуудыг нэгтгэн 2.1.8 дахь заалт болгон доор дурдсанаар өөрчлөн найруулах:
“2.1.8.Атрын III аяныг үргэлжлүүлж, үр тариа, төмс, гол нэрийн хүнсний ногооны хэрэгцээг дотоодын үйлдвэрлэлээр хангах;” гэсэн саналыг дэмжье гэсэн санал хураалт явуулъя. 

Зөвшөөрсөн: 
41

Татгалзсан:

 8

Бүгд:


49
83.7 хувийн саналаар санал дэмжигдлээ.
Ажлын хэсгийн гаргасан, 20.Тогтоолын төслийн хавсралтад доор дурьдсан агуулгатай 2.1.9 дэх заалт нэмэх:
“2.1.9.”Малыг эрүүлжүүлэх” хөтөлбөрийг шинэчлэн эрх зүйн орчинг бий болгох;” гэсэн саналыг дэмжье гэсэн санал хураалт явуулъя. 

Уг саналтай холбогдуулан Улсын Их Хурлын гишүүн Д.Дамба-Очир үг хэлэв. 


Зөвшөөрсөн: 
38

Татгалзсан:

11

Бүгд:


49
77.6 хувийн саналаар санал дэмжигдлээ.
Ажлын хэсгийн гаргасан, 21.Тогтоолын төслийн хавсралтад доор дурьдсан агуулгатай 2.1.10 дахь заалт нэмэх:
“2.1.10.“Ноолуур” хөтөлбөрийг шинэчлэн боловсруулж, хэрэгжүүлэх;” гэсэн саналыг дэмжье гэсэн санал хураалт явуулъя. 

Зөвшөөрсөн: 
37

Татгалзсан:

12

Бүгд:


49
75.5 хувийн саналаар санал дэмжигдлээ.
Ажлын хэсгийн гаргасан, 22.Тогтоолын төслийн хавсралтад доор дурьдсан агуулгатай 2.1.11 дэх заалт нэмэх:
“2.1.11.Гадаадын зах зээлд экспортлох боломжтой программ хангамж, техник хангамжийн үйлдвэрлэлийг хөгжүүлэх;” гэсэн саналыг дэмжье гэсэн санал хураалт явуулъя. 


Зөвшөөрсөн: 
41

Татгалзсан:

 8

Бүгд:


49
83.7 хувийн саналаар санал дэмжигдлээ.
Ажлын хэсгийн гаргасан, 23.Тогтоолын төслийн хавсралтад доор дурьдсан агуулгатай 2.1.12 дахь заалт нэмэх:
“2.1.12.Иргэдийг гадаадын улс оронд тодорхой хугацаатайгаар ажлын байранд зуучлах арга хэмжээг төрөөс авч хэрэгжүүлэх.” гэсэн саналыг дэмжье гэсэн санал хураалт явуулъя. 

Зөвшөөрсөн: 
41

Татгалзсан:

 8

Бүгд:


49
83.7 хувийн саналаар санал дэмжигдлээ.
Ажлын хэсгийн гаргасан, 24.Тогтоолын төслийн хавсралтын 2.2.4-2.2.7 дахь заалтуудыг нэгтгэн 2.2.2 дахь заалт болгон доор дурдсанаар өөрчлөн найруулах:
“2.2.2.Таван толгой-Гашуун сухайт, Нарийн сухайт-Шивээхүрэн, Зүүнбаян-Ханги, Эрдэнэт-Овоот, Хөөт-Бичигт чиглэлийн төмөр замын бүтээн байгуулалтын ажлыг дэмжиж, Богд хан төмөр замын барилгын ажлыг эхлүүлэх;” гэсэн саналыг дэмжье гэсэн санал хураалт явуулъя. 

Уг саналтай холбогдуулан Улсын Их Хурлын гишүүн Ц.Нямдорж, Г.Занданшатар нар үг хэлэв. 


Зөвшөөрсөн: 
39

Татгалзсан:

10

Бүгд:


49

79.6 хувийн саналаар санал дэмжигдлээ.
Ажлын хэсгийн гаргасан, 25.Тогтоолын төслийн хавсралтын 2.2.8-2.2.16 дахь заалтуудыг нэгтгэн 2.2.3 дахь заалт болгон доор дурдсанаар өөрчлөн найруулах:
“2.2.3.Эрчим хүчний салбарын тасралтгүй, найдвартай ажиллагааг хангах хүрээнд цахилгаан станц, цахилгаан дамжуулах агаарын шугам, дэд станцуудыг шинээр барих, өргөтгөх ажлыг хэрэгжүүлэх;” гэсэн саналыг дэмжье гэсэн санал хураалт явуулъя. 

Зөвшөөрсөн: 
41

Татгалзсан:

 9

Бүгд:


50
82.0 хувийн саналаар санал дэмжигдлээ.
Ажлын хэсгийн гаргасан, 26.Тогтоолын төслийн хавсралтад доор дурьдсан агуулгатай 2.2.4 дэх заалт нэмэх:
“2.2.4.Томоохон үйлдвэрлэлээ дагасан Жижиг, дунд үйлдвэрлэлийн хөгжлийг дэмжиж, төрөлжсөн кластерыг бий болгох замаар өрхийн амьжиргааг дээшлүүлэхэд дэмжлэг үзүүлэх;” гэсэн саналыг дэмжье гэсэн санал хураалт явуулъя. 

Зөвшөөрсөн: 
38

Татгалзсан:

12

Бүгд:


50
76.0 хувийн саналаар санал дэмжигдлээ.
Ажлын хэсгийн гаргасан, 27.Тогтоолын төслийн хавсралтад доор дурьдсан агуулгатай 2.3.7 дахь заалт нэмэх:
“2.3.7.Төрөөс бизнес эрхлэгчдэд олгож байгаа тусгай зөвшөөрлийн тоог гурав дахин цөөрүүлж, мэргэжлийн хяналт, татвар, нийгмийн даатгал, хууль хяналтын байгууллагын давхардсан хяналт шалгалт, хүнд суртлыг арилгах;” гэсэн саналыг дэмжье гэсэн санал хураалт явуулъя. 

Уг саналтай холбогдуулан Улсын Их Хурлын гишүүн Г.Занданшатар, Б.Дэлгэрсайхан, О.Баасанхүү, Ж.Ганбаатар, С.Бямбацогт, С.Чинзориг нар үг хэлэв. 


Зөвшөөрсөн: 
32

Татгалзсан:

18

Бүгд:


50
64.0 хувийн саналаар санал дэмжигдлээ.
Ажлын хэсгийн гаргасан, 28.Тогтоолын төслийн хавсралтад доор дурьдсан агуулгатай 2.3.10 дахь заалт нэмэх:
“2.3.10.Төрийн албаны шинэтгэлийн хүрээнд төрийн байгууллагын бүтэц бүрэлдэхүүнийг мэргэшсэн, хариуцлагатай, цомхон, тогтвортой байх эрх зүйн орчинг бүрдүүлэх;” гэсэн саналыг дэмжье гэсэн санал хураалт явуулъя. 


Зөвшөөрсөн: 
36

Татгалзсан:

14

Бүгд:


50
72.0 хувийн саналаар санал дэмжигдлээ.
Ажлын хэсгийн гаргасан, 29.Тогтоолын төслийн хавсралтад доор дурьдсан агуулгатай 2.3.11 дэх заалт нэмэх:
“2.3.11.Хөдөлмөрийн биржээр дамжуулан тодорхой эрхэлсэн ажилгүй иргэдийг богино хугацааны цагийн ажилд зуучлах, цалин хөлсийг тухай бүр олгох боломжийг бүрдүүлэх;” гэсэн саналыг дэмжье гэсэн санал хураалт явуулъя. 

Уг саналтай холбогдуулан Улсын Их Хурлын гишүүн С.Чинзориг үг хэлэв. 


Зөвшөөрсөн: 
36

Татгалзсан:

14

Бүгд:


50
72.0 хувийн саналаар санал дэмжигдлээ.
Ажлын хэсгийн гаргасан, 30.Тогтоолын төслийн хавсралтад доор дурьдсан агуулгатай 2.3.12 дахь заалт нэмэх:
“2.3.12.Ажлын байрны эрэлт, хэрэгцээнд үндэслэж, богино хугацаанд мэргэжил олгох сургалтыг зохион байгуулж, ажиллах хүчнийг бэлтгэх;” гэсэн саналыг дэмжье гэсэн санал хураалт явуулъя. 

Уг саналтай холбогдуулан Улсын Их Хурлын гишүүн Н.Энхболд үг хэлэв. 


Зөвшөөрсөн: 
34

Татгалзсан:

17

Бүгд:


51
66.7 хувийн саналаар санал дэмжигдлээ.
Ажлын хэсгийн гаргасан, 31.Тогтоолын төслийн хавсралтын “Шаардагдах хөрөнгийн эх үүсвэр /тэрбум төгрөг/” гэсэн хүснэгтийг “Хариуцах этгээд” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн: 
34

Татгалзсан:

17

Бүгд:


51

66.7 хувийн саналаар санал дэмжигдлээ.
Ажлын хэсгийн гаргасан, 32.Тогтоолын төслийн хавсралтын 2.3 дахь зорилтын хэрэгжүүлэх арга зам гэсэн баганад “Монгол Улсын хууль, Улсын Их Хурлын тогтоол, Засгийн газрын тогтоол, Сангийн сайдын тушаал, Хөдөлмөр, нийгмийн хамгааллын сайдын тушаал” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн: 
34

Татгалзсан:

16

Бүгд:


50
68.0 хувийн саналаар санал дэмжигдлээ.
Ажлын хэсгийн гаргасан, 33.Тогтоолын төслийн хавсралтын 2.3. дахь зорилтын хүрэх үр дүн баганад ““Дэлхийн засаглалын үзүүлэлт”-ээр Монгол Улсын эзлэх байрыг ахиулах.” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн: 
35

Татгалзсан:

15

Бүгд:


50
70.0 хувийн саналаар санал дэмжигдлээ.
Ажлын хэсгийн гаргасан, 34.Тогтоолын төслийн хавсралтаас 1.1.1, 1.1.3, 1.1.4, 1.3.9, 2.2.17, 2.2.18, 2.2.19, 2.2.20, 2.2.21, 2.3.3 дахь заалтуудыг тус тус хасах гэсэн саналыг дэмжье гэсэн санал хураалт явуулъя. 

Зөвшөөрсөн: 
34

Татгалзсан:

16

Бүгд:


50
68.0 хувийн саналаар санал дэмжигдлээ.
Улсын Их Хурлын гишүүн Ж.Бат-Эрдэнийн гаргасан, 35.Тогтоолын төслийн хавсралтад доор дурьдсан агуулгатай 2.1.13 дахь заалт нэмэх:
“2.1.13.“Чацаргана” хөтөлбөрийг шинэчлэн боловсруулж, хэрэгжүүлэх, жимс, жимсгэнэ тариалах зориулалтаар газар өмчлөх асуудлыг шийдвэрлэх;” гэсэн саналыг дэмжье гэсэн санал хураалт явуулъя. 

Зөвшөөрсөн: 
24

Татгалзсан:

26

Бүгд:


50
48.0 хувийн саналаар санал дэмжигдсэнгүй.
Улсын Их Хурлын гишүүн: Ж.Бат-Эрдэнийн гаргасан, 36.Тогтоолын төслийн хавсралтад доор дурьдсан агуулгатай 2.1.14 дэх заалт нэмэх:
“2.1.14.Иргэдийг шинэ ургацын хүнс ногоогоор хангах зорилгоор дотоодын үйлдвэрлэлийг дэмжих, хүлэмжийн цогцолбор аж ахуй байгуулах;” гэсэн саналыг дэмжье гэсэн санал хураалт явуулъя. 

Зөвшөөрсөн: 
28

Татгалзсан:

23

Бүгд:


51
54.9 хувийн саналаар санал дэмжигдлээ.
Улсын Их Хурлын гишүүн Г.Занданшатар, Я.Содбаатар нарын гаргасан, 37.Тогтоолын төслийн хавсралтад доор дурьдсан агуулгатай 2.1.15 дахь заалт нэмэх:
“2.1.15.Олон улсын байгууллагуудаас гаргадаг зээлжих зэрэглэл, бизнес эрхлэлт, өрсөлдөх чадвар, хөрөнгө оруулалтыг татах чадвар зэрэг индексүүдийг сайжруулах;” гэсэн саналыг дэмжье гэсэн санал хураалт явуулъя. 

Уг саналтай холбогдуулан Улсын Их Хурлын гишүүн Д.Цогтбаатар, Г.Занданшатар нар үг хэлэв.

Зөвшөөрсөн: 
32

Татгалзсан:

19

Бүгд:


51
62.7 хувийн саналаар санал дэмжигдлээ.
Улсын Их Хурлын гишүүн: Г.Занданшатар, Я.Содбаатар нарын гаргасан, 38.Тогтоолын төслийн хавсралтын хүрэх үр дүн гэсэн баганад “Зээлжих зэрэглэлийг 2 түвшинд ахиулж, бизнэс эрхлэлтийн үзүүлэлт 70, хөрөнгө оруулалт татах чадварын үзүүлэлт 60, дэлхийн өрсөлдөх чадварын индекс 94 дүгээр байрт, авилгалын индексийг 60 дугаар байрт хүрэх” гэж нэмэх гэсэн саналыг дэмжье гэсэн санал хураалт явуулъя. 

Уг саналтай холбогдуулан Улсын Их Хурлын гишүүн Г.Занданшатар, О.Баасанхүү, Я.Содбаатар нар үг хэлэв.


Зөвшөөрсөн: 
24

Татгалзсан:

26

Бүгд:


50
48.0 хувийн саналаар санал дэмжигдсэнгүй.
Хоёр.Эдийн засгийн байнгын хорооны дэмжээгүй санал:

М.Энхболд: Ажлын хэсгийн гаргасан, 1.Тогтоолын төслийн хавсралтын 2.1.4, 2.1.5 дахь заалтуудыг нэгтгэн 2.1.4 дахь заалт болгон доор дурдсанаар өөрчлөн найруулах:

“2.1.4.Аялал жуулчлалыг бодлогоор дэмжих ажлын хүрээнд төлбөрт таавар, бооцоот тоглоомын эрх зүйн орчныг сайжруулж, нээлттэй, ил тод болгох;” гэсэн саналыг дэмжээгүй Байнгын хорооны саналыг дэмжье гэсэн санал хураалт явуулъя. 

Зөвшөөрсөн: 
38

Татгалзсан:

13

Бүгд:


51
74.5 хувийн саналаар санал дэмжигдлээ.
Ажлын хэсгийн гаргасан, 2.Тогтоолын төслийн хавсралтын 2.2.1-2.2.3 дахь заалтуудыг нэгтгэн 2.2.1 дэх заалт болгон доор дурдсанаар өөрчлөн найруулах:
“2.2.1.Таван толгойн бүлэг ордыг ашиглах, Таван толгойн 450 МВТ-ын цахилгаан станц, Гацууртын алтны орд, Дулааны III цахилгаан станцын 250 МВТ-ын өргөтгөл, Чойбалсангийн ДЦС-ын 50 МВТ-ын өргөтгөл зэрэг төслүүдийг хэрэгжүүлэх;” гэсэн саналыг дэмжээгүй Байнгын хорооны саналыг дэмжье гэсэн санал хураалт явуулъя. 
Уг саналтай холбогдуулан Улсын Их Хурлын гишүүн Д.Тэрбишдагва, Т.Аюурсайхан, Х.Болорчулуун, Д.Дамба-Очир нар үг хэлэв.


Зөвшөөрсөн: 
12

Татгалзсан:

39

Бүгд:


51
23.5 хувийн саналаар санал дэмжигдсэнгүй.
Ажлын хэсгийн гаргасан, 3.Тогтоолын төслийн хавсралтад доор дурьдсан агуулгатай 2.2.5 дахь заалт нэмэх:

“2.2.5.Хөшигийн хөндийд баригдаж буй Олон Улсын нисэх онгоцны шинэ буудлыг даган бий болох хотын хөгжлийн ерөнхий төлөвлөгөөнд тодотгол хийж, хэсэгчилсэн ерөнхий төлөвлөгөө боловсруулж, шинэ хотын бүтээн байгуулалтыг эхлүүлэх;” гэсэн саналыг дэмжээгүй Байнгын хорооны саналыг дэмжье гэсэн санал хураалт явуулъя. 

Уг саналтай холбогдуулан Улсын Их Хурлын гишүүн Н.Энхболд үг хэлэв.

Зөвшөөрсөн: 
 2

Татгалзсан:

49

Бүгд:


51
3.9 хувийн саналаар санал дэмжигдсэнгүй.

Зарчмын зөрүүтэй саналаар санал хурааж дууслаа. 

Эдийн засгийн хүндрэлийг даван туулах, тогтворжуулах хөтөлбөр батлах тухай Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.


Улсын Их Хурлын дарга М.Энхболд энэ долоо хоногт төрсөн өдөр нь тохиож байгаа Улсын Их Хурлын гишүүн Д.Лүндээжанцанд Улсын Их Хурлын гишүүдийн нэрийн өмнөөс баяр хүргэж, ажлын амжилт, сайн сайхныг хүсэн ерөөв. /Алга ташив./


Өглөөний хуралдаан 2 цаг 49 минут үргэлжилж, 76 гишүүнээс 56 гишүүн ирж, 73.7 хувийн ирцтэйгээр 13 цаг 33 минутад завсарлав.

Үдээс хойшхи хуралдаан 15 цаг 34 минутад эхлэв.

Чөлөөтэй: Ж.Бат-Эрдэнэ, Ц.Гарамжав, Ц.Даваасүрэн, Б.Жавхлан, Г.Мөнхцэцэг, З.Нарантуяа, Б.Саранчимэг, Д.Тогтохсүрэн, Б.Ундармаа, Ч.Хүрэлбаатар, Ц.Цогзолмаа, Н.Цэрэнбат, Л.Энх-Амгалан, Ж.Эрдэнэбат; 


Эмнэлгийн чөлөөтэй: Л.Болд, С.Эрдэнэ;


Тасалсан: Б.Бат-Эрдэнэ, С.Батболд, Ж.Батзандан, С.Жавхлан, Ж.Мөнхбат, Б.Наранхүү, Н.Номтойбаяр, Л.Оюун-Эрдэнэ, Д.Оюунхорол, Б.Пүрэвдорж, Ш.Раднаасэд, Я.Содбаатар, Д.Сумъяабазар, Л.Энхболд, Ө.Энхтүвшин, Д.Эрдэнэбат;


Хоцорсон: А.Сүхбат -54 минут, Ч.Улаан -49 минут, Д.Хаянхярваа -31 минут. 

Гурав. Дэлхийн худалдааны байгууллага байгуулах тухай Марракешийн хэлэлцээрт нэмэлт, өөрчлөлт оруулах тухай протоколд нэгдэн орох тухай хуулийн төсөл /Засгийн газраас 2016.11.15-ны өдөр өргөн мэдүүлсэн, соёрхон батлах/

Хэлэлцэж буй асуудалтай холбогдуулан Гадаад харилцааны сайд Ц.Мөнх-Оргил, Гадаад харилцааны яамны Гадаад худалдаа, эдийн засгийн хамтын ажиллагааны газрын захирал В.Энхболд, Гаалийн ерөнхий газрын дэд дарга Ё.Бат-Эрдэнэ, Гадаад харилцааны яамны Гадаад худалдаа, эдийн засгийн хамтын ажиллагааны газрын зөвлөх Б.Золтуяа, мөн газрын ахлах мэргэжилтэн Л.Энхболд, Гаалийн ерөнхий газрын Татварын орлогын газрын гаалийн улсын байцаагч Л.Ганхуяг нар оролцов. 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, референт Б.Гандиймаа нар байлцав. 


Хууль санаачлагчийн илтгэлийг Гадаад харилцааны сайд Ц.Мөнх-Оргил, хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Н.Оюундарь нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Х.Баделханы тавьсан асуултад  Гадаад харилцааны сайд Ц.Мөнх-Оргил хариулж, тайлбар хийв. 

М.Энхболд: -Байнгын хорооны саналаар Дэлхийн худалдааны байгууллага байгуулах тухай Марракешийн хэлэлцээрт нэмэлт, өөрчлөлт оруулах тухай протоколд нэгдэн орох тухай хуулийн төслийг баталъя гэсэн санал хураалт явуулъя.

Зөвшөөрсөн: 
35


Татгалзсан:

17


Бүгд: 


52


67.3 хувийн саналаар Байнгын хорооны санал дэмжигдлээ.

Улсын Их Хурлын дарга М.Энхболд Дэлхийн худалдааны байгууллага байгуулах тухай Марракешийн хэлэлцээрт нэмэлт, өөрчлөлт оруулах тухай протоколд нэгдэн орох тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /15:41 цагт/

Уг асуудлыг 15 цаг 42 минутад хэлэлцэж дуусав. 

Дөрөв. Олон улсын гэрээний тухай /шинэчилсэн найруулга/ хуулийн төсөл /Засгийн газар 2015.10.14-ний өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Гадаад харилцааны яамны Төрийн захиргааны удирдлагын газрын захирал Н.Анхбаяр, мөн яамны Олон улсын гэрээ, эрх зүйн газрын захирал А.Төмөр, мөн газрын 2 дугаар нарийн бичгийн дарга Ж.Соёлмаа нар оролцов.


Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх П.Наранбат, референт Д.Түвшинбилэг нар байлцав.


Хуулийн төслийг анхны хэлэлцүүлэгт бэлтгэсэн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Н.Энхболд танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн О.Баасанхүүгийн тавьсан асуултад Төрийн байгуулалтын байнгын хорооны дарга Н.Энхболд, Гадаад харилцааны сайд Ц.Мөнх-Оргил нар хариулж, тайлбар хийв.
Байнгын хорооны дэмжсэн санал:

М.Энхболд: Улсын Их Хурлын гишүүн Н.Энхболд, Л.Болд, Н.Оюундарь, Д.Цогтбаатар, Ц.Цогзолмаа /Цаашид “Ажлын  хэсэг” гэнэ./ нарын гаргасан, 1. Төслийн 2 дугаар зүйлийн 2.1 дэх хэсгийн “Төрийн нууцын тухай хууль, Төрийн нууцын жагсаалт батлах тухай хууль, “ гэснийг хасах саналыг дэмжье гэсэн санал хураалт явуулъя. 

Зөвшөөрсөн: 
34

Татгалзсан:

17

Бүгд:


51

66.7 хувийн саналаар санал дэмжигдлээ.

Ажлын хэсгийн гаргасан, 2.Төслийн 3 дугаар зүйлийн 3.1.1, 3.1.2 дахь заалт, 8 дугаар зүйлийн 8.1.3 дахь заалт,  34 дүгээр зүйлийн 34.2 дахь хэсэг, 36 дугаар зүйлийн 36.1 дэх хэсгийн “буй” гэснийг “байгаа” гэж тус тус өөрчлөх саналыг дэмжье гэсэн санал хураалт явуулъя. 

Зөвшөөрсөн: 
33

Татгалзсан:

18

Бүгд:


51

64.7 хувийн саналаар санал дэмжигдлээ.

Ажлын хэсгийн гаргасан, 3.Төслийн 3 дугаар зүйлийн 3.1.4 дэх заалтын “баримт бичгүүдийг солилцох” гэснийг “баримт бичгийг солилцох” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн: 
31

Татгалзсан:

18

Бүгд:


49

63.3 хувийн саналаар санал дэмжигдлээ.

Ажлын хэсгийн гаргасан, 4.Төслийн 3 дугаар зүйлийн 3.1.7 дахь заалтын “тодорхой заалтуудыг” гэснийг “тодорхой заалтыг” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн: 
30

Татгалзсан:

19

Бүгд:


49

61.2 хувийн саналаар санал дэмжигдлээ.

Ажлын хэсгийн гаргасан, 5.Төслийн 3 дугаар зүйлд доор дурдсан агуулгатай 3.1.8 дахь заалт нэмэх:

“3.1.8.“гарын үсэг зурах” гэж энэ хуульд заасны дагуу эрх олгогдсон албан тушаалтан Монгол Улс, Монгол Улсын Засгийн газрыг төлөөлж олон улсын гэрээнд гарын үсэг зурах үйлдлийг хэлэх бөгөөд гарын үсгийн эрх зүйн чадамж, үр дагавар нь Олон улсын гэрээний эрх зүйн тухай Венийн конвенц, энэ хууль, тухайн олон улсын гэрээгээр тодорхойлогдохыг;” гэсэн саналыг дэмжье гэсэн санал хураалт явуулъя. 

Уг саналтай холбогдуулан Улсын Их Хурлын гишүүн О.Баасанхүү үг хэлэв.

Зөвшөөрсөн: 
32

Татгалзсан:

17

Бүгд:


49

65.3 хувийн саналаар санал дэмжигдлээ.

Ажлын хэсгийн гаргасан, 6.Төслийн 3 дугаар зүйлийн 3.1.10 дахь заалтын “батламжлах” гэснийг “батлах” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн: 
32

Татгалзсан:

17

Бүгд:


49

65.3 хувийн саналаар санал дэмжигдлээ.

Ажлын хэсгийн гаргасан, 7.Хэрэв зарчмын 6 дахь санал дэмжигдвэл дараахь саналыг хураах: 

1/Төслийн 10 дугаар зүйлийн 10.5 дахь хэсэг, 13 дугаар зүйлийн 13.1 дэх хэсэг, 13.1.2 дахь заалт, Дөрөвдүгээр бүлгийн гарчиг, 15 дугаар зүйлийн гарчиг, 15 дугаар зүйлийн 15.1 дэх хэсэг, 17 дугаар зүйлийн гарчиг, 17 дугаар зүйлийн 17.1, 17.3, 17.4, 17.5, 23 дугаар зүйлийн 23.2 дахь хэсэг, 34 дүгээр зүйлийн 34.1, 34.3 дахь хэсгийн “батламжлах” гэснийг “батлах” гэж тус тус өөрчлөх. 

2/Төслийн 17 дугаар зүйлийн 17.4, 17.5 дахь хэсэг, 21 дүгээр зүйлийн 21.1 дэх хэсэг, 23 дугаар зүйлийн 23.1 дэх хэсгийн “батламжлахдаа” гэснийг “батлахдаа” гэж тус тус өөрчлөх. 

3/Төслийн 20 дугаар зүйлийн гарчиг, 20 дугаар зүйлийн 20.1, 20.2, 20.3, 20.4 дэх хэсэг, 21 дүгээр зүйлийн 21.1, 21.2, 21.6 дахь хэсэг, 26 дугаар зүйлийн 26.3 дахь хэсэг, 28 дугаар зүйлийн 28.2 дахь хэсэг, 30 дугаар зүйлийн 30.2, 30.5 дахь хэсэг, 31 дүгээр зүйлийн 31.2 дахь хэсэг, 31.2.5, 31.3.1, 31.3.2, 31.3.3 дахь заалт, 32 дугаар зүйлийн 32.2.3, 32.2.4 дэх заалтын “батламжилсан” гэснийг “баталсан” гэж тус тус өөрчлөх. 

4/Төслийн 26 дугаар зүйлийн 26.4 дэх хэсгийн “батламжилж болно” гэснийг “баталж болно” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн: 
34

Татгалзсан:

16

Бүгд:


50

68.0 хувийн саналаар санал дэмжигдлээ.

Ажлын хэсгийн гаргасан, 8.Төслийн 3 дугаар зүйлд доор дурдсан агуулгатай 3.2 дахь хэсэг нэмэх:
 
“3.2.Энэ хуульд заасан олон улсын гэрээгээр зохицуулах асуудлыг эрхэлсэн, гэрээг хариуцан байгуулж байгаа, байгуулсан, гэрээг хэрэгжүүлэх, гэрээний хэрэгжилтийн тайланг боловсруулах, хамгаалах чиг үүрэг бүхий төрийн захиргааны төв байгууллага байхгүй тохиолдолд тухайн чиг үүргийг хүлээсэн төрийн захиргааны байгууллага, эсхүл төрийн бусад байгууллагыг төрийн захиргааны төв байгууллагатай адилтгаж ойлгоно.” гэсэн саналыг дэмжье гэсэн санал хураалт явуулъя. 

Зөвшөөрсөн: 
32

Татгалзсан:

18

Бүгд:


50

64.0 хувийн саналаар санал дэмжигдлээ.

Ажлын хэсгийн гаргасан, 9.Хэрэв зарчмын 8 дахь санал дэмжигдвэл дараахь саналыг хураах: 

 1/Төслийн 7 дугаар зүйлийн 7.4, 7.6 дахь хэсэг, 9 дүгээр зүйлийн 9.1, 9.3 дахь хэсэг, 11 дүгээр зүйлийн 11.3 дахь хэсэг, 23 дугаар зүйлийн 23.2 дахь хэсэг, 24 дүгээр зүйлийн 24.3, 24.6 дахь хэсэг, 25 дугаар зүйлийн 25.1, 25.2, 25.3, 25.6 дахь хэсэг, 27 дугаар зүйлийн 27.3 дахь хэсэг, 28 дугаар зүйлийн 28.3 дахь хэсэг, 29 дүгээр зүйлийн 29.1 дэх хэсэг, 31 дүгээр зүйлийн 31.2 дахь хэсэг, 34 дүгээр зүйлийн 34.2 дахь хэсэг, 36 дугаар зүйлийн 36.1 дэх хэсгийн “төрийн захиргааны байгуулага” гэснийг “төрийн захиргааны төв байгууллага” гэж, төслийн 12 дугаар зүйлийн 12.1.2 дахь заалтын “төрийн захиргааны байгууллагад” гэснийг “төрийн захиргааны төв байгууллагад” гэж, 21 дүгээр зүйлийн 21.5 дахь хэсгийн “төрийн захиргааны байгууллагатай” гэснийг “төрийн захиргааны төв байгууллагатай” гэж тус тус өөрчлөх.

2/Төслийн 9 дүгээр зүйлийн 9.5 дахь хэсэг, 10 дугаар зүйлийн 10.6 дахь хэсэг, 16 дугаар зүйлийн 16.5 дахь хэсэг, 17 дугаар зүйлийн 17.5 дахь хэсгийн “гэрээг хэрэгжүүлэх үндэсний байгууллагыг” гэснийг “гэрээг хэрэгжүүлэх төрийн захиргааны төв байгууллагыг” гэж тус тус өөрчлөх. 

3/Төслийн 24 дүгээр зүйлийн 24.8 дахь хэсгийн “төрийн захиргааны болон төрийн байгууллагын” гэснийг “төрийн захиргааны төв байгууллагын” гэж өөрчлөх.

 4/Төслийн 25 дугаар зүйлийн 25.5 дахь хэсгийн “гэрээний зохицуулалт, гэрээний хэрэгжилтийг хариуцсан байгууллагаас” гэснийг “гэрээгээр зохицуулах асуудлыг эрхэлсэн төрийн захиргааны төв байгууллагаас” гэж өөрчлөх. 
 
5/Төслийн 25 дугаар зүйлийн 25.9 дэх хэсгийн “үүрэг бүхий төрийн байгууллагын” гэснийг “үүрэг бүхий төрийн захиргааны төв байгууллагын” гэж, “төрийн захиргааны байгууллагын” гэснийг “төрийн захиргааны төв байгууллагын” гэж тус тус өөрчлөх. 

6/Төслийн 30 дугаар зүйлийн 30.3 дахь хэсгийн “тухайн гэрээний хэрэгжилтийг хариуцсан төрийн захиргааны байгууллага” гэснийг “тухайн гэрээгээр зохицуулах асуудлыг эрхэлсэн төрийн захиргааны төв байгууллага” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн: 
32

Татгалзсан:

18

Бүгд:


50

64.0 хувийн саналаар санал дэмжигдлээ.
 
Ажлын хэсгийн гаргасан, 10.Төслийн 4 дүгээр зүйлийн 4.2 дахь хэсгийн “Монгол Улсын яам, агентлаг” гэснийг “Төрийн захиргааны төв болон төрийн захиргааны байгууллага” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн: 
32

Татгалзсан:

18

Бүгд:


50

64.0 хувийн саналаар санал дэмжигдлээ.
 
Ажлын хэсгийн гаргасан, 11.Төслийн 6 дугаар зүйлийн 6.4 дэх хэсгийн “Монгол Улсын яам, агентлаг” гэснийг “Төрийн захиргааны төв байгууллага” гэж өөрчлөх, мөн хэсгийн “асуудлаар” гэсний дараа “энэ хуульд заасны дагуу” гэж нэмэх саналыг дэмжье гэсэн санал хураалт явуулъя. 

Зөвшөөрсөн: 
34

Татгалзсан:

17

Бүгд:


51

66.7 хувийн саналаар санал дэмжигдлээ.
 
Ажлын хэсгийн гаргасан, 12.Төслийн 7 дугаар зүйлийн 7.7 дахь хэсгийн “баталгаажуулалт хийх шаардлагагүй” гэснийг “баталгаажуулах шаардлагагүй” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн: 
31

Татгалзсан:

19

Бүгд:


50

62.0 хувийн саналаар санал дэмжигдлээ.

Ажлын хэсгийн гаргасан, 13.Төслийн 8 дугаар зүйлд доор дурдсан агуулгатай 8.1.6 дахь заалт нэмэх:

“8.1.6.батлан хамгаалах салбарын хамтын ажиллагааны олон улсын ерөнхий гэрээ.” гэсэн саналыг дэмжье гэсэн санал хураалт явуулъя. 

Зөвшөөрсөн: 
36

Татгалзсан:

14

Бүгд:


50

72.0 хувийн саналаар санал дэмжигдлээ.

Ажлын хэсгийн гаргасан, 14.Төслийн 10 дугаар зүйлийн 10.5 дахь хэсэг, 13 дугаар зүйлийн 13.1 дэх хэсгийн “тухайн гэрээг” гэснийг “тухайн олон улсын гэрээг” гэж тус тус өөрчлөх саналыг дэмжье гэсэн санал хураалт явуулъя. 

Зөвшөөрсөн: 
36

Татгалзсан:

14

Бүгд:


50

72.0 хувийн саналаар санал дэмжигдлээ.

Ажлын хэсгийн гаргасан, 15.Төслийн 10 дугаар зүйлийн 10.6 дахь хэсгийн “тайлбар хийх эсэх” гэснийг “тайлбар хийх” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн: 
37

Татгалзсан:

13

Бүгд:


50

74.0 хувийн саналаар санал дэмжигдлээ.

Ажлын хэсгийн гаргасан, 16.Төслийн 13 дугаар зүйлийн 13.1.2 дахь заалт, 17 дугаар зүйлийн 17.1, 17.3 дахь хэсгийн “гэрээг” гэсний өмнө “тухайн олон улсын” гэж нэмэх саналыг дэмжье гэсэн санал хураалт явуулъя. 

Зөвшөөрсөн: 
35

Татгалзсан:

15

Бүгд:


50

70.0 хувийн саналаар санал дэмжигдлээ.

Ажлын хэсгийн гаргасан, 17.Төслийн 14 дүгээр зүйлийн 14.7 дахь хэсгийн “батлах” гэсний өмнө “эх бичвэрийг” гэж нэмэх саналыг дэмжье гэсэн санал хураалт явуулъя. 

Зөвшөөрсөн: 
37

Татгалзсан:

13

Бүгд:


50

74.0 хувийн саналаар санал дэмжигдлээ.

Ажлын хэсгийн гаргасан, 18.Төслийн 16 дугаар зүйлийн 16.2 дахь хэсгийн “гэрээний эх бичвэрийн хуулбар,” гэсний өмнө “тухайн” гэж нэмэх саналыг дэмжье гэсэн санал хураалт явуулъя. 

Зөвшөөрсөн: 
37

Татгалзсан:

13

Бүгд:


50

74.0 хувийн саналаар санал дэмжигдлээ.

Ажлын хэсгийн гаргасан, 19.Төслийн 16 дугаар зүйлийн 16.6 дахь хэсгийн “төсөлд” гэснийг “төслөөр” гэж, “заасан хэлэлцүүлгийг хийхгүй” гэснийг “заасны дагуу хэлэлцүүлэг зохион байгуулахгүй” гэж тус тус өөрчлөх саналыг дэмжье гэсэн санал хураалт явуулъя. 

Зөвшөөрсөн: 
38

Татгалзсан:

12

Бүгд:


50

76.0 хувийн саналаар санал дэмжигдлээ.

Ажлын хэсгийн гаргасан, 20.Төслийн 16 дугаар зүйлд доор дурдсан агуулгатай 16.6 дахь хэсэг нэмэх:
“16.6.Хууль тогтоомжид өөрчлөлт орсны улмаас энэ хуулийн 16.5-т заасан гэрээг хэрэгжүүлэх төрийн захиргааны төв байгууллага өөрчлөгдсөн бол энэ өөрчлөлтийг гадаад харилцааны асуудал эрхэлсэн төрийн захиргааны төв байгууллага дипломат шугамаар холбогдох олон улсын байгууллага, гэрээний нөгөө, эсхүл бусад талд мэдэгдэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн: 
40

Татгалзсан:

10

Бүгд:


50
80.0 хувийн саналаар санал дэмжигдлээ.
 
Ажлын хэсгийн гаргасан, 21.Төслийн 17 дугаар зүйлд доор дурдсан агуулгатай 17.6 дахь хэсэг нэмэх:

 “17.6.Хууль тогтоомжид өөрчлөлт орсны улмаас энэ хуулийн 17.5-т заасан гэрээг хэрэгжүүлэх төрийн захиргааны төв байгууллага өөрчлөгдсөн бол энэ өөрчлөлтийг гадаад харилцааны асуудал эрхэлсэн төрийн захиргааны төв байгууллага дипломат шугамаар холбогдох олон улсын байгууллага, гэрээний нөгөө, эсхүл бусад талд мэдэгдэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн: 
37

Татгалзсан:

13

Бүгд:


50

74.0 хувийн саналаар санал дэмжигдлээ.
 
Ажлын хэсгийн гаргасан, 22.Төслийн 20 дугаар зүйлийн 20.3 дахь хэсгийн “тухайн яам” гэснийг “гадаад харилцааны асуудал эрхэлсэн төрийн захиргааны төв байгууллагын” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн: 
40

Татгалзсан:

10

Бүгд:


50

80.0 хувийн саналаар санал дэмжигдлээ.
 
Ажлын хэсгийн гаргасан, 23.Төслийн 21 дүгээр зүйлийн 21.3 дахь хэсгийн “тайлбар хийх эсэх саналыг” гэснийг “тайлбар хийх саналыг” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн: 
40

Татгалзсан:

10

Бүгд:


50

80.0 хувийн саналаар санал дэмжигдлээ.

Ажлын хэсгийн гаргасан, 24.Төслийн 25 дугаар зүйлийн 25.7 дахь хэсгийн “санхүүжүүлэх үүрэгтэй” гэснийг “санхүүжүүлнэ” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн: 
38

Татгалзсан:

11

Бүгд:


49

77.6 хувийн саналаар санал дэмжигдлээ.

Ажлын хэсгийн гаргасан, 25.Төслийн 25 дугаар зүйлийн 25.9 дэх хэсгийн “хуваарь, тайланг боловсруулах, хүргүүлэх, хамгаалах, холбогдох зөвлөмжийн хэрэгжилтийг гаргах хугацааны ерөнхий төлөвлөгөөг” гэснийг “хуваарийг” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн: 
38

Татгалзсан:

11

Бүгд:


49

77.6 хувийн саналаар санал дэмжигдлээ.
 
Ажлын хэсгийн гаргасан, 26.Төслийн 26 дугаар зүйлийн 26.6 дахь хэсгийн “зохицуулалт” гэсний дараа “нь” нэмэх, мөн хэсгийн “оруулах харилцаанд” гэснийг “оруулахад” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн: 
37

Татгалзсан:

11

Бүгд:


48

77.1 хувийн саналаар санал дэмжигдлээ.

Ажлын хэсгийн гаргасан, 27.Төслийн 27 дугаар зүйлийн “Тодорхой хугацаатай, өөрийн зохицуулалтаар сунгагдах нөхцөлгүй олон улсын гэрээний хүчинтэй хугацааг сунгах шийдвэрийг соёрхон баталсан гэрээний хувьд Улсын Их Хурал, батламжилсан гэрээний хувьд Засгийн газар гаргана” гэсэн 27.2 дахь хэсгийг хасах саналыг дэмжье гэсэн санал хураалт явуулъя. 

Зөвшөөрсөн: 
36

Татгалзсан:

11

Бүгд:


47

76.6 хувийн саналаар санал дэмжигдлээ.

Ажлын хэсгийн гаргасан, 28.Төслийн 28 дугаар зүйлийн 28.3 дахь хэсэг, 29 дүгээр зүйлийн 29.1 дэх хэсгийн “зохицуулсан асуудлыг” гэснийг “зохицуулах асуудлыг” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн: 
38

Татгалзсан:

 9

Бүгд:


47

80.9 хувийн саналаар санал дэмжигдлээ.

Ажлын хэсгийн гаргасан, 29.Төслийн 30 дугаар зүйлийн 30.4 дэх хэсэгт доор дурдсан агуулгатай тайлбар нэмэх: 

“Тайлбар: Олон талт олон улсын гэрээний хянан баталгаажуулсан орчуулга, эсхүл түүний гарын үсэг зурсан эх бичвэрийн хуулбар, эсхүл хоёр талт олон улсын гэрээний гарын үсэг зурсан эх бичвэрийн хуулбар нь хэвлэлийн шаардлага хангахгүй тохиолдолд тэдгээрийн гарын үсэг зураагүй эх бичвэрийг хэвлэн нийтэлж болно.” гэсэн саналыг дэмжье гэсэн санал хураалт явуулъя. 

Зөвшөөрсөн: 
37

Татгалзсан:

10

Бүгд:


47

78.7 хувийн саналаар санал дэмжигдлээ.

Ажлын хэсгийн гаргасан, 30.Төслийн 30 дугаар зүйлийн 30.5 дахь хэсгийн “баталсан” гэсний өмнө “Засгийн газар” гэж нэмэх саналыг дэмжье гэсэн санал хураалт явуулъя. 

Зөвшөөрсөн: 
35

Татгалзсан:

12

Бүгд:


47

74.5 хувийн саналаар санал дэмжигдлээ.

Ажлын хэсгийн гаргасан, 31.Төслийн 30 дугаар зүйлийн 30.7 дахь хэсгийн “ач холбогдол өндөртэй” гэснийг “ач холбогдолтой” гэж, “гэрээнүүдийг” гэснийг “гэрээг” гэж, “нийтэлнэ” гэснийг “нийтэлж болно” гэж тус тус өөрчлөх саналыг дэмжье гэсэн санал хураалт явуулъя. 

Уг саналтай холбогдуулан Улсын Их Хурлын гишүүн Г.Занданшатар, Д.Лүндээжанцан, Ц.Мөнх-Оргил, Н.Энхболд нар үг хэлэв.

Зөвшөөрсөн: 
30

Татгалзсан:

18

Бүгд:


48

62.5 хувийн саналаар санал дэмжигдлээ.

Ажлын хэсгийн гаргасан, 32.Төслийн 33 дугаар зүйлийн 33.3 дахь хэсгийн “шүүх” гэсний өмнө “доод шатны” гэж нэмэх саналыг дэмжье гэсэн санал хураалт явуулъя. 

Зөвшөөрсөн: 
38

Татгалзсан:

10

Бүгд:


48

79.2 хувийн саналаар санал дэмжигдлээ.

Ажлын хэсгийн гаргасан, 33.Төслийг 2017 оны 01 дүгээр сарын 01-ний өдрөөс дагаж мөрдөх гэсэн саналыг дэмжье гэсэн санал хураалт явуулъя. 

Зөвшөөрсөн: 
35

Татгалзсан:

13

Бүгд:


48

72.9 хувийн саналаар санал дэмжигдлээ.
 
Улсын Их Хурлын гишүүн Н.Энхболдын гаргасан, 34.Төсөлтэй хамт өргөн мэдүүлсэн Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн 281 дугаар зүйлийн 281.8.2 дахь заалт, 281.10 дахь хэсгийн “шууд” гэснийг тус тус хасах саналыг дэмжье гэсэн санал хураалт явуулъя. 

Зөвшөөрсөн: 
40

Татгалзсан:

 8

Бүгд:


48

83.3 хувийн саналаар санал дэмжигдлээ.

Улсын Их Хурлын гишүүн Н.Энхболдын гаргасан, 35.Төсөлтэй хамт өргөн мэдүүлсэн Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн 281 дугаар зүйлийн “Энэ хуулийн 281.8.3-т заасан Аюулгүй байдал, гадаад бодлогын байнгын хорооны санал, дүгнэлтийг эс зөвшөөрвөл Ерөнхийлөгчийн итгэмжлэгдсэн төлөөлөгч, эсхүл тухайн гэрээгээр зохицуулах асуудал эрхэлсэн Засгийн газрын гишүүн гэрээнд нэгдэн орох санал, гэрээг нэгдсэн хуралдаанаар шууд хэлэлцүүлэн зөвшилцөх хүсэлтийг тухайн хуралдаан дээр гаргаж болно.” гэсэн 281.11 дэх хэсгийг хасах саналыг дэмжье гэсэн санал хураалт явуулъя. 

Зөвшөөрсөн: 
42

Татгалзсан:

 6

Бүгд:


48

87.5 хувийн саналаар санал дэмжигдлээ.

Улсын Их Хурлын гишүүн Н.Энхболдын гаргасан, 36.Төсөлтэй хамт өргөн мэдүүлсэн Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн 281 дугаар зүйлийн “Аюулгүй байдал, гадаад бодлогын байнгын хороо энэ хуулийн 281.11-д заасны дагуу гаргасан хүсэлтийг үндэслэн гэрээнд нэгдэн орох санал, гэрээг нэгдсэн хуралдаанаар шууд хэлэлцүүлнэ.” гэсэн 281.12 дахь хэсгийг хасах саналыг дэмжье гэсэн санал хураалт явуулъя. 

Зөвшөөрсөн: 
41

Татгалзсан:

 7

Бүгд:


48

85.4 хувийн саналаар санал дэмжигдлээ.

Улсын Их Хурлын гишүүн Н.Энхболдын гаргасан, 37.Төсөлтэй хамт өргөн мэдүүлсэн Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн 28 дугаар зүйлийн “Энэ хуулийн 28.7.2, 28.7.3-т заасан Аюулгүй байдал, гадаад бодлогын байнгын хорооны санал, дүгнэлтийг эс зөвшөөрвөл Ерөнхийлөгчийн итгэмжлэгдсэн төлөөлөгч, эсхүл тухайн гэрээгээр зохицуулах асуудал эрхэлсэн Засгийн газрын гишүүн гэрээ байгуулах санал, гэрээний төсөл, эсхүл эх бичвэрийг нэгдсэн хуралдаанаар шууд хэлэлцүүлэн зөвшилцөх хүсэлтийг тухайн хуралдаан дээр гаргаж болно.” гэсэн 28.9 дэх хэсгийг хасах саналыг дэмжье гэсэн санал хураалт явуулъя. 

Зөвшөөрсөн: 
36

Татгалзсан:

13

Бүгд:


49

73.5 хувийн саналаар санал дэмжигдлээ.

Улсын Их Хурлын гишүүн Н.Энхболдын гаргасан, 38.Төсөлтэй хамт өргөн мэдүүлсэн Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн 28 дугаар зүйлийн “Аюулгүй байдал, гадаад бодлогын байнгын хороо энэ хуулийн 28.9-д заасны дагуу гаргасан хүсэлтийг үндэслэн гэрээ байгуулах санал, гэрээний төсөл, эсхүл эх бичвэрийг нэгдсэн хуралдаанаар шууд хэлэлцүүлнэ.” гэсэн 28.10 дахь хэсгийг хасах саналыг дэмжье гэсэн санал хураалт явуулъя. 

Зөвшөөрсөн: 
40

Татгалзсан:

 8

Бүгд:


48

83.3 хувийн саналаар санал дэмжигдлээ.

39.Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөлд доор дурдсан агуулгатай 291.4 дэх хэсэг нэмэх:

“291.4.Байнгын хороо гэрээг тайлбартайгаар батлах санал гаргасан бол уг тайлбар, мэдэгдлийн төслийг гэрээний хамт нэгдсэн хуралдаанд оруулж тусад нь санал хураалгаж батлуулна.” гэсэн Төрийн байгуулалтын байнгын хорооны дэмжсэн саналыг дэмжье гэсэн санал хураалт явуулъя. 

Зөвшөөрсөн: 
40

Татгалзсан:

 8

Бүгд:


48

83.3 хувийн саналаар санал дэмжигдлээ.

40.Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөлд доор дурдсан агуулгатай 291.1.3 дахь заалт нэмэх:

“291.1.3.гэрээг тайлбартайгаар соёрхон батлах.” гэсэн Төрийн байгуулалтын байнгын хорооны дэмжсэн саналыг дэмжье гэсэн санал хураалт явуулъя. 

Зөвшөөрсөн: 
40

Татгалзсан:

 8

Бүгд:


48

83.3 хувийн саналаар санал дэмжигдлээ.

Зарчмын зөрүүтэй саналуудаар санал хурааж дууслаа. 

Олон улсын гэрээний тухай хуулийн шинэчилсэн найруулга болон хамт өргөн мэдүүлсэн бусад хуулиудын төслийг эцсийн хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэв.

Уг асуудлыг 16 цаг 27 минутад хэлэлцэж дуусав.

Тав. Эдийн засгийг сэргээх хөтөлбөр батлах тухай Улсын Их Хурлын тогтоолын төсөл /эцсийн хэлэлцүүлэг/

Хэлэлцэж буй асуудалтай холбогдуулан Сангийн сайд Б.Чойжилсүрэн, Эрчим хүчний сайд П.Ганхүү, Санхүүгийн зохицуулах хорооны дарга С.Даваасүрэн, Монголбанкны Судалгаа статистикийн газрын захирал Д.Ган-Очир, Сангийн яамны Санхүүгийн бодлогын газрын Санхүүгийн зах зээл, даатгалын хэлтсийн дарга Н.Мандуул, мөн яамны Макро, эдийн засгийн хэлтсийн дарга Ч.Отгонбаяр, Эдийн засгийн бодлогын хэлтсийн мэргэжилтэн С.Санжжав, Ж.Ганбаяр, Ш.Мөнхбат, Х.Оюунцэцэг нар байлцав.

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх, референт Н.Эрдэнэцэцэг нар байлцав.

Төслийг эцсийн хэлэлцүүлэгт бэлтгэсэн тухай Эдийн засгийн байнгын хорооноос гаргасан танилцуулгыг Улсын Их Хурлын гишүүн Д.Дамба-Очир танилцуулав. 

Байнгын хорооны танилцуулгатай холбогдуулан Улсын Их Хурлын гишүүн Д.Сарангэрэл, М.Билэгт, Ч.Улаан нарын тавьсан асуултад Эдийн засгийн байнгын хорооны дарга Д.Тэрбишдагва, Хууль зүй, дотоод хэргийн сайд С.Бямбацогт, Сангийн сайд Б.Чойжилсүрэн нар хариулж, тайлбар хийв.

М.Энхболд: Эдийн засгийн байнгын хорооноос гаргасан, 1. Тогтоолын төслийн хавсралтын 2.1.12 дахь заалтыг доор дурдсанаар өөрчлөн найруулах:


“2.1.12. Иргэдийг гадаадын улс оронд тодорхой хугацаатайгаар ажиллуулах арга хэмжээг төрөөс авч хэрэгжүүлэх.” гэсэн саналыг дэмжье гэсэн санал хураалт явуулъя. 

Зөвшөөрсөн: 
39

Татгалзсан:

11

Бүгд:


50

78.0 хувийн саналаар санал дэмжигдлээ.

Эдийн засгийн байнгын хорооноос гаргасан, 2.Тогтоолын төслийн хавсралтын 2.3.11 дахь заалтыг доор дурдсанаар өөрчлөн найруулах:


“2.3.11.Тодорхой эрхэлсэн ажилгүй иргэдийг богино хугацааны цагийн ажилд зуучлах, цалин хөлсийг тухай бүр олгох боломжийг бүрдүүлэх” гэсэн саналыг дэмжье гэсэн санал хураалт явуулъя. 

Зөвшөөрсөн: 
39

Татгалзсан:

11

Бүгд:


50

78.0 хувийн саналаар санал дэмжигдлээ.

Зарчмын зөрүүтэй саналуудаар санал хурааж дууслаа.


Эдийн засгийг сэргээх хөтөлбөр батлах тухай Улсын Их Хурлын тогтоолын төслийг бүхэлд нь баталъя гэсэн санал хураалт явуулъя.

Зөвшөөрсөн: 
41

Татгалзсан:

 9

Бүгд:


50

82.0 хувийн саналаар тогтоол батлагдлаа.


Уг асуудлыг 16 цаг 52 минутад хэлэлцэж дуусав.

Зургаа. Төрийн болон албаны нууцын тухай хуулийн төслүүд /Монгол Улсын Ерөнхийлөгч 2016.02.12-ны өдөр өргөн мэдүүлсэн, анхны хэлэлцүүлэг/

Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Үндэсний аюулгүй байдлын зөвлөлийн ажлын албаны дарга О.Очиржав, Тагнуулын ерөнхий газрын дарга Б.Хурц, Хил хамгаалах ерөнхий газрын тэргүүн дэд дарга бөгөөд Хилийн цэргийн штабын дарга Ш.Лхачинжав, Зэвсэгт хүчний жанжин штабын удирдлага, холбооны хэлтсийн дарга Энхбаатар, Үндэсний аюулгүй байдлын зөвлөлийн ажлын албаны ахлах референт Золбаяр, Гео бодлого, судлалын хүрээлэнгийн захирал Мягмар, Гадаад харилцааны яамны Төрийн захиргаа, удирдлагын газрын атташе Цэнд-Аюуш, Тагнуулын ерөнхий газрын тэргүүн дэд дарга Доньжчимбуу, мөн газрын Тамгын газрын дарга Хүрэлбаатар, Төрийн нууцын хэлтсийн дарга Сэргэлэн, Батлан хамгаалах яамны Стратеги бодлого, төлөвлөлтийн газрын ахлах мэргэжилтэн Энхболд нар оролцов. 

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх П.Наранбат, референт Б.Гандиймаа нар байлцав.

Төслийг анхны хэлэлцүүлэгт бэлтгэсэн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Ж.Энхбаяр танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн О.Баасанхүү үг хэлэв. 

Аюулгүй байдал, гадаад бодлогын байнгын хорооны дарга Ж.Энхбаяр уг асуудлыг хаалттай хуралдааны горимоор хэлэлцүүлж өгнө үү гэсэн горимын санал гаргав.

М.Энхболд: Улсын Их Хурлын гишүүн Ж.Энхбаярын гаргасан, Төрийн болон албаны нууцын тухай хуулийн төслийг хаалттай горимоор хэлэлцүүлье гэсэн горимын саналыг дэмжье гэсэн санал хураалт явуулъя. 

Зөвшөөрсөн: 
40

Татгалзсан:

 9

Бүгд:


49

81.6 хувийн саналаар горимын санал дэмжигдлээ.

Уг асуудлыг 17 цаг 10 минутаас 18 цаг 04 минутад хаалттай хуралдааны горимоор хэлэлцэв.

Бусад. Улсын Их Хурлын гишүүн Л.Болдын урилгаар Улаанбаатар төмөр замын Зүтгүүрийн депо-гийн ажилчдын төлөөлөл /10:56 цагт/, Улсын Их Хурлын гишүүн Д.Оюунхоролын урилгаар Нийслэлийн Баянзүрх дүүргийн 21, 27 дугаар хорооны иргэдийн төлөөлөл /11:24 цагт/, Улсын Их Хурлын гишүүн Л.Оюун-Эрдэнийн урилгаар 1998 онд Хэнтий аймгийн 10 жилийн ерөнхий боловсролын сургуулийг төгссөн төгсөгчдийн төлөөлөл /12:10 цагт/, Улсын Их Хурлын гишүүн А.Сүхбатын урилгаар Төв аймгийн иргэдийн төлөөлөл /12:16 цагт/, Улсын Их Хурлын гишүүн Д.Хаянхярваа, Б.Жавхлан, Б.Баттөмөр нарын урилгаар Дарханы дулааны цахилгаан станц төрийн өмчит хувьцаат компанийн ажилчдын төлөөлөл /12:30 цагт/ Улсын Их Хурлын чуулганы үйл ажиллагаа, Төрийн ордонтой танилцав.

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хуралдаан зохион байгуулах хэлтсийн дарга Н.Цогтсайхан, мөн хэлтсийн шинжээч Б.Баярсайхан, Р.Дэлгэрмаа нар хариуцан ажиллав.


Хуралдаан 5 цаг 22 минут үргэлжилж, 18 цаг 07 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА



Ц.ЦОЛМОН

Тэмдэглэл хөтөлсөн:


ПРОТОКОЛЫН АЛБАНЫ


ШИНЖЭЭЧ






Д.ЦЭНДСҮРЭН
МОНГОЛ УЛСЫН ИХ ХУРЛЫН 2016 ОНЫ НАМРЫН ЭЭЛЖИТ ЧУУЛГАНЫ

11 ДҮГЭЭР САРЫН 24-НИЙ ӨДӨР /ПҮРЭВ ГАРАГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


М.Энхболд:  Улсын Их Хурлын гишүүдийн энэ өдрийн амар амгаланг айлтгая. Гишүүдийн ирц 51.3 хувьд хүрсэн байна. 

Улсын Их Хурлын 2016 оны намрын ээлжит чуулганы 11 дүгээр сарын 24-ний өдрийн нэгдсэн хуралдааны ажиллагааг үүгээр нээж байна. Өнөөдрийн чуулганы нэгдсэн хуралдаанаар хэлэлцэх асуудлыг та бүхэнд танилцуулъя.


Нэгдүгээрт, “Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай” Улсын Их Хурлын тогтоолын төсөл /Засгийн газар 2016.10.27-ны өдөр өргөн мэдүүлсэн, эцсийн хэлэлцүүлэг/;  Хоёрдугаарт, “Эдийн засгийн хүндрэлийг даван туулах, тогтворжуулах хөтөлбөр батлах тухай” Улсын Их Хурлын тогтоолын төсөл /Засгийн газар 2016.10.27-ны өдөр өргөн мэдүүлсэн, анхны хэлэлцүүлэг/; Гуравдугаарт,“Дэлхийн худалдааны байгууллага байгуулах тухай Марракешийн хэлэлцээрт нэмэлт, өөрчлөлт оруулах тухай протоколд нэгдэн орох тухай” хуулийн төслүүд /Засгийн газраас 2016.11.15-ны өдөр өргөн мэдүүлсэн, соёрхон батлах/; Дөрөвдүгээрт, Олон улсын гэрээний тухай хуулийн шинэчилсэн найруулгын төсөл /Засгийн газар 2015.10.14-ний өдөр өргөн мэдүүлсэн, анхны хэлэлцүүлэг/; Тавдугаарт, Төрийн болон албаны нууцын тухай хуулийн төслүүд /Монгол Улсын Ерөнхийлөгч 2016.02.12-ны өдөр өргөн мэдүүлсэн, анхны хэлэлцүүлэг/; Зургадугаарт, Гаалийн тариф, гаалийн татварын тухай хуульд нэмэлт, өөрчлөлт оруулах тухай хуулийн төсөл /Засгийн газар 2016.11.15-ны өдөр өргөн мэдүүлсэн, хэлэлцэх эсэх/; Долоодугаарт, “Монгол Улсын хууль тогтоомжийг 2020 он хүртэл боловсронгуй болгох үндсэн чиглэл батлах тухай” Улсын Их Хурлын тогтоолын төсөл /Засгийн газар 2016.11.17-ны өдөр өргөн мэдүүлсэн, хэлэлцэх эсэх/;  Наймдугаарт, Монгол Улсын Хилийн тухай хуулийн шинэчилсэн найруулгын төсөл /Засгийн газар 2016.11.17-ны өдөр өргөн мэдүүлсэн, хэлэлцэх эсэх/, төгсгөлд нь батлагдсан зарим нэг хууль, тогтоомжуудын эцсийн найруулга сонсох, ийм асуудлуудыг хэлэлцэхээр төлөвлөсөн байна.

Хэлэлцэх асуудал дээр саналтай гишүүд байна уу? Алга байна. Хэлэлцэх асуудлаа баталлаа.

Хэлэлцэх асуудалдаа оръё.  “Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай” Улсын Их Хурлын тогтоолын төсөл /Засгийн газар 2016.10.27-ны өдөр өргөн мэдүүлсэн, эцсийн хэлэлцүүлэг/;

Хэлэлцэж байгаа асуудалтай холбогдуулан Эдийн засгийн байнгын хорооны танилцуулгыг Улсын Их Хурлын гишүүн Аюурсайхан танилцуулна.

Т.Аюурсайхан: Улсын Их Хурлын дарга, эрхэм гишүүд ээ,

Монгол Улсын Засгийн газраас 2016 оны 10 дугаар сарын 27-ны өдөр Улсын Их Хуралд өргөн мэдүүлсэн "Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай" Улсын Их Хурлын тогтоолын төслийн анхны хэлэлцүүлгийг Улсын Их Хурлын чуулганы нэгдсэн хуралдаанаар 2016 оны 11 дүгээр сарын 17-ны өдөр хийж төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн.


Эдийн засгийн байнгын хороо 2016 оны 11 дүгээр сарын 22-ны өдрийн хуралдаанаар дээрх тогтоолын төслийн эцсийн хэлэлцүүлгийг хийж чуулганы нэгдсэн хуралдааны анхны хэлэлцүүлгээр санал хурааж шийдвэрлсэн зарчмын зөрүүтэй саналын томьёоллуудыг тогтоолын төсөлд бүрэн тусгалаа.
Тогтоолын төслийн хавсралтад “Хот, суурин газрын агаар, ус, хөрсний бохирдлыг бууруулах арга хэмжээг эрчимжүүлж, хог хаягдлын зохистой менежментийг хэрэгжүүлэх эрх зүйн орчныг боловсронгуй болгох”, “Байгаль хамгаалах, байгалийн нөөц баялгийг арвижуулах, нөхөн сэргээх ажилд иргэд, олон нийтийн оролцоо, үйл ажиллагааг дэмжиж ажиллах”, “гадаад зах зээлд экспортлох боломжтой программ хангамж, техник хангамжийн үйлдвэрлэлийг хөгжүүлэх”, “Шинжлэх ухааны хүрээлэнгүүдийн бүтэц, шинжилгээ, судалгаа, үйл ажиллагааны чиглэл, орон тоог оновчтой  болгож, менежментийг сайжруулах”, “Өндөр өртөгтэй оношилгоо, шинжилгээ, мэс заслын зардлыг бууруулах бодлого хэрэгжүүлэх”, “Хөдөөгийн хүн амд зориулсан явуулын үзлэг, оношилгоо, эмчилгээ хийх эмнэлгийн үйлчилгээг бий болгох”, “Итгэлийн зээл” олгох хөтөлбөр хэрэгжүүлэх”, “Насны хишиг”-ийг Ахмад настны нийгмийн хамгааллын тухай хуульд нэмэлт оруулах тухай хуулийн дагуу олгох, “Хүүхэд харах үйлчилгээний тухай хуулийн дагуу хүүхэд харах үйлчилгээг үргэлжлүүлэх”, “Монгол Улсын тогтвортой хөгжлийн үзэл баримтлал-2030, Хөгжлийн бодлого төлөвлөлтийн тухай хуулийг хэрэгжүүлэх механизмыг боловсронгуй болгох чиглэлээр холбогдох судалгааг хийж, шаардлагатай бол төрийн байгууллагын бүтэц, ажил үүргийн хуваарьт нэмэлт, өөрчлөлт оруулах”, гадаад худалдааг хөгжүүлэх зорилгоор чөлөөт бүс байгуулах ажлыг эрчимжүүлэх”, “кибер аюулгүй байдлыг хангах тогтолцоог сайжруулах, чадавхыг нэмэгдүүлэх” зэрэг зарчмын саналуудыг төсөлд нэг бүрчлэн тусгасан болно.

Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.1-д заасны дагуу нэгдсэн хуралдаанаар анхны хэлэлцүүлэг явуулах үед төслийн зарим зүйл, заалтыг гүйцээн боловсруулах чиглэлийг хуралдаан даргалагчаас өгсөний дагуу тогтоолын төслийн хавсралтын 13 дугаар зорилтод нэмж тусгахаар нээлттэй үлдээсэн зарчмын зөрүүтэй саналыг “Багийн эмч болон хотын алслагдсан хороодын өрхийн эрүүл мэндийн төвийг унаагаар хангах хөтөлбөр хэрэгжүүлэх” гэж найруулан төсөлд нэмж тусгах саналыг хуралдаанд оролцсон гишүүдийн олонхи дэмжлээ.

Нэгдсэн хуралдааны анхны хэлэлцүүлгээр олонхийн дэмжлэг авсан зарчмын зөрүүтэй саналуудыг төсөлд нэмж тусгасан эцсийн хувилбарын төсөл болон эцсийн хэлэлцүүлгийн үеээр санал хураалгахаар нээлттэй үлдээсэн зарчмын зөрүүтэй саналын томьёоллыг Та бүхэнд тараасан болно.


Улсын Их Хурлын эрхэм гишүүд ээ,

"Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай" Улсын Их Хурлын тогтоолын төслийн эцсийн хэлэлцүүлгийг хийж, тогтоолын төслийг баталж өгөхийг Та бүхнээс хүсье.

Анхаарал тавьсанд баярлалаа.


М.Энхболд: Баярлалаа. Ажлын хэсгийг танилцуулъя. Сангийн сайд Б.Чойжилсүрэн, Зам, тээвэр, хөгжлийн яамны Төрийн нарийн бичгийн дарга Ж.Бат-Эрдэнэ,  Сангийн яамны Макро эдийн засгийн хэлтсийн дарга Отгонбаяр, мөн яамны Эдийн засгийн бодлогын хэлтсийн мэргэжилтэн Санжжав, Ганбаяр, Мөнхбат, Оюунцэцэг нарын ажлын хэсэг хүрэлцэж ирсэн байна.

Байнгын хорооны танилцуулгатай холбогдуулан асуулттай гишүүд байвал нэрээ өгье. Батзандан гишүүнээр тасаллаа. Батзандан гишүүн асуултаа тавья.


Ж.Батзандан: Монгол Улсын эдийн засаг, нийгмийг 2017 онд хөгжүүлэх үндсэн чиглэлийн эцсийн хэлэлцүүлгийг хийж байгаа учраас асуулт асуухаасаа илүүтэй үг хэлэх нь зөв байх гэж бодож байна.  Энэ 2017 оны үндсэн чиглэлийг хэрэгжүүлэхэд  мэдээж төсөвт тодорхой хөрөнгө мөнгө суусан байгаа. Гадаад, дотоодын зээл тусламжаар хэрэгжүүлэх хөтөлбөр бодлогууд тусгагдсан байгаа.  Гэтэл гадаад харилцаан дээр нэлээн асуудал үүслээ гэдэг сигнал сүүлийн үед орж ирлээ. Урагшаа айлчлах байсан манай Шадар сайдын айлчлалыг хойшлуулсан тухай мэдээлэл ирж байна. Урд талаас авах байсан зээлийн гэрээг зогсоох талаар урд хөршийн хэвлэлүүд дээр гарсан байна. Энэ дээр Сангийн сайд ямар бодолтой байгаа юм бэ? Улс төрийн нөхцөл байдал, хөршүүдтэйгээ харилцах харилцаан дээр эерэг, сөрөг ямар хандлагууд илрээд байгаа юм бэ? Олон улсын валютын сантай байгуулах гэрээ хэлэлцээрүүд ямар түвшинд явж байгаа юм бэ? Яг энэ үндсэн чиглэлийг хэрэгжүүлэхэд хангалттай нөхцөл байдал бүрэлдэж чадсан уу? Өөрчлөгдөөд байгаа нөхцөл байдлууд яаж нөлөөлөх хандлагатай байна вэ? Үүнийг надад нэг хэлж өгмөөр байна.

Гуравдугаарт, нүүрсний үнэ 300 доллар гараад явчихлаа,  нүүрсний борлуулалт 50 доллар болсон байна. Таван толгойн нүүрсний борлуулалтыг  50 долларт хүргэлээ гэж. Дэлхийн зах зээл дээр  300 хүрчхээд байхад 50 доллараар борлуулж байгаагаа их гайхамшигтай борлуулалт хийж байна гэж яриад байх юм. Зэсийн үнэ сүүлийн өдрүүдэд өсөж байна. Төмрийн хүдэр өсөх хандлагатай боллоо. Энэ дээр ямар бодлого хийх гэж байна вэ? Бидний төсөвт тусгасан үнийн дүнгээс илүү дээшээ гараад ирлээ. Тэгэхээр энэ дээр онцгой эдийн засгийн бодлого хэрэгтэй. Энэ дээр надад нэг хэлж өгмөөр байна.

Эцэст нь нэг зүйлийг хэлье. Энэ Засгийн газрын Хэрэг эрхлэх газрын даргатай, Ерөнхий сайдтай илүүтэй холбоотой асуудал. Орон нутгийн сонгуулиас хойш зарим аймгуудын Засаг дарга нарыг томилохгүй байгаа тухай мэдээлэл ирж байна. Сүхбаатар аймагт засаглалын хомсдол бий боллоо, төсвөө баталж чадахгүй байна гэсэн гомдол иргэдийнх нь зүгээс олон арваараа ирж байна. Баянзүрх дүүрэгт засаглалын хомсдол бий болсон байна. Төсвөө баталж чадахгүй байна. Ирэх оныхоо ажлын төлөвлөгөөг гаргаж чадахгүй байна гэсэн гомдлууд ирж байна. Ардчилсан нам ялсан  104 сумаас дөнгөж 28 сумын Засаг даргыг томилсон байна,  80 гаруй сум нь Засаг даргагүй, засаглалын хомсдолд орсон байна гэх мэт Монгол орон чинь энд тэндгүй засаглалын хомсдол, засаглалын завхрал, улс төрийн намуудын талцал бий болсон харагдаж байна.  Цас зуд, өвлийн хүндрэл бий боллоо. Үүнтэй тэмцэхийн тулд засаг захиргаатай, замбараатай хуулиа барьж  ажиллах шаардлагатай байгаа, энэ тал дээр ямар бодолтой байгаа юм бэ? Засаглалын хомсдолоос орон нутгийг гаргах талд ямар ажил хийхээр төлөвлөж байна вэ? Ойрын хугацаанд шийдэх шийдвэрлэх шаардлагатай байгаа мэт харагдаж байна. Энэ тал дээр хариулт өгөөч ээ.

М.Энхболд: Сангийн сайд хариулъя. Хэрэг эрхлэх газрын даргыг дуудъя, сүүлийн асуултад хариулаг.

Б.Чойжилсүрэн: Эрхэм гишүүдийнхээ энэ өглөөний амрыг эрье. Батзандан гишүүний асуултад хариулъя. Эхний асуулт өнгөрсөн долоо хоногт Далай лам Монгол Улсад айлчлал хийсэн. Үүний дагуу бүгдэд нууц биш зүйл. Далай ламыг айлчлал хийх болгонд урд өмнөд хөрш маань таатай ханддаггүйг та бүхэн мэдэж байгаа.  28-29-ний өдрүүдэд БНХАУ-тай тодорхой хэмжээний хэлцлүүд хийх байсан, энэ хойшилсон үнэн. Энэ хэлэлцээр хойшилсонтой холбоотойгоор магадгүй ирэх 2017-18 онуудад эдийн засгийн хувьд бэрхшээл гарч, үүсэж болохыг үгүйсгэхгүй. Одоо урьдчилан хэлэхэд эрт байна. Тодорхойгүй хугацаагаар хойшилсон.

Нүүрсний үнийн тухайд бол Эрдэнэс Таван толгой компани Чалко компанитай байгуулсан гэрээнийхээ дагуу нүүрсээ Зүүн цанхиас борлуулж байгаа. 12 дугаар сарын борлуулах үнэ маань  50 доллар болсон, гэрээнийхээ үндсэн нөхцөлөөр Хятадын 4 боомт дээр ирж байгаа дундаж үнийг харгалзаж үзэж тогтоодог ийм урд сарынх нь дунджаар ийм нөхцөлтэй байгаа учраас одоо  уурхайн аман дээрээс 50 доллараар борлуулж байгаа. Урьд нь түрүүчийн Засгийн газрын үед  23-27 доллараар борлуулж байсан. Шинэ Засгийн газар гарч ирээд тодорхой хэмжээний хэлцлүүдийг явуулсны хүчинд  50 доллар болоод явж байна. Энэ бол амны үнэ, түүний дараа тээвэрлэлтийн зардал гарна, цаашаа БНХАУ уруу орохоор тодорхой хэмжээний татварууд төлөгддөг гэх мэт шалтгаануудаар энэ нүүрсний үнийг босгох, дэлхийн зах зээлийн үнэд ойртуулах ийм оролдлогууд хийгээд явж байгаа, эхний үр дүнгүүд гарч байгаа гэдгийг танд хэлье. 

М.Энхболд: Гишүүд асуулт асууж дууслаа. Одоо зарчмын зөрүүтэй саналаар санал хураана.

1.Тогтоолын төслийн хавсралтын 13 дугаар зорилтод “Багийн эмч болон хотын алслагдсан хороодын өрхийн эрүүл мэндийн төвийг унаагаар хангах хөтөлбөр хэрэгжүүлэх” гэж нэмэх гэсэн Эдийн засгийн байнгын хорооны дэмжсэн саналыг дэмжье гэсэн санал хураалт явуулъя.  Санал хураалт.

45 гишүүн санал  хураалтад оролцож, 36 гишүүн дэмжиж,  80.0 хувийн саналаар санал дэмжигдлээ.

Байнгын хорооноос гаргасан зарчмын зөрүүтэй саналаар санал хурааж дууслаа.

Одоо Байнгын хорооны саналаар “Монгол  Улсын эдийн засаг, нийгмийг 2017 онд хөгжүүлэх үндсэн чиглэл” батлах тухай Улсын Их Хурлын тогтоолыг бүхэлд нь баталъя гэсэн саналын томьёоллоор санал хураалт явуулъя. Санал хураалт. 

45 гишүүн оролцож, 38 зөвшөөрч, 84.4 хувийн саналаар санал дэмжигдэж, 2017 онд нийгэм, эдийн засгийг хөгжүүлэх үндсэн чиглэл батлах тухай Улсын Их Хурлын тогтоол батлагдаж байна.

Гишүүд, ажлын хэсэгт талархал илэрхийлье.

Би зочин танилцуулъя. Улсын Их Хурлын гишүүн Л.Болдын урилгаар Улаанбаатар төмөр замын Зүтгүүрийн депо-гийн ажилчдын төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх сайн сайхан бүхнийг хүсэн ерөөе /Алга ташив/.

Тамгын газраас эцсийн найруулга сонсох асуудлыг түргэн хийгээд өгөөч, маргааш амралтын өдөр учир өнөөдөр ёсчильё гэж байгаа юм байна. Гишүүдийн саналыг сонсоод өгчихье.

1.Монгол Улсын 2017 оны төсвийн тухай хууль батлагдсантай холбогдуулан авах зарим арга хэмжээний тухай Улсын Их Хурлын тогтоолын эцсийн найруулга дээр саналтай гишүүн байна уу? 

Алга байна. Эцсийн найруулга сонссонд тооцлоо.

2.Төрөөс мөнгөний бодлогын талаар  2017 онд баримтлах үндсэн чиглэл батлах тухай Улсын Их Хурлын тогтоолын эцсийн найруулга дээр саналтай гишүүн байна уу? 

Алга байна. Эцсийн найруулга сонссонд тооцлоо.

Дараагийн асуудалд оръё. “Эдийн засгийн хүндрэлийг даван туулах, тогтворжуулах хөтөлбөр батлах тухай” Улсын Их Хурлын тогтоолын төсөл /Засгийн газар 2016.10.27-ны өдөр өргөн мэдүүлсэн, анхны хэлэлцүүлэг/.

Энэ асуудалтай холбогдуулаад Эдийн засгийн байнгын хороо санал дүгнэлт гаргасан байгаа. Санал, дүгнэлтийг Дамба-Очир гишүүн танилцуулна. Дамба-Очир гишүүнийг индэрт урьж байна.

Д.Дамба-Очир: Улсын Их Хурлын дарга, эрхэм гишүүд ээ,


Монгол Улсын Засгийн газраас 2016 оны 10 дугаар сарын 27-ны өдөр Улсын Их Хуралд өргөн мэдүүлсэн "Эдийн засгийн хүндрэлийг даван туулах, тогтворжуулах хөтөлбөр батлах тухай" Улсын Их Хурлын тогтоолын төслийн хэлэлцэх эсэх асуудлыг Улсын Их Хурлын чуулганы нэгдсэн хуралдаанаар 2016 оны 11 дүгээр сарын 04-ний өдөр хэлэлцээд анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн.


Эдийн засгийн байнгын хороо уг тогтоолын төслийн анхны хэлэлцүүлгийг хийж 2016 оны 11 дүгээр сарын 22-ны өдрийн хуралдаанаараа хэлэлцээд дараахь санал, дүгнэлтийг чуулганы нэгдсэн хуралдаанд танилцуулахаар шийдвэрлэлээ.

 
Хэлэлцүүлгийн явцад Улсын Их Хурлын гишүүн Д.Дамба-Очир, Б.Жавхлан, Г.Занданшатар, Д.Сарангэрэл, Я.Содбаатар, Д.Сумъяабазар, Г.Тэмүүлэн, Л.Элдэв-Очир Б.Энх-Амгалан нар Эдийн засгийн хүндрэлийг даван туулах, тогтворжуулах хөтөлбөр” гэснийг “Эдийн засгийг сэргээх хөтөлбөр” гэж өөрчлөх, Улсын Их Хурлын гишүүн Д.Дамба-Очир, Д.Сумъяабазар, Л.Элдэв-Очир нэр хүнс, хөдөө аж ахуйн бүтээгдэхүүний үйлдвэрлэлийг эрчимжүүлж, импортыг орлох бүтээгдэхүүний хэрэглээг нэмэгдүүлэх, Томоохон үйлдвэрлэлээ дагасан жижиг дунд үйлдвэрлэлийн хөгжлийг дэмжиж, төрөлжсөн кластерыг бий болгох замаар өрхийн амьжиргааг дээшлүүлэхэд дэмжлэг үзүүлэх, Төрийн албаны шинэтгэлийн хүрээнд төрийн байгууллагын бүтэц бүрэлдэхүүнийг мэргэшсэн, хариуцлагатай, цомхон, тогтвортой байх эрх зүйн орчинг бүрдүүлэх, Ажлын байрны эрэлт, хэрэгцээнд үндэслэж, богино хугацаанд мэргэжил олгох сургалтыг зохион байгуулж, ажиллах хүчнийг бэлтгэх, Төрөөс бизнес эрхлэгчдэд олгож байгаа тусгай зөвшөөрлийн тоог гурав дахин цөөрүүлж, мэргэжлийн хяналт, татвар, нийгмийн даатгал, хууль хяналтын байгууллагын давхардсан хяналт шалгалт, хүнд суртлыг арилгах зэрэг саналуудыг төсөлд нэмж тусгах, Улсын Их Хурлын гишүүн Ж.Энхбаяр гадаадын зах зээлд экспортлох боломжтой программ хангамж, техник хангамжийн үйлдвэрлэлийг хөгжүүлэх, Улсын Их Хурлын гишүүн Ж.Бат-Эрдэнэ “Чацаргана” хөтөлбөрийг шинэчлэн боловсруулж, хэрэгжүүлэх, жимс, жимсгэнэ тариалах зориулалтаар газар өмчлөх асуудлыг шийдвэрлэх, Иргэдийг шинэ ургацын хүнсний ногоогоор хангах зорилгоор дотоодын үйлдвэрлэлийг дэмжих, хүлэмжийн цогцолбор аж ахуй байгуулах гэж нэмэх, Улсын Их Хурлын гишүүн Г.Занданшатар, Я.Содбаатар нар Олон улсын байгууллагуудаас гаргадаг зээлжих зэрэглэл, бизнес эрхлэлт, өрсөлдөх чадвар, хөрөнгө оруулалтыг татах чадвар зэрэг индексүүдийг сайжруулах, тогтоолын төслийн хавсралтын хүрэх үр дүн гэсэн баганад Зээлжих зэрэглэлийг 2 түвшин ахиулж, бизнэс эрхлэлтийн үзүүлэлт 70 нэгж, хөрөнгө оруулалт татах чадварын үзүүлэлт 60 нэгж, дэлхийн өрсөлдөх чадварын индекс 94 дүгээр байрт, авилгалын индексийг 60 дугаар байрт хүрэх” гэсэн саналуудыг төсөлд нэмж тусгахаар гаргасныг Байнгын хорооны хуралдаанд оролцсон гишүүдийн олонхи дэмжлээ.
“Эдийн засгийн хүндрэлийг даван туулах, тогтворжуулах хөтөлбөр батлах тухай" Улсын Их Хурлын тогтоолын төслийн талаар Эдийн засгийн байнгын хорооноос гаргасан зарчмын зөрүүтэй саналын томьёоллыг дэмжсэн, дэмжээгүйгээр нь бүлэглэн Та бүхэнд тараасан болно.


Улсын Их Хурлын эрхэм гишүүд ээ,


“Эдийн засгийн хүндрэлийг даван туулах, тогтворжуулах хөтөлбөр батлах тухай" Улсын Их Хурлын тогтоолын төслийг анхны хэлэлцүүлгийг хийсэн талаархи Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.


М.Энхболд: Дамба-Очир гишүүнд баярлалаа. Ажлын хэсэг танилцуулъя. Сангийн сайд Б.Чойжилсүрэн, Санхүүгийн зохицуулах хорооны дарга  С.Даваасүрэн, Монголбанкны Судалгаа статистикийн газрын захирал Д.Ган-Очир, Сангийн яамны Макро, эдийн засгийн хэлтсийн дарга Ч.Отгонбаяр, мөн яамны Эдийн засгийн бодлогын хэлтсийн мэргэжилтэн С.Санжжав, Ж.Ганбаяр, Ш.Мөнхбат, Х.Оюунцэцэг нарын бүрэлдэхүүнтэй ажлын хэсэг хүрэлцэн ирсэн байна.

Байнгын хорооны дүгнэлтээс  асуулт байна уу? Чинзориг гишүүнээр тасаллаа. Раднаасэд гишүүн асуултаа тавья.

Ш.Раднаасэд: Эдийн засгийн хүндрэлийг даван туулна, тогтворжуулна гээд эдийн засгийг сэргээх гээд яваад байгаа.  Гэтэл сүүлийн үед Монгол Улсын зээлжих зэрэглэл чинь олон улсын байгууллагуудаас унаад байна, одоо бүр С ангилал уруу орчихлоо. Хүндрэл даван туулах, сэргээх гэхээсээ илүүтэй бараг дампуурлынхаа өмнөх үе шат уруу явж байгаа юм бишүү гэж хараад байгаа юм. Энэ хөтөлбөрийн хэрэгжилтийн шалгуур үзүүлэлт юмыг харахаар улсын эдийн засгийн өсөлтийг тодорхой түвшинд хүргэнэ, зээлжих зэрэглэлийг өсгөнө, төсвийн алдагдлыг ДНБ-нд эзлэх хувийг тэдэн хувь болгоно ч гэдэг юм уу? Бизнес эрхлэх индексийг тэдэн хувь болгоно гээд, яг энэ хөтөлбөр хэрэгжсэнээр одоо өнөөдөр байгаа ажилгүйдлийн түвшинг хэдэн хувьд хүргэе гэж тооцож байгаа юм бэ?

Дээр нь байгаа энэ ханшийн уналт, валютын ханшийнхаа уналтыг яаж зогсоох юм бэ? Хэдэн төгрөг болох юм бэ? Нэг доллартай харьцах монгол төгрөгний ханш. Энэ банк, ард иргэд дээр үүсчихсэн өрийн сүлжээ, энэ банкуудад үүсчихсэн байгаа аж ахуйн нэгжийн өрийн дарамтыг одоо байгаа үзүүлэлтээс нь хэдэн хувь цөөрүүлэх юм бэ гээд бид олон улсад гоё харагдахаасаа илүүтэй ард иргэдийн амьдралд байгаа бодит зүйлүүдээ энэ үзүүлэлт дотроо өгөх боломж байна уу?  Яг энэ хөтөлбөр хэрэгжсэнээр зээлийн дарамт хэдэн хувь багасах юм бэ? Одоо өнөөдөр байгаа чанаргүй зээлийн хэмжээ хэд болох юм бэ?  Ажилгүйдэл хэдэн хувьтай байна гэж тооцож байгаа юм бэ? Хөрөнгө оруулалт хэдээр нэмэгдэх юм бэ гэх мэтчилэн ийм тоонууд байгаа бол үүнийгээ нэг хэлж өгмөөр байна.

Хоёр дахь нь, энэ дотор үндэсний хэмнэлтийн бодлогыг хэрэгжүүлнэ гэж байгаа юм. Өнөөдөр энэ бизнес эрхэлж байгаа хүмүүс, ард иргэд чинь хэмнээд байгаа юм байна уу? Өдрийнхөө хоолыг яая гэж байгаа ард иргэд юугаа хэмнэх вэ?  Ажилчдынхаа цалинг тавьж чадахгүй байгаа, зээлийнхээ хүүг төлж чадахгүй байгаа аж ахуйн нэгж юугаа хэмнэх вэ? Харин түүний оронд энэ үндэсний хэмнэлтийн бодлого гэдэг юмаа болиод, Засгийн газрын төрийн хэмнэлтийн бодлого гэдэг уруу ормоор байх юм. Үнэн худлаа нь мэдэхгүй юм, 2 хоногийн өмнөөс энэ зам дээр байгаа мөс хайлуулдаг бодисыг 1 кг-ийг 315 мянган төгрөгөөр авч байна гэж. 120 тэрбум төгрөгөөр 400 тонн бодис авч байна гэж ярих юм.  Үнэхээр энэ төр, засаг дотор чинь явуулж байгаа үйл ажиллагаа, шаардлагагүй бүтэц байгаа бол энэ төрийнхөө хэмнэлтийн бодлого гэдэг хэмнэлтийн хөтөлбөрийг дорвитой хийхгүй юм уу?  Бүтцийн тэдэн хувь цомхотгох, өөрчлөхөөс илүүтэй, энэ явуулж байгаа үйл ажиллагааны зардлыг яаж багасгах, танах ёстой юм бэ? Яаж урамшууллын хөшүүрэг байх вэ гэдгээ хэлмээр байх юм. 

Хоёрдугаарт, энэ Хөгжлийн банкны шалгалтын материалтай танилцсан. Үнэхээр эдийн засгийг сэргээе гэж байгаа бол тэр  5.3 ихнаядыг хууль бусаар авсан, аваагүйг нь ялгаад хууль бусаар хулгай хийгээд авчихсан байгаа бол тэр хулгай хийсэн хүмүүсээсээ энэ мөнгө төгрөг олж авах ажлаа хийхгүй юм уу? Энэ чинь харин эдийн засгийг сэргээх, мөнгөжүүлэх, энэ болохгүй, бүтэхгүй юманд шаардлагатай байгаа мөнгөө олж төвлөрүүлэх гол үндсэн ажил чинь энэ юм биш үү? Тэгээд энэ дотор нь харахаар Хөгжлийн банк, жижиг, дунд үйлдвэрийг дэмжих сан, үнэ тогтворжуулах хөтөлбөрийн хүрээнд олгосон зээлийн ашиглалтыг хяналт шалгалт хийнэ, үнэлэлт дүгнэлт өгнө гэх юм. Үүнийг үнэлэлт, дүгнэлт өгөөд байх юм байхгүй шүү дээ. Авсан уу? Авсан. Зохих журмын дагуу аваагүй бол түүнийг буцааж авна гэдэг юм. 1996-2000 онд олон банк дампуурсан, тэр хүрээний өмнө Өр барагдуулах алба гэж Монголбанкны дэргэд байгуулагдаад ажиллаж байсан. Яг ийм ажлаа хийж, энэ хөтөлбөр дотроо оруулж ирэхгүй юм уу? 

Тэгээд өнгөрсөн хугацаанд энэ хулгай хийсэн хүмүүсийнхээ толгойг нь илээд, эсхүл дундаа орчихсон ингээд яваад байх юм уу? Энэ дээр тайлбар авмаар байна. Ер нь бол энэ төсвийн хөрөнгийн зарцуулалттай холбоотой асуудал дээр энэ эдийн засгийг сэргээхийн тулд энэ сул задгай явж байгаа зүйлд тавих хяналтаа чангатгах хэрэгтэй. Орон нутгийн хөгжлийн сан байна, сум хөгжүүлэх сан байна. Маш олон сангаар дамжиж, маш олон эрх мэдэлтнүүд мөнгө гаргасан. Энэ юмаа шалгаж, цэгцэлж авахгүй бол бид нар эдийн засаг сэргээнэ гэж юм байхгүй. Өнөөдөр байгаа өрөө төлөхийн тулд, үүсэж буй хүндрэлийг давахын тулд . . . /хугацаа дуусав/.

М.Энхболд: Би зочин танилцуулъя. Улсын Их Хурлын гишүүн Ж.Ганбаатарын урилгаар Нийслэлийн Баянгол дүүргийн 5 дугаар хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, эрүүл энх, сайн сайхныг хүсэн ерөөе /Алга ташив/.

Сангийн сайд Чойжилсүрэн хариулъя.

Б.Чойжилсүрэн: Раднаасэд гишүүний асуултад хариулъя. Энэ эдийн засгийн хүндрэлийг даван туулах, тогтворжуулах хөтөлбөрийг Засгийн газар байгуулагдсанаас хойш 8, 9 дүгээр сард боловсруулсан. Улсын Их Хуралд өргөн барих үеэс хэлэлцэх явцад дахиад зээлжих зэрэглэл 1 шатаар унасан. Тийм учраас Эдийн засгийн байнгын хороон дээр гишүүдийн саналаар одоо байгаа нөхцөл байдлыг энэ хөтөлбөр хэрэгжээд дуусахад дор хаяж 2 шатаар ахиулна гэсэн ийм зарчмын зөрүүтэй санал гараад дэмжигдсэн. Одоо санал нь хураагдах байх.

Тэгээд энэ ажилгүйдлийн төвшин  10.4 хувьтай байгаа, манай Засгийн газар байгуулагдах үед  6 сарын мэдээ. Бодит байдал дээр үүнээс өндөр байгааг та бүхэн мэдэж байгаа байх. Энэ хөтөлбөрийг хэрэгжүүлээд дуусах үед бид нар ажилгүйдлийн түвшинг З хувиар буулгая гэсэн ийм зорилт тавьсан. Ойролцоогоор 7 орчим хувьтай болгохоор ийм зорилт тавьж, энэ хөтөлбөрийг боловсруулсан.

Энэ үндэсний хэмнэлтийн бодлого гэдгийг төрийн хэмнэлтийн бодлого гэсэн ийм саналыг та тавьж байна. Санал гэж ойлголоо.  2016 оны төсвийн тодотголыг хэлэлцэх үед Засгийн газраас төр бүсээ чангалъя. Эхний ээлжинд тодорхой хэмжээний татваруудыг нэмье, энэ нь дандаа тансаг хэрэглээний тал уруугаа орсон, хүн амын 2 хувьд л үйлчлэхээр ийм татварууд байсан. Улсын Их Хурлаас тухайн үед дэмжлэг авч чадаагүй учраас дахиж оруулж ирж чадаагүй. Таньтай бусад зүйл дээр санал нэг байна. Санхүүгийн сахилга батыг сайжруулах тал дээр таньтай санал нэг байна. Ийм бодлогыг цаашид үргэлжлүүлж явахгүйгээр, бид нар тодорхой хэмжээний хөтөлбөр хэрэгжүүлээд, гаднаас тодорхой хэмжээний эх үүсвэр орж ирээд, энэ цоорхой шанага шиг юмаар орох юм бол дахиад хэсэг хугацааны дараа өнөөгийн нөхцөл давтагдах учраас Их Хурлын гишүүн та энэ тал дээр санаа зовж байгаад Засгийн газрын өмнөөс баярласнаа илэрхийлье.

М.Энхболд: Байнгын хорооны дарга асуултад нэмж хариулъя. Тэрбишдагва гишүүн.

Д.Тэрбишдагва: Баярлалаа. Эдийн засгийн байнгын хороон дээр сая Раднаасэд гишүүний ярьсан сэдвээр нэлээн дэлгэрэнгүй ярилцсан. Ялангуяа энэ үндэсний хэмнэлтийг бодлогыг хэрэгжүүлэх асуудлаар  гишүүд олон талаас нь ярьж энэ хямралын үед бүгдээрээ л  хэмнэлтийн горимд шилжье. Ялангуяа энэ улсын үйлдвэр аж ахуйн газрууд, төрийн байгууллагууд, орон нутаг боломжоороо хэмнэлтийн бодлогод орохгүй бол болохгүй байна гэж ингэж тал талаас нь ярьсан, олон жишээнүүд ярьж байна билээ. Үүнийгээ тэр болгон нэрлээд байх шаардлагагүй. Тухайлбал тансаг хэрэглээ, Засгийн газрын оруулж ирсэн өндөр үнэтэй машины татварыг нэмэхээс өгсүүлээд, байр орон сууцтай холбоотой асуудлаас өгсүүлээд их олон асуудлуудыг ярьсан.

Тийм учраас ер нь ийм хүнд нөхцөлд улс орныхоо хэмжээнд хэмнэлтийн бодлого явуулж, төсөв дээр дахиж үзэж, төсвийн тодотголыг ч хиймээр юм шиг байна билээ. Тийм учраас ийм томьёоллыг оруулж ирсэн. Хөгжлийн банктай холбоотой асуудлаар энд заалт орсон. Таны ярьсантай холбогдуулаад концессоор өмнө хэрэгжсэн, одоо хэрэгжиж байгаа төсөл, хөтөлбөрүүдэд шалгалт хийж, цаашид хэрэгжүүлэх төсөл, арга хэмжээний жагсаалтыг баталж, хэрэгжүүлэх механизмыг хөрөнгө оруулагч нарт тодорхой болгох гээд тухайлбал концессын гэрээн дээр тодорхой шалгалт хийх ёстой гэсэн ийм байр суурьтай байна. Одоо энэ санал хураалтад явагдах юм.


Дараа нь Хөгжлийн банк, жижиг, дунд үйлдвэрлэлийг дэмжих сан, үнэ тогтворжуулах хөтөлбөрийн хүрээнд олгосон зээлийн ашиглалтад шалгалт хийж, дүгнэлт өгнө гээд  санал хураалт явагдах юм. Тийм учраас таны ярьсан асуудлыг Эдийн засгийн байнгын хороон дээр детальчилж ярьсан гэж хэлмээр байна. Баярлалаа.

М.Энхболд: Чинзориг гишүүн асуултаа асууя.

С.Чинзориг: 2-3 асуулт байна. Уг нь би энэ ажлын хэсэгт орсон юм. Тэгээд сая хэд хоног эмнэлгээр явж байгаад, ажлын хэсэгтээ ажиллаж чадсангүй, хэдэн асуулт байгаа юм. Нэгдүгээрт, энэ хөтөлбөр маань ямар хугацаанд хэрэгжинэ гэж ингэж тооцож байгаа юм бэ? Ямар үзүүлэлтийг хангасан нөхцөлд, ямар түвшинд хүрсэн нөхцөлд бид энэ эдийн засаг маань хүндрэлийг даван тууллаа, сэргэсэн гэж үзэх юм бэ гэсэн энэ үзүүлэлт тодорхой юмнууд байна уу гэсэн нэг асуулт.


Хоёр дахь асуулт, энэ хөтөлбөр батлагдахад Засгийн газраас ойрмогхон Их Хуралд ялангуяа валютын ханшийг тогтворжуулахтай холбоотойгоор гадаадын хөрөнгө оруулалтыг нэмэгдүүлэхтэй холбоотойгоор, валютын урсгалыг нэмэгдүүлэхтэй холбоотойгоор, төсвийн алдагдлыг бууруулахтай холбоотойгоор маш яаралтай ямар хууль эрх зүйн орчинд өөрчлөлт оруулахаар Их Хуралд оруулж ирэхээр бэлдэж байна вэ? Одоо энэ намрын чуулганаар энэ ажлыг маш яаралтай богино хугацаанд хийж дуусгамаар байгаа юм. Ийм боломж, хууль эрх зүйн орчинг боловсронгуй болгох талаар  хийж байгаа ажил байна уу?

Гурав дахь асуулт,  хөтөлбөр дээр эдийн засгийн хүндрэлд хамгийн эхний ээлжинд нэрвэгдэж, ширвэгдэж байгаа орлого багатай байгаа, ажилгүй байгаа, ажлын байрнаас чөлөөлөгдөж байгаа ийм хэсгийг дэмжих, орлоготой болгох ийм бодлого энэ хөтөлбөрт тусаж байна уу? Үгүй юу? Ний нуугүй хэлэхэд сүүлийн хэдэн саруудад ажилгүйдлийн төвшин 2 оронтой тоонд хүрээд, мөнгөний худалдан авах чадвар өдрөөс өдөрт унаад, дундаж давхарга маань үндсэндээ бараг байхгүй болох тийшээ явчихлаа. Ядуу, баян чинээлэг гэсэн ийм л хоёр туйл уруу явчихлаа. Тэгэхээр бид нар энэ ядуу иргэдийг төр ажлын байраар хангах ямар арга хэмжээ авах гээд байгаа юм бэ? Тэр дундаж чинээлгийг доошоо оруулчихгүй байх ямар арга хэмжээ авах гээд байгаа юм бэ?  Ийм юм энэ хөтөлбөр дээр харагдахгүй байгаа юм. Тэгэхээр энэ иргэдийн орлогыг хамгаалахтай холбоотой ямар арга хэмжээ авах вэ?

Дөрөв дэх асуудал нь, ирэх оноос эхлээд зарим нэг төлбөр, шимтгэл, хураамжуудын хэмжээ нэлээд их нэмэгдэхээр харагдаад байгаа юм. Ер нь цаашдаа эдийн засгийн хүндрэлтэй байгаа нөхцөлд энэ төлбөр, шимтгэл, хураамжийн хэмжээг нэмэгдүүлэхгүй байх, тогтвортой хадгалах, царцаах ийм бодлого баримтлах уу? Үгүй юу? Манай Эрүүл мэндийн сайд мэдэж байгаа байх. Ирэх оны 1 сарын 1-нээс гэхэд сайн дураараа эрүүл мэндийн даатгалд хамрагдсан иргэдийн эрүүл мэндийн даатгалын шимтгэл 23 хувиар нэмэгдэхээр болчхоод байгаа шүү дээ. Гэтэл энэ хэмжээгээр эрүүл мэндийн байгууллагын үйлчилгээ сайжирсан уу? Үгүй юу? Тэр хэмжээгээр иргэдийн орлого нэмэгдсэн үү? Үгүй юу гэдэг асуудал чинь өөр болчхоод байгаа юм.

Тийм учраас ирэх оноос эдийн засаг сэргэтэл энэ төлбөр хураамж, шимтгэлийн хэмжээг нэмэгдүүлэхгүй байх, тогтвортой түвшинд нь хадгалах, царцаах ийм бодлого баримтлах уу? Үгүй юу гэдэг ийм 4 асуулт байна.


Төгсгөлд нь нэг санал байгаа юм. Эдийн засгийн хүндрэлтэй байгаа энэ цаг үед бид нийгмийн тогтвортой байдлыг хангахад Засгийн газар онцгой анхаарч ажиллах шаардлагатай байна. Ялангуяа энэ хүрээнд нийгмийн түншлэлийг хөгжүүлэх, бэхжүүлэх талаар Засгийн газар онцгой анхаарч, эздийн байгууллагууд, ҮЭ-ийн байгууллагуудтай нийгэмд тогтвортой байдлыг хадгалах талаар тодорхой хэмжээнд ойлголтоо нэгтгэж, зөвшилцөлд хүрч, шаардлагатай бол энэ чиглэлээр хамтран ажиллах гэрээ байгуулж ажиллах талаар ойрын хугацаанд Засгийн газар идэвхтэй ажиллах шаардлагатай байгаа юм.  Эздийн  байгууллагууд нь эдийн засаг хүндэрсэн энэ цаг үед  ажлын байрыг аль болох цомхотгүй байх үүрэг хүлээх, ҮЭ-ийн байгууллагууд нь эдийн засгийн хүндрэлтэй байгаа цаг үед аль болохоор олон нийтийг турхирсан уриалан дуудсан, улс орныг хамарсан, салбарыг хамарсан ажил хаялтад уриалахгүй байх, Засгийн газар нь нөгөө талдаа энэ эдийн засгийн хүндрэлийг давахтай холбоотойгоор иргэдийнхээ ажлын байрыг хадгалах, орлогыг нь нэмэгдүүлэх, тодорхой хууль эрх зүйн орчинг боловсронгуй болгох талаар үүрэг амлалт авсан ийм нийгэмд тогтвортой байдлыг хадгалах З талын оролцоотой хамтын ажиллагааг өргөжүүлэх, бэхжүүлэх талд Засгийн газар онцгой анхаарч ажиллаасай гэж хүсэж байна. Баярлалаа.

М.Энхболд: Байнгын хороо хариулъя, Тэрбишдагва гишүүний микрофоныг өгье. 

Д.Тэрбишдагва: Ер нь Байнгын хороон дээр ямар асуудал ярьсан чиглэлээр би хариулах ёстой. Сая бол ажлын хэсэгтэй холбоотой, эрүүл мэндийн салбартай холбоотой, Сангийн яамтай холбоотой нэлээн хэдэн асуудал байна. Энэ дээр ялангуяа ажлын байрыг хадгалах, одоо энэ эдийн засагт нэрвэгдэж магадгүй хүндрэлтэй байж магадгүй энэ хүмүүсээ яаж хамгаалах вэ гэсэн чиглэлээр ярилцсан. Энэ талаар ажлын хэсэг дээр хэд хэдэн саналуудыг шинэчилж томьёоллоор оруулж ирсэн. Тухайлбал, томоохон үйлдвэрлэлээ дагасан, жижиг, дунд үйлдвэрлэлийн хөгжлийг дэмжсэн, төрөлжсөн кластрыг бий болгох замаар өрхийн амьжиргааг дээшлүүлж, дэмжлэг үзүүлнэ гэсэн ийм заалт нэмж оруулсан. 

Нөгөө талд хөдөлмөрийн биржээр дамжуулан тодорхой эрхэлэн ажилгүй иргэдийг богино хугацааны цагийн ажилд зуучлах, цалин хөлсний тухай бүр олох боломжийг биелүүлэх гээд хөтөлбөрт оруулж ирсэн байгаа. Ажлын байрны эрэлт хэрэгцээнд үндэслэж, богино хугацаанд мэргэжил олгох сургалтыг зохион байгуулж, ажиллах хүчнийг бэлтгэх гээд, Сарангэрэл гишүүн ялангуяа энэ хүнд нөхцөлд гадаадад ажлын байрыг зуучилж, боломжийн хэмжээгээр гадаадад хүмүүсийг сургах асуудлыг дэвшүүлж тавьсан. Харамсалтай нь Байнгын хороон дээр энэ дэмжигдээгүй, уначихсан байгаа. Уг нь энэ асуудал их яригдаж байсан, тэгээд санал нь уначихсан байгаа. Ер нь ийм үед аль болохоор ажлын байр бий болгох, өөрснөө ажлын байр бий болгож чадахгүй байгаа тохиолдолд гадагшаа, дотогшоо тодорхой хэмжээгээр ажиллуулахыг зуучлах асуудал их чухал байгаа юм, гэх мэтчилэнгээр ийм асуудлууд яригдсан.

М.Энхболд: Ажлын хэсэг хариулах уу? Цогцэцэг сайд, шимтгэлтэй холбоотой асуулт асуусан. Би зочин танилцуулъя. Улсын Их Хурлын гишүүн Баасанхүүгийн урилгаар Нийслэлийн болон 21 аймгийн иргэдийн төлөөлөл, Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, эрүүл энх, сайн сайхныг хүсэн ерөөе /Алга ташив/.

А.Цогцэцэг: Эрүүл мэндийн даатгалын шимтгэлтэй холбоотой асуудал, уучлаарай би мэдээгүй байж байгаад асуултаа сонсоогүй ороод ирлээ. Ер нь бол эрүүл мэндийн даатгалын шимтгэл нэмэгдэж байгаа, үүнийхээ хирээр тусламж үйлчилгээний хүртээмж нэмэгдэх ёстой. Энэ чиглэлээр бид нар бас хэд хэдэн бодлогын түвшинд Хөдөлмөр, нийгмийн хамгааллын яамтай хамтарч ажиллахаар төлөвлөсөн байгаа. Төлөвлөгөөнийхөө дагуу бид үйл ажиллагаагаа эхний шатыг хийгээд явж байгаа. Ялангуяа энэ даатгалын иргэнд хүрэх хүртээмж ямар байгаа юм бэ?  Даатгал төлөөд байдаг, хүртээмж нь ямар байдаг юм бэ? Гэтэл түүнийг нь тусламж үйлчилгээ үзүүлдэг эрүүл мэндийн байгууллагууд нь ямар түвшинд явж байгаа юм бэ? Энэ чиглэл дээр бид нар тодорхой ахицтай ажлуудыг хийгээд, Хөдөлмөр, нийгмийн хамгааллын сайд Номтойбаяр бид хоёр энэ чиглэлд нэлээд хамтарч ажиллаж байгаа.

Сайн дурын даатгалыг нэмэгдүүлэх шаардлагатай байгаа. Энэ бол бид нар гадаадын өндөр хөгжилтэй орнуудын хүрээнд ч гэсэн энэ асуудлыг шийдвэрлэх дээр тодорхой олон олон туршлагуудыг бид нар нэвтрүүлэх шаардлагатай байгаа. Өнөөдөр иргэн хүн өөрийнхөө эрүүл мэндийн даатгалыг хэдэн төгрөгөөр ч  даатгуулж болно. Тэр эрсдлээ бодоод даатгуулах энэ сайн дурын даатгалуудыг нэмэгдүүлэх шаардлага бол байгаа.

М.Энхболд: Гишүүд асуулт асууж, хариулт авч дууслаа. Одоо Байнгын хорооноос гаргасан зарчмын зөрүүтэй саналаар санал хураана. 

Эдийн засгийн байнгын хорооны дэмжсэн 38 санал байгаа, дэмжээгүй З санал байгаа. 

1.Тогтоолын төслийн нэрийг “Эдийн засгийн хүндрэлийг даван туулах, тогтворжуулах хөтөлбөр” гэснийг “Эдийн засгийг сэргээх хөтөлбөр” гэж өөрчлөх. Санал гаргасан Улсын Их Хурлын гишүүн Д.Дамба-Очир, Д.Сумъяабазар, Л.Элдэв-Очир.

Энхтүвшин гишүүн үг хэлнэ. Дэмжсэн, дэмжээгүй З, З гишүүн үг хэлж болно, асуудал тусбүр дээр. 

Ө.Энхтүвшин: Энэ нэрийн талаар бид нар олон удаа ярьсан даа. Тэгээд эдийн засгийг сэргээх хөтөлбөр гээд оруулж ирж байна. Сэргээхийн тулд эхлээд тогтворжуулах ёстой биш үү? Энэ уналтыг зогсоох ёстой биш үү? Шууд алгасаад шууд сэргээнэ гэдэг тийм логик уг нь байхгүй л дээ. Ядахдаа энэ доошоо уруудаад байгаа үйл явцыг чинь зогсоох ёстой байх. Тэгж байж дараа нь сэргээх тухай, дараагийн шат уруугаа орно л доо. Энэ эдийн засгийн хямрал байхгүй байна гэж ярьсаар байгаад өдий хүрсэн. Гэтэл та бүхэн саяны хэдхэн хоногийн өмнө гарсан статистикийн тоо баримтыг үзээрэй. Сүүлийн 2 улирал дараалаад эдийн засгийн өсөлт хасахтай гарлаа. Энэ 4 дүгээр улирал бүр ойлгомжтой боллоо, ингээд З болж байгаа юм. Тэгэхээр З улирал дараалаад эдийн засгийн өсөлт хасахтай гарсан тохиолдолд хямрал гэж нэрлэнэ гээд ингээд ойлгочихсон юм байна. Энэ олон улсын хэмжээнд тогтсон юм байна. Үүнийг Энхтүвшин хэлж байгаа юм биш. Ийм болчхоод байхад, хямрал болоогүй ээ, хүндрэл байгаа, хүндрэл байгаа, тэгж байгаад даван туулчихна, сэргээчихнэ гээд ингээд яриад байгаа нь бодит байдалтай нийцэхгүй байна гэж үзээд байгаа юм. Ядахдаа эхлээд уналтыг зогсоох, хямралыг давах л даа. Ер нь хямрал гэдэг үгнээс одоо бол тойроод хэрэггүй. Хямрал жинхэнэ утгаараа боллоо гээд он гараад дахиад хямралыг давах төлөвлөгөө гэдэг юм явах юм уу? Тэгэхээр эндээсээ л эхлэх гээд байна л даа, нэгдүгээрт.

Хоёрдугаарт, энэ  38 санал уг нь бид нар их олон удаа ярьсан шүү дээ, бүлэг дээр ч гэсэн. Одоо ингээд гишүүн бүхэн түүнийг ч нэмье, мах, ногоог нэмье гээд ингээд нэмэхгүй, энэ чинь дандаа Засгийн газрын хөтөлбөр дотор байгаа зүйлүүд. Үндсэн чиглэлд байгаа зүйлүүд. Тэртэй тэргүй тэр байхад түүнийг давхардуулж одоо энэ дээр бичихийн хэрэг юу байна вэ? Хэдэн гол юман дээрээ анхаарлаа хандуулъя гэж тохирсон шүү дээ, уг нь. Тэгээд бид нар чинь ярьж, ярьж ярьчхаад, тэгээд оруулаад ирэхээрээ яг ярьсныхаа эсрэг, тохирсныхоо эсрэг л оруулж ирчихээд, тэгээд өнөөдөржингөө баахан санал хураах л юм байна.  Тэгэхээр ингэж нэрийг өөрчлөх, ер нь миний саналаар бол хямралаа, хямрал. Одоо бол хямрал болчихсон, цаана чинь 2 улирал дараалан явчихсан, З улирал дараалан эдийн засаг чинь хасах уруугаа орчихсон, ийм байхад үүнийг заавал тийм байдлаар тойрч, халгаад, үүнээс зугтаагаад байх хэрэг байна уу? Тэгэх юм бол энэ дотор чинь юу оруулах вэ гэдэг чинь тодорхой болно шүү дээ. Тэр мах, ногоо  зэрэг ерөнхий юмнуудаа болино. Үгүйдээ гэхэд л валютын ханшийг 2400 дээр барина гээд ийм тодорхой юм орох ёстой. 35 мянган айлын орон сууц бэлэн байгаа, үүнийг шийднэ. Тэр хэмжээгээр гэр хорооллын  35 мянган янданг  35 мянгаар цөөрүүлнэ гэх мэтээр ийм тодорхой юмнууд л уг нь оруулъя гэж ярьсан. Тэгээд нэрнээсээ болоод өөр л болоод байна. Би үүний өмнө 2 жилийн өмнө Сайханбилэгийн Засгийн газар яг ийм төлөвлөгөө баталсан, тэгээд ажилласан. Тэгээд байдал бүр долоон дор орж байгаа юм. Тэгээд төлөвлөгөө батлах бол яах вэ ээ? Янз янзын төлөвлөгөө гоё нэртэй байж болно. Гол нь түүнийгээ хэрэгжүүлэх чадавхи байна уу? Тийм боловсон хүчин байна уу? Хяналт байна уу?  Үнэлгээний ямар систем байна? Энэ л байгаа шүү дээ. 

Тийм учраас энэ хямрал гээд ингээд явахад ер нь  болохгүй юм байна уу?  Хямралыг даван туулах гээд нэрлээд явъя. Түүн дотор чинь уналтыг зогсоох орно, сэргээх ч орно.

М.Энхболд: Би зочин танилцуулъя. Улсын Их Хурлын гишүүн Оюунхоролын урилгаар нийслэлийн Баянзүрх дүүргийн иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе /Алга ташив/.

Дэгээр бол дэмжсэн, дэмжээгүй байр сууринаас З, З хүн үг хэлж болно гэсэн ийм дэгтэй. Дамба-Очир гишүүн үг хэлье.

Д.Дамба-Очир: Бид нар олон талаас нь их ярьсан юм. З дугаар улирал хасахтай гарч байгаа эдийн засаг, 4 дүгээр улирал хасахтай гарах гээд бүгдийг ойлгож байгаа. Ялангуяа Монголын ард түмэн, Монголчууд бүгдээрээ хямрал болчхоод байна, эдийн засаг, санхүүгийн хямрал болчхоод байна гэдгийг бүгдийг ойлгож байгаа юм. Нэр нь бол өөрөө эдийн засгийн хямралыг даван туулах, тогтворжуулах, сэргээх хөтөлбөр гээд сунжралдсан юм орж ирэхээр нь нийгэмд өгөх мессеж нь эдийн засгийг сэргээх гэдэг утгаар нь явъя гэж, бүгдээрээ ойлгож байгаа. Тийм учраас их товчхон байвал очих мессеж нь зөв юм болов уу гэж хэдэн талаасаа ярьж байгаад, нэрийг нь өөрчилсөн юм.

Ер нь энэ жагсаалтуудын талаар нэг өгүүлбэр хэлэх гэсэн юм. Энэ тогтоолын төсөл дотор байж байгаа. Эдийн засгийн хямралыг даван туулах, тогтворжуулах хөтөлбөрийг хэрэгжүүлэхийн тулд Засгийн газарт нарийвчилсан төлөвлөгөө баталж хэрэгжүүлэх гээд заалт орж явж байгаа юм. Тэгээд тэр төлөвлөгөөнийхөө дагуу Засгийн газар өөрөө энэ нарийн нарийн ханш гэдэг юм уу? Өөр бусад тийм тийм үйлдвэрүүдийг  оруулна, тийм тийм экспортын талаар ийм ийм төслүүдийг хэрэгжүүлнэ гээд нарийн оруулаад явъя гэж тохирсон байгаа юм. Энэ дээр нарийвчлаад оруулахаа больё л гэсэн юм. Баярлалаа.

М.Энхболд: Нямдорж, Сарангэрэл, Батзандан, Лүндээжанцан. Нямдорж гишүүн үгээ хэлье.

Ц.Нямдорж: Эдийн засгийн байнгын хороон дээр энэ сэргээх гэдэг үг хэрэглэе гэж ярьсан юм байна. Засгийн газар л хүндрэл гэдэг үгтэй хөтөлбөр оруулж ирсэн.  Байгаа юмыг байгаагаар нь хэлж байж л түүнээс гарах арга замаа зөв тодорхойлно шүү дээ. Одоо энэ хямрал гэдэг үгнээс зугтаад байж хэрэггүй шүү дээ. Хямарчихсан байгаа гэдгийг хүн болгон мэдэж байгаа, аж ахуйн нэгж болгон мэдэж байгаа шүү дээ. Зөв онош тавьж байж, тэр оношийнхоо дагуу эмчлэхгүй бол энэ чинь их буруу тийшээ явна шүү дээ. Сүүлийн 2-З хоногт энэ улсын байдал 380 градусаар муудаад явчихлаа шүү дээ. Энэ чинь юунд хүргэх юм бэ?  Өдөр болгон  муу мэдээ сонсож байна шүү дээ, сэтгэл эмзэглүүлсэн. Энэ ойлгомжгүй хүнд байдал хэдий хугацаанд үргэлжлэх юм бэ? Энэ чинь дахиад шинэ нөхцөл үүсгэчихлээ. 

Миний бодож байгаагаар энэ хямрал гэдгээ хүлээн зөвшөөрөөд цааш явсан нь дээр юм байхаа гэж бодоод байгаа юм. Байгаа юмыг байгаагаар нь ярьж байж л цаашаа явахаас аргагүй байдалд орно шүү дээ. Өнгөрсөн 4 жилийн эрх баригчдын тарьсан ургацыг л хурааж авч байна шүү дээ, бүх салбарт.  Юу тарина вэ? Түүнийгээ хүлээж авна гэдэг биз дээ. Тэгээд дээрээс нь ойлгомжгүй шинэ нөхцөлүүд үүсчихлээ. Энэ Засгийн газрын хамгийн түрүүн хийх юм бол энэ улс төрийн өндөр албан тушаалтнуудын ивээл дор явагддаг төрийн дотор бугшсан хулгайг таслан зогсоож байж цаашаа явах шаардлага байгаа шүү дээ.  Энэ байхгүй.  Хямдруулна л гэнэ,  энэ хулгайг жишээ нь хэзээ зогсоох юм бэ? Энэ 4 жил эх захаа алдсан хулгай газар сайгүй явсан Монголд. Үүнийг таслан зогсоогоод, одоо энэ эрх барьж байгаа хүмүүс нь хулгай хийдэг үүдийг хаах ажлыг хэзээ хийх юм бэ? Энэ хөтөлбөр яригдаж байх үед Хөгжлийн банкны асуудал яригдсан.  Худалдаа хөгжлийн банк 14 давхар байшин зарчхаад, түүнийхээ 3200 квадрат метр талбайг 28 тэрбум төгрөгөөр энэ Хөгжлийн банкинд зарчихсан байна. 14 давхар байшинг зарсан мөнгөө  3000 метр квадрат талбай зарах байдлаар нөхөөд авчихсан байна. 

Би энэ жил Дотоод хэргийн их сургуулийн  40 мянган метр квадрат талбайтай байшинг олон жил ноцолдож байж  35 тэрбум төгрөгөөр ашиглалтад оруулсан. Яг ижилхэн чанартай байшин. Бараг энэ байшингаас чанарын хувьд хамаагүй сайн байшин. Тэгэхэд З000 метр квадрат талбайг  28 тэрбум төгрөгөөр худалдаж авсныг хүлээн зөвшөөрөөд цаашаа яваад байх юм. Энэ хулгайгаа хэзээ зогсоох юм бэ? Үүнийг л эхний ээлжинд зогсоох хэрэгтэй. Тэгээд энэ авдрынхаа ёроолыг маажихаас өөр аргагүй байдалд орлоо шүү. Гадаад нөхцөл байдал чинь сүүлийн 4 хоногт яаж өөрчлөгдөж байна.  Ямар, ямар айлчлалууд зогсов? Ямар ямар нөхцөл бий болов? Үүний хариуцлагыг Монголын төрд хэн хүлээх юм бэ? Зүгээр л хорлочихлоо шүү дээ. Энэ улсын З сая ард түмэнтэй нь хорлоод хаячихлаа шүү дээ. Тэгээд энд сэргээнэ, хүндэрнэ, хямарна гэсэн З үгтэй ноцолдоод сууж байдаг, үүнийгээ яриач дээ, төр гэж байгаа юм бол? Энэ хулгайгаа таслан зогсоогооч. Хулгай таслан зогсоож чаддаггүй юм бол ажлаа өгөөд явцгаагаач дээ. Энэ арай дэндэж байгаа юм биш үү? Үүнийг мэдсэн ч мэдээгүй юм шиг ингээд хараад суугаад, жижиг үгнүүдтэй ноцолдоод суугаад байдаг. 

М.Энхболд: Сарангэрэл гишүүн.

Д.Сарангэрэл: Эдийн засгийн нөхцөл байдал хүндэрсэн гэдэгтэй хүн болгон санал нэг байгаа. Энд үг хэлж байгаа гишүүдийнхээ хэлж байгаа үгийг хуваалцаж байна. 

Энэ эдийн засгийн хүндрэлээс гарах төлөвлөгөөн дээр Тэрбишдагва гишүүнээр ахлуулсан Эдийн засгийн байнгын хороо, манай Дамба-Очир, Содбаатар гишүүд ахлаад ажлын хэсэг нэлээн ажилласан. Энэ ажлын хэсэг дээр манай Сангийн яам, Чойжилсүрэн сайд маань  аппаратаараа бүрэн бүрэлдэхүүнээрээ бид нар  10-аад хоногийн туршид ажилласан.  Хүнд байгаа нь үнэн. Энэ хүндрэлээс гарах үүрэг нь бидэнд оногдож байгаа нь үнэн. Тийм учраас ажилласан. Мэдээж хэрэг зүгээр нэг тухайн үед Засгийн газар, Засгийн газрын гишүүд, Улсын Их Хурлын гишүүд энэ толгойд юу орсныгоо энэ цаасан дээр тавьчихаагүй л дээ. Энх-Амгалан гишүүн тухайлбал, үйлдвэрлэл эрхлэгчдийг цуглуулж хэлэлцүүлэг хийсэн, ажлын байрны асуудлаар Өргөдлийн байнгын хороон дээр би ахалж хэлэлцүүлэг хийсэн, манай Тэмүүлэн гишүүн уул уурхайн асуудлаар мөн энэ салбарынхантай ярилцаж, санаа оноог нь сонссон гээд олон талын санаа оноо орж байж энэ төлөвлөгөө маань гарч ирсэн юм.

Би  тэгээд ажлын байртай холбоотой асуудлаар хэлэлцүүлэгт оролцсон төрийн болон төрийн бус байгууллагуудын төлөөллүүдийн санаа оноог тусгаж 5-6 санааг ажлын хэсэгт өгсөн. Бүгд туссан байгаа, ингээд та бүхэнд талархаж байгаагаа хэлье. Мэдээж хэрэг энэ үеэр Тэрбишдагва гишүүн маань Германд болон бусад орнуудад ийм хүндрэлтэй үед эдийн засгийн хямралаас хэрхэн яаж гардаг талаар судалсан зүйлүүдээ ч гэсэн бидэнд хэлж, үүнээсээ санаа авсныгаа бид бол энэ төлөвлөгөөндөө тусгасан байгаа, тийм бас амархан ажил байгаагүй гэдгийг би хэлье. Ажлын байртай холбоотой асуудлаар хэд хэдэн санаанууд дээр хэлэлцүүлэгт оролцсон хүмүүсээс гарсны нэг нь эдийн засгийн нөхцөл хүнд байгаа үед ажлын байрыг дотооддоо олноор нь бий болгож чадахгүй байгаа цаг үед тодорхой хугацаанд гадаадын сайн харилцаатай орнууддаа ажлын байр зуучлах чиглэлээр төр өөрөө оролцож, ажиллах нь зүйтэй юм гэсэн ийм саналыг хэлэлцүүлэгт оролцсон хүмүүсийн дийлэнх нь гаргасан учраас би ажлын хэсэгт энэ саналыг хэлсэн. Сая Тэрбишдагва дарга маань андуурсан юм байна. Манай Эдийн засгийн байнгын хорооныхон маань дэмжээд оруулсан байна. Тэгээд энэ гадаадад ажлын байрыг түр зуучлахыг зарим хүмүүс маань шүүмжлэлтэй ханддаг. Гэр бүл салах, тэнд удаан хугацаагаар ажилласан хүмүүс өвдөж, зовох гэх мэт шүүмжлэлүүд байдаг. Бид нар үүнийг тодорхой хугацаанд гэж ярьж байгаа. Тэр дундаа эргэж ирээд эх орондоо ажиллах нөхцөл бололцоотой, буцаад ирэх тэр хүмүүсээ тосож авах тэр боломжийн ажил  мэргэжилд төр зуучлаад явах ийм боломжтой гэдэг байдлаар асуудалд хандсан. Энэ асуудлаараа Хөдөлмөр, нийгмийн хамгааллын сайдтайгаа ч ярьсан. Тийм боломж нь байгаа юм билээ. Тухайлбал Чех улсад 138 мянган ажлын байр, Франц, Германд хүртэл зуучлаад ажлын байраар хангах ийм бололцоо байгаа юм билээ.

Мэдээж хэрэг төр ажлын байраар хангаж чадахгүй байгаа болохоор байдаг хүмүүсээ гадагш нь хөөгөөд явуулах гэж байна гэсэн буруу зөрүү мэдээлэл гарах байхаа, шүүмжлэх байх. Энэ асуудал бол тийм биш юм шүү. Өргөдлийн байнгын хороон дээр оролцсон иргэд, аж ахуйн нэгжүүд, төрийн байгууллагуудын төлөөллүүдээс гарсан санаа оноог нэгтгээд ажлын хэсэгт өгсөн хэрэг. Ийм практик бас байдаг л юм билээ. Өнөөдрийн бодит үнэн гэвэл Солонгос улсад З сар ажиллах гээд хөөцөлдөөд явж байгаа өчнөөн хүмүүс байна. Болсон болоогүй янз бүрийн зуучаар виз гаргуулаад, очоод хил дээр гацдаг, буцаад ирдэг. Тэгээд визийн мөнгөөрөө, онгоцныхоо билетийн мөнгөөрөө хохироод байж байгаа бодит дүр зураг байгаа, энэ цаг үед иргэд маань өөрсдөө хүсээд байгаа энэ үед ийм зовлонг амсуулалгүйгээр төр албан ёсоор зуучлаад өгөх ийм боломжийг нь би нээгээд өгөх ёстой гэж бодож байгаа юм.

Дээр нь мэдээж хэрэг энэ ажил мэргэжилгүй байгаа хүмүүстээ түргэвчилсэн сургалт явуулдаг ийм практик байдаг. Үүнийг манай ажлын хэсгийнхэн оруулсан байна. Шинээр аж ахуйн нэгж байгуулж байгаа, байгуулах ийм хүсэлтэй байгаа иргэд, аж ахуйн нэгжүүддээ дэмжлэг үзүүлж, өөрөөр хэлбэл татвар, зээл, дэд бүтцээр дэмжих тийм боломж байгаа.  Ингээд ажил мэргэжилтэй болсон хүмүүсээ ажилд зуучлах тусгай алба ажилладаг ийм практик байгааг бид бас судалсан зүйлээсээ үзсэн. Энэ мэтчилгээр ямар ч байсан ажлын байрыг бий болгох  10-аад санал бол та нар маань хэрвээ тогтоод унших юм бол энэ төлөвлөгөөнд орсон байгаа шүү. Тийм учраас хэрвээ дэмжээд явах юм бол тодорхой хэмжээнд үр дүн нь гарна гэдгийг та бүхэндээ хэлэхийг хүсэж байна.

Ер нь бол бид нар энэ төлөвлөгөөгөө 1.5 жил буюу 18 сараар төсөөлж бодож хийсэн байгаа. Ингээд энэ ажлынхаа хойноос хөөцөлдөөд явах юм бол ажил хэрэг болохгүй гэх газаргүй ийм төлөвлөгөө байгаа учраас би гишүүдийгээ ажил хэрэгчээр хандаж, дэмжиж өгөөсэй гэж хүсэж байна. Баярлалаа.

М.Энхболд: Батзандан гишүүн үг хэлье.

Ж.Батзандан: Би энэ Их Хуралд суугаад 5 жил болж байна.  Энэ 5 жилийн хугацаанд хүндрэлээс гарах төлөвлөгөө гэдгийг 2-З ч удаа баталж үзлээ. Тэгээд нэг гарч өгөхгүй л байгаа юм. Одоо бас л батлах гээд сууж байна. Нэг сонин юм байгаа, гишүүд бодож үзмээр байгаа юм. Одоо энд бид зэс боловсруулах үйлдвэр байгуулна, газрын тос боловсруулах үйлдвэрээ байгуулна гэж.  26 жилийн өмнө Жасрайн Засгийн газрын мөрийн хөтөлбөрт байсан, 18 жилийн өмнө Бямбасүрэнгийн Засгийн газрын мөрийн хөтөлбөрт байсан зүйлүүд байна шүү дээ, тэгэхдээ хэрэгждэггүй юм.  Засгийн газар болгон нь Жасрайн Засгийн газар, Бямбасүрэнгийн Засгийн газарт байсан мөрийн хөтөлбөрөөс аваад оруулаад яваад байдаг, тэгэхдээ хэрэгждэггүй юм. Яагаад хэрэгждэггүй юм бэ гэдгийг бодож үзээрэй. Энэ нэг л биш байгаа шүү. 26 жил дандаа худлаа ярьж явлаа. Том том хөтөлбөрүүдийн тухай. Үүнийг эргэж нэг хармаар байгаа юм. 

Одоо Энхтүвшин, Нямдорж гишүүд үнэнийг хэлж байна аа. Юун эдийн засгийн хүндрэл, хямрал, бүр сүйрэл уруу орчихсон шүү дээ, энэ Монгол орон чинь. Өргүй, зээлгүй нэг ч аж ахуйн компани байхгүй. Зээлгүй иргэн гудамжинд нэг ч байхгүй. Зээлээ төлж чадахгүй болсон. Малчдын орлого буурсан. Хаан банкин дахь зээлээ төлж чадахгүй болсон. Аж ахуйн нэгжүүд дампуурлын ирмэг дээр очсон. Тэгэхээр эдийн засгийн онцгой дэглэмийг тогтоож байж, энэ хүндрэлээс гарна гэдгийг би энэ Засгийн газарт хэлээд байгаа юм, онцгой дэглэм тогтоох. Аж ахуйн нэгжүүдээ ойлгох, иргэдийнхээ зовлонг ойлго. Одоо аж ахуйн нэгжүүд чинь үндсэндээ хаалгаа бариад сөхөрсөн. Банкууд чинь дампуурлын ирмэг дээр очсон, ийм үед ямар арга хэмжээ авдаг юм бэ? Зээлийн эргэн төлөлтийг хойшлуулж өгдөг юм. Зээлийн хүүг нь бууруулж өгдөг юм. Засгийн газар нь ачааны хүндийг нуруун дээрээ өөрөө авдаг юмаа. Эдийн засгаа сэргээх, босгох тэр бололцоог нь иргэддээ өгдөг юм. Ажил хэрэгч иргэдийнхээ санаачилга болгоныг дэмждэг юм. Ийм онцгой арга хэмжээнүүдийг авах хэрэгтэй. Намчирхаж болохгүй, хуваагдаж болохгүй. Ажил хийдэг хүн болгоныг дэмж. Нам усаар нь ялгаварлан гадуурхаж болохгүй. Ийм онцгой арга хэмжээнүүд авахыг л Засгийн газраас хүсээд байгаа юм. Эдийн засаг бол маш хүнд байдалд орсон шүү. Энэ хүндрэл  2013 оноос эхэлж мэдрэгдсэн, Алтанхуягийн Засгийнй газрын үеэс. Тухайн үед би Алтанхуягт хэлж байсан. Одоо эдийн засгийн зөв бодлого явуулахгүй бол З жилийн  дараа наад эдийн засаг чинь элгээрээ мөлхөнө шүү гэж. Тухайн үед Алтанхуяг ойлгохгүй л байсан.  Сайханбилэгт хэлж байсан.  Сайханбилэг нь ойлгож байгаагүй. Одоо Эрдэнэбат нь бас ойлгож өгөхгүй, хүндрэл яриад сууж байна. Хямарчихсан, эдийн засаг чинь байж болох доод хэмжээнд оччихсон. Одоо босгох онцгой бодлого авах хэрэгтэй гэдгийг та бүхэндээ хэлмээр байна. Тэгэхээр том хөтөлбөрүүдээ  26 жилийн өмнө,  20 жилийн өмнө ярьж байсан том хөтөлбөрүүдээ одоо хэрэгжүүл ээ. Чадахгүй бол одоо чадахгүй гэдгээ хэлээд явах хэрэгтэй.

Би бол хэлээд байгаа шүү. Наад улс төр, эдийн засаг, нийгмийн онцгой нөхцөл байдал үүссэн шүү. Тэгэхээр  60 хүрсэн Нямдорж гуайн хэлээд байгаа үнэн. Төрд нүүрлэсэн хулгайтайгаа тэмцээрэй гэж.  20 давхар байшин бариад, 2 давхар арынх нь үнийг нь зараад  төлчихдөг, Хөгжлийн банкнаас луйвар хийгээд явчихдаг ийм л аж ахуйн нэгж, компаниудтай болсон шүү дээ. Хэдхэн бүлэглэл Монгол төрийн мөнгөөр тоглодог болсон. Энэ болгонтойгоо одоо бид яг бодитой нүүр төлөхгүй бол худлаа бие биенээ харж ярьсаар байтал цаг хугацаа өнгөрөөд энэ улс чинь сүйрэх нь ээ.

Би Их Хурлын даргад хандаж хэлье. Их Хурлын дарга Монгол төрийн хамгийн том дарга. Одоо энэ асуудалдаа бодитой ханд аа. Ажлын хэсгүүдээ гарга. Энэ монгол төрийг юунаас болж сүйрүүлэв? Юунаас болж Монгол төр өрөнд оров? Яагаад Монгол төрийн ажил урагшлахгүй байгаа юм бэ? Ард түмний амьдрал сүйрээд байгаа гэдгийг бодитой дүгнэлт хийх цаг нь болсон. Энэ бүлэглэлүүдийн савраас энэ Монгол төрийг чөлөөлөх, энэ бүлэглэлүүдийн савраас монголын улс төрийг чөлөөлөх энэ том бодлогыг, энэ монополиудаас, олигополиудаас эдийн засгаа чөлөөлөх, эдийн засгийн суурь бүтцүүдээ өөрчлөх энэ зоригтой алхам уруу одоо орох хэрэгтэй. Өнөө маргаашийг аргацаасан, хойд хормойгоороо урд хормойгоо нөхсөн бодлогоор бол явахгүй шүү, эрхэм нөхөд өө, 65-ын бүлгээ, би та бүхнийг ухаараач гэж гуймаар байна. Алдаа болгоноо өмнөх 4 жил уруугаа тохчихоод, та нар улс орныг аврах ямар ч боломжгүй шүү. Зоримог арга хэмжээ ав гэж би хэлмээр байна. Сөрөг хүчинтэйгээ хамтраад яв гэж хэлмээр байна. Монголынхоо ажил хэрэгч бүх хүмүүстэй хамтар гэж би та бүхэндээ хэлмээр байна. Одоо ойлгооч, ухаараач гэж гуйя.

М.Энхболд: Лүндээжанцан гишүүн үг хэлье.

Д.Лүндээжанцан: Өнөөдөр бол энэ сэргээх гэнэ үү? Тогтворжуулах гэнэ үү? Даван туулах гэнэ үү, энэ хөтөлбөр нэн даруй батлах шаардлагатай. Одоо ер нь ингээд гарчиган дээрээ маргасаар байгаад хамаг цагаа аваад. 40 гаруй санал орж ирсэн байна. Энэ саналууд бол бас яах вэ хүн болгоны л оруулах гэсэн саналууд. Гэхдээ энэ цаанаа бүгд утга учиртай. Тэр ажлын байр, мал аж ахуй нь ч тэр, мал эрүүлжүүлэх нь ч тэр, үр тариа, төмс, хүнсний ногоогоор иргэдээ дотооддоо хангах ч тэр, дотоод нөөц бололцоогоо ашиглах нь ч тэр цөм л орсон.  Өмнө нь ч юмнууд орж ирсэн. Дээр нь одоо энд нийтдээ  38 зарчмын зөрүүтэй санал ингээд орж ирээд байхад,  хэрвээ үүнийг хэрэгжүүлж чаддаг бол Монгол Улсын эдийн засаг тогтворжоод сэргэх хандлага уруугаа л орно. Тэгэхгүй сэргээхгүй бол тэгээд л хямрал байтугай, сүйрэл уруугаа орно шүү дээ. Энэ чинь З улирал дараалаад хасахтай гарвал тэгээд хямардаг гэж яриад байна. Тэр нь хямрал биш, хэрвээ сэргэхгүй бол бүр сүйрэл уруугаа явна. Ийм учраас бид үүнийг олон хоног ярилаа. Тэгээд өнөөдрийн байгаа манай Засгийн газрын чадал тэнхээ л байх, оруулж ирлээ. Түүн дээр  нь манай гишүүд ажлын хэсэг ажиллаад 38 зарчмын зөрүүтэй санал нэмэгдэж орж ирлээ. Тэгээд үүнийг нь яаралтай баталмаар байгаа юм. Би энэ дотор хайж байна, “о” үсэг дээр. Энэ онцгой дэглэмээр ажиллуулах, Үндсэн хуулиас өмнөх хууль шүү. Энэ хууль хүчин төгөлдөр, би хүчингүй болоогүй гэж бодоод байдаг юм. Энэ онцгой гэдэг үгтэй юман дотор байх ёстой. 

Тэгээд энэ чинь бүр болохгүй бол тэр газруудад нь бүрэн эрхэт төлөөлөгч томилж байгаад, онцгой дэглэмээр ажиллуулах шаардлага гарна. Нэг үе манай 4 дүгээр цахилгаан станц хүнд байдалд орчихсон үед бид нар үүнийг ярьсан, Эрдэнэт үйлдвэр хүнд байдалд орчихсон үед онцгой дэглэмээр ажиллуулж байсан. Сая Батзандан яриад байна шүү дээ. Зарим газруудад онцгой дэглэм хэрэгтэй байж магадгүй. Тэгээд төр хамгийн муу менежер гэдэг юмыг энд цэвэр сонгодог либерализмаар их ярилаа. Би үүнийг хүлээн зөвшөөрөхгүй байгаа юм. Яг ийм эгзэгтэй үед хувьд очоод юм сайжирна гэж бодохгүй байна. Харин тэр хулгай ч нар хулгай хийснүүдтэй нь хатуу хариуцлага тооцоод, хулгай хийдэггүй хүн тавиач ээ, тэгээд байн байн хянаад байгаач ээ. Тэгээд хэрвээ хулгай хийх л юм цухалзах юм бол дор нь тэр хариуцлагад нь татаач ээ. Яагаад энэ эгзэгтэй цаг мөчид төр менежерийн үүргээ онцгой биелүүлээд, тэгээд юм тайвширсан цагт аажим аажмаар гайгүй хувьчлах юм уруугаа явдаг юм байгаа биз. Би төр муу менежер гэдэгтэй санал нийлэхгүй байгаа юм. Харин хулгайч нарыг хуйвалдаж тавьж байгаа, тэр хулгай хийж байгаа тохиолдлыг нь шууд таслан зогсоож, хамрынх нь хоншоорыг тас цохих хэрэгтэй. Энэ тал уруу нь яваач ээ. Тэгж байж энэ хямралаас гарна уу гэхээс биш ирээдүйн сайн сайхан, сонгодог либерал онолын дагуу Монгол улс аяндаа сайхан болоод явчихна гээд ингээд явах юм бол бүтэхгүй байна. Үүнийг би хэлэхийг хүсэж байна.

Гуравдугаарт нь, иргэдтэй уулзахад ийм байна. Үнэндээ тэр байр сууцыг нь авах чадал алга аа. Түрээсийн байрыг олноор барьж өгөөч ээ, тэгж байж л амь хиймээр байна гэдэг юмыг маш их ярьж байгаа юм. Тэгээд би үүнийг энэ төлөвлөгөөн дотор ерөнхий санаа суусан, жижиг асуудал байна. Ер нь ингээд хүн болгон л ярих юм байна. Би бол эцсийн эцэст том том тансаг орд харш барихаасаа илүү 1-2 өрөөтэй түрээсийн байр олныг барьж байж, бид энэ утааг арай жаахан багасгах тал уруугаа орж магадгүй шүү. Тэгээд тэр хугацаандаа газрынхаа дахин төлөвлөлт, янз бүрийн юмаараа орон байртай болох энэ нөхцөлүүдийг нь цаашаа суурь хийгээд явах ийм нөхцөл бүрдэж магадгүй гэж ингэж бодоод байгаа юм.

Эдийн засгийг сэргээх энэ хөтөлбөрийг бид ямар ч байсан хөтөлбөртэй болчхоод Их Хурал нь хийдэг ажлаа хийе, Засгийн газрыг ажилд нь оруулъя. Засгийн газар өнөөдөр үндсэн чиглэлийнхээ дагуу ажиллаж л байгаа байх, үүнийг маш хурдан баталж өгөөд,  энэ Засгийн газрын гишүүдийг энэ дотор суулгаж байх биш, тэр хоногийг 24 цагтай, долоо хоногийг 168 цагтай гэж бодож ажиллаач ээ. Ажлынхаа 8 цагтай гэж ажиллавал бүтэхгүй, энэ онцгой нөхцөлд. Үүнийг л одоо анхаарч, нөгөө онцгой дэглэмээр ажилламаар байна.

М.Энхболд: 6 гишүүн үг хэллээ. Энэ саналыг Байнгын хороо нэгэнт гаргаад ирсэн учраас санал хураана. Хэрэв дэмжигдэхгүй бол эцсийн хэлэлцүүлэг дээр нэрийн асуудлыг Байнгын хороо дахиад нэг ярих бололцоо байгаа л юм байна.  Тэрбишдагва даргын микрофоныг өгье.

Д.Тэрбишдагва: Баярлалаа. Энэ нэрэн дээр ч маргаад цаг алдаад яах вэ гэж бодож байна. Ер нь бол эдийн засгийн хүндрэл, хямрал гээд ингээд яриад байж болно л доо. Тэртэй тэргүй хямарсан, хүндэрсэн нь ойлгомжтой учраас үүнийг сэргээх цаг нь болсон юм биш үү гээд энэ хөтөлбөрөө бид иж бүрнээр нь авч үзсэн. Тэгэхдээ саяны энэ хөтөлбөрийг орж ирж байхад манайхан ингэж яриад байна.  38 нэмэлт санал орж ирж байгаа юм биш шүү. Засгийн газраас орж ирсэн саналуудыг базаж, цөөрүүлж, цэгцэлж орж ирж, агуулгыг нь аль болохоор цэгцлээд, хүнд ойлгогдохоор яг энэ хүндрэлийн үеийг, хямралын үеийг  даван туулахад ингэж базвал дээр юмаа гэсэн санаагаар орж ирсэн болохоос, нөгөө өмнө байсан хөтөлбөр дээр нийт  38 санал ерөөсөө орж ирээгүй. Үүнийг цэгцэлсэн гэж нэгдүгээрт хэлмээр байна.

Хоёрдугаарт, энэ хөтөлбөр бол урд өмнөх хөтөлбөрөөс нэг онцлог нь хяналт шалгалтыг сайжруулж өгч байгаа юм.  2009 оны хөтөлбөр,  2013 оны хөтөлбөр, 2014 оны хүндрэлийг даван хөтөлбөрүүд гарч байсан. Тэгээд нэг хөтөлбөр батлаад, энд баахан маргаж байгаад орхичихдог, гүйцэтгэлийн хяналт шалгалт гэж байхгүй. Тийм учраас энэ тогтоолын төсөлд 6 сар тутам Улсын Их Хурал дээр орж ирж танилцуулъя. Энэ хөтөлбөрийн хэрэгжилтийг биелүүлээгүй албан тушаалтанд хариуцлага тооцож, Их Хуралд танилцуул гэсэн ийм үгээр нэлээн хариуцлагатай болгох үүднээс энд хяналт шалгалт дээр нь сайжруулъя гэсэн маягаар урд өмнөх төслөөс 6 сар тутамдаа шалгая. Энэ дээр нь үр дүн ямар юм гарч байна вэ? Хариуцлагагүйгээс нь болоод хэрэгжихгүй байна уу? Үгүй байна уу? Дэвшил гарч байгаа бол дэвшлийг нь цааш нь яаж дэмжээд явах вэ гэсэн маягаар орж ирж байгаа учраас дараагийн саналууд дээр гаргаж байгаа саналууд нь ганц, хоёрхон гишүүний нэртэй санал болохоос биш ажлын хэсэг гарч ирсэн саналаа Засгийн газартайгаа хамтарч боловсруулсан шүү гэдгийг би онцолж хэлмээр байна. Баярлалаа.

М.Энхболд:  6  гишүүн үг хэлэх ёстой. Дараагийн санал дээр үг хэлэх боломж байгаа. Засгийн газар өргөн бариад, бид нар хэлэлцэх эсэхийг нь шийдээд, ажлын хэсэг, Байнгын хороо хоёр 7 хоногийн хугацаа авсан шүү дээ. Тэгээд хоёр 7 хоног Их Хурал дээр хойшлогдчихоод нөгөө хямрал маань, хүндрэл маань үргэлжлээд, улам л гүнзгийрээд байгаа. Тэгээд өнөөдөр бид нар анхны хэлэлцүүлэгт нь оруулж ирж байгаа. Одоо бид нар энэ  42 зүйлээр санал хураачхаад, үдийн цайны цагаар Эдийн засгийн байнгын хороо хуралдаад, үдээс хойш цагаа сунгаж байгаад ч хамаагүй үүнийг баталж өгөөд ажилд оруулах нь зөв байхаа. Үндсэндээ энэ чинь өргөн бариад бараг З долоо хоночихлоо, бид нар хэлэлцэх эсэхээ шийдэх гээд 1 долоо хоносон, ажлын хэсэг, Байнгын хороо ажиллаж байна гээд 2 долоо хоносон. Өнөөдөр үүнийг эцэслэн шийдээд, тэгээд Засгийн газар ажлаа зохион байгуулах нь зөв байх гэж бодож байна. Зөв үү. Тэгвэл ингээд санал хураагаад  явъя.

Одоо нэгдүгээр асуудлаар санал хурааж байгаа. Санал хураалт. Нэр өөрчлөх гэдэг дээр. Хэрвээ энэ сэргээх гэдэг нь дэмжигдэхгүй бол эцсийн хэлэлцүүлэг дээр Байнгын хороо нэрээ дахин авч үзэх боломж бас байгаа.

Санал хураалт.  50 гишүүн санал хураалтад оролцож, 32 гишүүн зөвшөөрч, 64.0 хувийн саналаар санал дэмжигдлээ.

2. Тогтоолын төслийн нэр өөрчлөгдсөнтэй холбогдуулан тогтоолын төсөл болон тогтоолын төслийн хавсралтад тусгагдсан “Эдийн засгийн хүндрэлийг даван туулах, тогтворжуулах хөтөлбөр” гэснийг “Эдийн засгийг сэргээх хөтөлбөр”  гэж өөрчлөх. Санал гаргасан ажлын хэсэг.

Санал хураалт.  48 гишүүн санал хураалтад оролцож, 36 гишүүн зөвшөөрч, 75.0 хувийн саналаар санал дэмжигдлээ.

3.Тогтоолын төсөлд дор дурьдсан агуулгатай З дахь заалт нэмэх:

“З.Хөтөлбөрийн хэрэгжилтэд байнгын хяналт тавьж, хугацаандаа хэрэгжээгүй заалт тусбүрээр холбогдох албан тушаалтанд хариуцлага тооцож,  хөтөлбөрийн биелэлтийн явцыг Улсын Их Хуралд хагас жил тутам танилцуулахыг Монгол Улсын Засгийн газар /Ж.Эрдэнэбат/, Монголбанк /Н.Баяртсайхан/, Санхүүгийн зохицуулах хороо /С.Даваасүрэн/-нд үүрэг болгосугай.” Санал гаргасан ажлын хэсэг.

Үг хэлж болно. Баасанхүү гишүүн үг хэлье.

О.Баасанхүү: Эдийн засаг сэргээх, тогтворжуулах гэдэг үг маань ингээд  тогтворгүй биш сэргээд явчихаар боллоо. Энэ үг зөв, буруугийн тухай биш хэрэгтэйгийн тухай ярих юм бол хэрэгтэй. Хамгийн гол нь хариуцлага тооцох гээд ерөнхий юм орчихсонд би гайхаад байна. Яаж хариуцлага тооцох юм бэ? Ажлаас нь чөлөөлөх юм уу? Наад зах нь Төрийн байгуулалтын байнгын хороо яаралтай нэг юм шийдмээр байгаа гэдгийг дээрээс хойш хэлээд байгаа нь  сайдууд бид нар хариуцлага тооцох боломжгүй болчихсон шүү дээ. Үндсэн хуулийн цэц нь бүх суудлаараа хуралдаад Улсын Их Хурлын гишүүн, сайдад хариуцлага тооцож болохгүй ээ. Ерөнхий сайдад хариуцлага тооц гэдэг. Тэгэхээр нэгэнт хууль ийм байгаа юм чинь, миний одоо хэлэх гээд байгаа санаа бол одоо яаралтай ядаж нэг гишүүн биш юм бол хоёр гишүүн, хоёр гишүүн биш юм бол хэд хэдэн гишүүн ч гэдэг юм уу? Нэг ийм асуудлаа одоо нэн даруй оруулах хэрэгтэй шүү. Хариуцлага гэдэг чинь эндээс л эхэлнэ биз дээ.  Энэ эдийн засгийг сэргээх үндсэн хариуцлагыг Засгийн газар авч байна гэж би ойлгож байгаа. 

Улсын Их Хурлын гишүүд гэдэг юм уу? Улсын Их Хурал бол Засгийн газрыг дэмжих зорилгоор оруулж ирсэн хууль тогтоомжийг нь баталж өгнө. Төсөв, мөнгийг нь баталж өгнө. Өөр онцгой эрх байхгүй шүү дээ. Харин хууль бус юм хийгээд ажлаа хийхгүй бол яах вэ гээд.  Тэгэхээр хариуцлага юм бол үүнийг тодорхой болгох талаар Эдийн засгийн байнгын хороо хуралдахдаа энэ дээр тодорхой оруулж ирээч ээ гэдгийг хэлэх гээд байна. Мэдээж хариуцлага тооцохыг эсэргүүцэж байгаа биш, харин хариуцлага нь тодорхой байхгүй бол хариуцлага тооцно гэдэг. Тэгээд тэр нь хэсэгхэн хүмүүсийг айлгасан үгнээс цаашгүй. Маш тодорхой, хэрвээ үүнийг сэргээх арга хэмжээгээ 1 жилийн дотор юм уу?  1.8 жилийн дотор юм уу? Наана чинь нэг хугацаа заасан байх. Энэ дотроо чадаагүй бол сайд бол ингэж хариуцлага тооцно, агентлаг бол ингэж хариуцлага тооцно, албан тушаалтан бол ингэж хариуцлага тооцно гээд маш тодорхой хэлээд, түүнд нь таарсан хууль тогтоомжуудыг Улсын Их Хурал, Байнгын хороо санаачлан оруулна гэдэг ч юм уу? Тийм байдлаар шийдэхгүй бол хэтэрхий ерөнхий байна л даа.

Бид нар бол одоо том зорилго тавьчихлаа шүү дээ. Том зорилго гэдгийг юу хэлж байна вэ гэхээр тогтворжуулахгүй бид нар сэргээгээд аваад явчихъя гээд байгаа юм. Ард түмэн бол эдийн засгаа сэргээгээсэй, авч яваасай гэдгийг хүсэж байгаа, дэмжиж байна. Тэр утгаараа би бол  100 хувь дэмжиж байна, хамгийн гол нь тодорхой байлгаарай, тэгэхгүй бол механизм байхгүй шүү. Намын хурлаар ямар хариуцлага тооцно гэлтэй биш. Би харин энд зориуд хэлэхэд зарим нэгэн хүмүүсийг Энхболд дарга намаасаа хөөмөөр байна. Би яагаад намаасаа хөөнө гэхээр тэд нар намын төлөө ажиллаад болдоггүй, төрийн төлөө ажиллахгүй. Тэгэхээр намаасаа хөөгдчихсөн гэж бодоод, тэр хүн намгүй гэж бодоод төрийн төлөө жаахан ажиллавал дээр байна л даа. Тэгэхгүй бол ерөөсөө ний нуугүй хэлэхэд зарим нөхдүүд манай нам ийм байгаа юм, манай намын төлөө ийм байгаа юм, манай намын хүн ажилд орох юмаа ч гэдэг юм уу? Бөөн бөөнөөр нь халаад, бөөн бөөнөөр нь ярихдаа нам гэдэг худлаа нэр зүүчхээд, нам тэгэхгүй байх гэж би бодож байна. Бид нар бас нэг угшилтай гэж ярьдаг, нэг үндэстэй намын хувьд манай намуудын бодлого тийм биш байх. Хамгийн гол нь ингэж гуйвуулаад байгаа нөхдүүдийг би албан ёсоор танд хандана. Та бас зарим нэг хүмүүсийг намаас нь хөөж өгөөч ээ. Төрийн ажлыг нь тогтвортой хийлгэмээр байна. Тэгэхгүй бол нэг хөлөөрөө нам дээр, нэг хөлөөрөө төр дээр суучхаад, тэгээд нам хариуцлага тооцно гэж эсхүл бич, өөр хувилбар үүсэхгүй байна шүү дээ. Ийм нэг санал байна.

М.Энхболд: Би зочин танилцуулъя. Улсын Их Хурлын гишүүн Оюун-Эрдэнийн урилгаар  1998 онд Хэнтий аймгийн  10 жилийн ерөнхий боловсролын сургуулийг төгссөн төгсөгчдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Улсын Их Хурлын нэрийн өмнөөс та бүхэнд ажлын амжилт, сайн сайхныг хүсэн ерөөе /Алга ташив/.

Оюунчимэг гишүүн.

М.Оюунчимэг: Эдийн засгийг сэргээх энэ хөтөлбөрийг цаг алдалгүй маш яаралтай хэрэгжүүлэх хэрэгтэй. Яагаад гэвэл түрүүн ч хэллээ, хугацаа яваад байна. Дотоод, гадаадын эрэлт буураад улам ч эрсдэл дагуулах магадлал өндөр байгааг өнөөдөр судалгаа, статистик болгон харуулаад байгаа учраас бид энд бас цаг алдах ёсгүй. Тийм учраас өнөөдөр үүнийг батлах хэрэгтэй гэж бодож байна.

Харин ингэж батлахдаа бид нар ажлын хэсгийг сууж байхад орж хурлын үйл ажиллагаанд оролцож байсан. Энд тусгасан юмнуудаа хэрэгжүүлнэ гэдэг дээрээ бас тодорхой эзэнтэй байх ёстой. Одоо бид нар яг батлах гэж байгаа энэ дээр, өмнө нь ажлын хэсгийн хурал дээр ч яриад байсан. Засгийн газар өөрөө энэ хөтөлбөрийг хэрэгжүүлнэ шүү дээ. Гэтэл Засгийн газар Эрдэнэбат Ерөнхий сайд, Баяртсайхан Ерөнхийлөгчид даалгасугай гэсэн байна. Уг нь энэ ажлын хэсэг дотроо тусгай нэг ажлын хэсэг юм уу? Тусгай баг гаргаад, хяналт тавьж байвал илүү хурдан, илүү бас үр дүнтэй хэрэгжих болов уу гэж бид нар ярьж байсан. Тэгээд энэ харагдахгүй байна. Дахиад Засгийн газар өөрөө зөндөө ажилтай байдаг,  дээрээс нь энд хяналт тавиад ажиллуулна, шахна, шаардана гэдэгт би бас итгэхгүй байна.

Тэгэхээр Улсын Их Хурлын Эдийн засгийн байнгын хорооноос ч юм уу? Тусгай энд хяналт тавих баг байвал яасан юм бэ? Би уг нь энэ саналыг хэлж байсан. Тэгээд энд Засгийн газар өөрөө хяналт тавьж, эргээд Их Хуралдаа мэдүүлэх тухай асуудал яригдаж байна. Уг нь бол түрүүн Батзандан гишүүн үнэн хэллээ. Үе үед зөндөө л хөтөлбөрүүд байсан, гэвч хэрэгждэггүй, асуудал нь өнөөдөр проблемууд хэвээрээ байдаг. Харин эзэд нь өөр болоод орж ирээд байга. Ингэж бид үнэхээр сүүлийн 10-20 жил явж байна л даа. Тэгэхээр одоо энэ санхүүгийн сахилга бат гээд ярьж байна. Санхүүгийн сахилга бат, хариуцлага тооцох системээ ажиллуулах хэрэгтэй байна. Үүнийг ажиллуулахын тулд хяналт тавьдаг тусгай баг байдаг юм уу? Яадаг юм уу? Үүнийг нэгдүгээрт анхаарах хэрэгтэй байна.

Хоёрдугаарт нь, бид өнөөдөр энэ дотоод, гадаад эрэлт маань өөрөө хумигдаад байгаа учраас ажлын байрыг нэмэгдүүлэх энэ асуудал маань шийдэгдэхгүй байх вий?  Дахиад байдал хүнд болно гээд сая статистик, гадаад, дотоодын олон улсын санхүүгийн байгууллагуудын манайд өгч байгаа үнэлгээнүүд харуулаад байгаа учраас бид яаралтай арга хэмжээ авахгүй бол одоо энэ байдал чинь амаргүй шүү дээ. Тэгэхээр зөв хөрөнгө оруулалтыг яаж татах юм бэ? Ойрын хугацаанд үүгээр юу хийх вэ гэдгийг бид нар энэ дээр нэлээд анхаарч ажиллах хэрэгтэй байна.

Гуравт,  татвар, зах зээлийн мэдрэмжтэй шийдвэр, эх оронч худалдан авалтыг дэмжинэ гэдгийг энд тусгаад оруулаад өгсөн байна, энэ бол маш сайн. Тэгэхээр бид яаж дэмжих вэ гэхээр нөгөө л дотоодын үйлдвэрлэлүүдээ дэмжсэн, одоо жишээ нь ногооны ч  юм уу? Тэр захыг ажиллуулах, тэнд хүмүүсээ ажиллаж худалдан авах нөхцөлийг хангах гэх мэт уялдаа холбоотой байхгүй бол энэ чинь өөрөө амласан амлалтууд болоод явчих вий. Энэ дээр илүү анхаараасай гэж хэлмээр байна. Бид өнөөдөр анхаарах хэрэгтэй гэдэг нь  сая манай улсын зээлжих зэрэглэлийг бууруулсныг мэдэгдлээ. Монголын урдаа барьдаг  7 том банкны зээлжих зэрэглэлийг бууруулж, маш өндөр эрсдэлтэй гэсэн ангилалд оруулчихлаа. Энэ өөрөө юу хэлээд байна вэ гэхээр, магадгүй бид энэ эдийн засгийг сэргээх хөтөлбөрийнхөө хүрээнд энэ санхүүгийн орчноо, энэ санхүүгийн системээ реформ хийгээд шинэчлэх боломж үүгээр гарч ирж байгаа юм биш үү? Үүнд нэг зоригтойхон шиг алхам хийгээд өөрчлөл Их Хуралдаа оруулаад ирвэл ямар вэ гэсэн бодол байна. Энэ бусад улс оронд, хөгжсөн улс орныг харахад АНУ гэхэд  том хөрөнгө оруулалтын 6 банкны тусдаа хөрөнгө оруулалтын үйл ажиллагааг явуулаад, дэлхийд энэ банк нь өөрөө хөрөнгө оруулалтын том банкууд гээд явдаг шүү дээ. Тэгэхээр бид нар энэ хөрөнгө оруулалтын банкуудыг дэмжих ч гэдэг юм уу? Арилжааны биш хөрөнгө оруулалтын банкийг дэмжсэн, банк бус санхүүгийн байгууллага юм уу? Өөр санхүүгийн системийг дэмжсэн юмнуудыг эдийн засгийг сэргээх хөтөлбөрийнхөө хүрээнд оруулж ирээд шийднэ гэдэг юмнуудыг тодорхой ойрын үед дагалдах хөтөлбөрүүдийнхээ хүрээнд шийдээд явчихбал зүгээр юм болов уу гэдгийг би үүнийг хэрэгжүүлэх хүмүүстээ хэлмээр байна.

Тэгээд бид одоо яриад байна. Өөрчлөх, хийх юм бол зөндөө байна. Сайн мэдээ бас байна. Жишээлбэл, алтны экспортоор Монгол Улс 2016 онд дэлхийд эхний 6-д жишээ нь орсон байна. Эндээс гайгүй тодорхой мөнгө орж ирэх байх, орж ирж ч байгаа байх. Дараагийн удаад би энэ тодорхой асуулт, алт олборлолтоос хэдий хэмжээний  2016 онд болоод орж ирэх юм бэ? Үүнийг юунд яаж зарцуулах юм бэ гэдэг асуудлуудыг асуулга болгож тавья гэж бодож байгаа юм. Тэгэхээр бид нар одоо ярьж байна. Хяналт тавьж ажиллах, хэрэгжүүлэх гэдэг дээр хяналтын системийг бий болгож, хариуцлага тооцох тэр хүмүүсийг тусгайд нь оруулж өгвөл яасан юм бэ? Өмнө тэр хариуцлага алдсан, Монголбанкнаас тэр 400-аад сая ам.долларыг гаргачихсан хүмүүс, Хөгжлийн банкнаас 1.3 ихнаяд төгрөгийг хаашаа яаж орсон нь мэдэгдэхгүй алга болчихсон тэр хүмүүст яаж хариуцлага тооцох юм бэ? Тэр их мөнгөнүүдийг эргээгээд оруулж ирэх хэрэгтэй байна. Өнөөдөр зүгээр жирийн иргэд бараг байгаагаа өгөхөд бэлэн байна, энэ эдийн засгийг сэргээхийн тулд гэж ярьж байхад, энэ их мөнгийг хууль бусаар гувчуулсан хүмүүст хариуцлага тооцож, буцааж татан төвлөрүүлэх ажлыг бид яаралтай хийх хэрэгтэй. Үүнийг эдийн засгийг сэргээх хөтөлбөрийн хүрээнд зайлшгүй хийгээсэй гэж бодож байна. Үүнийг холбогдох хүмүүс анхааралдаа аваасай гэж энэ үгийг хэлмээр байна. Баярлалаа.

М.Энхболд: Энхтүвшин гишүүн үг хэлье.

Ө.Энхтүвшин: Үүнийг Засгийн газар өөрөө биелэлтийн явцыг Улсын Их Хуралд хагас жил тутам танилцуулна гэж байгаа. Засгийн газар өөрөө үүнийг танилцуулж чадахгүй. Энэ чинь зүгээр нэг Засгийн газар үйл ажиллагааны хөтөлбөрийн тухай биш, Үндсэн чиглэлийн тухай биш, бүр онцгой баримт бичгийн тухай ярьж байна шүү дээ. Тийм учраас үүнийг Засгийн газарт найдаад хаяж болохгүй. Тэр тусмаа 6 сар гэдэг бол дэндүү хол байна. Энэ чинь өнөөдөр юм чинь өдөр, өдрөөр, цаг, цагаар өөрчлөгдөөд, дордоод яваад байна шүү дээ. Би бас Засгийн газарт байсан л даа. Засгийн газарт байж байгаад  биелэлтийг Улсын Их Хуралд танилцуулах юмыг хариуцаж л байсан. Тэгээд сайд, сайд өөр өөрийнхөө юмнуудыг хамгаалаад, нэг сайдын талаар нэг жаахан шүүмжлэлтэй хандахаар гомдож давхиад, тэгээд л за за тийм ээ, тийм гээд ингээд бөөрөнхийлөөд л оруулчихдаг юм. Тэгээд яадаг вэ гэхээр ажил, нэг зорилтын нэг зорилт байж байна. Хэдэн хувьтай байна вэ гэхээр, нэг факс явуулсныгаа З0 хувьтай гээд л хэлчихдэг юм.  Нэг төлөөлөгч явуулсныгаа  40 хувьтай гээд тэгээд явц дундаа, биелэлтийнхээ явц дундаа байгаа гээд ингээд бие биенийгээ аргалаад л яваад байдаг юм.

Үүний өмнө түрүүчийн Засгийн газрын үед баталсан хөтөлбөр яагаад бүрэн хэрэгжээгүй вэ гэхээрээ, зүгээр ингээд батлаад л хаячихсан. Баахан маргаж, маргаж байгаад түүнийг ч оруулна, үүнийг ч оруулна гэж байгаа тэгээд батлаад л хаячихсан. Хэн ч түүнийг шаардаагүй, хянаагүй, биелэлтэд нь ямар ч анхаарал тавиагүй. 

Засгийн газар бол тийм учраас үүнийг хийхэд хэцүү. Зовлон бий. Тийм учраас надад ямар санал байна вэ гэхээр,  Улсын Их Хурал дээр үүнийг тусгай бүтэц бий болгох нь зүйтэй. Эдийн засгийн байнгын хороо уг нь бас байж болох юмаа, энэ дээр ажиллаж байгаа гол Байнгын хороо. Тэгэхдээ Эдийн засгийн байнгын хороо маш их ажилтай. Ерөөсөө яг энэ хямралыг давах төлөвлөгөөний биелэлт дээр өдөр тутам ажиллаж байдаг, хяналт тавьж байдаг Түр Байнгын хороо гаргах хэрэгтэй. Улсын Их Хурлын хууль  болон  дэгийн
хуулиар тийм боломж байгаа. Урд нь тийм бүтцийг бий болгож байсан. Яг тодорхой асуудал дээр түр Байнгын хороо байгуулаад, тэгээд дараа нь татан буулгачихдаг, тайлангаа тавиад татан буулгачихдаг. Тэгэхээр ийм л юм хийхгүй бол  болохгүй ээ. Энэ чинь онцгой юм болох гээд байна шүү дээ. Өдөр тутам үүний биелэлт дээр хяналт тавьж байдаг,  энэ хэдэн сайдын анхаарлыг ийш нь хандуулж байдаг, араас нь хөөцөлдөж байдаг, болохгүй бүтэхгүй байгааг нь Байнгын хороон дээр мэдээлж байдаг, Их Хурлын анхааралд тавьж байдаг ийм бүтэц хэрэгтэй шүү. Тэгэхгүй бол энэ хэсэг хугацааны дараа дэлхийн эдийн засгаас ч болсон, тийм юмнаас болсон, нэг ламаас ч болсон гээд ингээд нэг тийм юм яриад тэгээд л өөрсдийгөө хамгаалаад л ингээд сууж байна. 6 сар гэдэг бол бас урт байна. Ядахдаа улирал тутам байх хэрэгтэй. Энэ чинь юм бол маш түргэн түргэн өөрчлөгдөөд байна шүү дээ. Бид нарыг энэ асуудлыг ярьж суутал чинь Монгол Улсын зээлжих зэрэглэл С уруу ороод явчихаж байна шүү дээ.

Тийм учраас энэ 6 сар гэдэг бол налайсан хугацаа. 6 сар болгоё, Их Хурал дээрээ тусгай ийм бүтэц бий болгоод явах юм бол илүү өгөөжтэй болно гэж бодож байна. Сайд нарын жаахан шахах хэрэгтэй байна. Одоо хар л даа, Засгийн газар нь үүрэг өгсөн байхад л  10 сарын 15-ны дотор байхаа Хөгжлийн банкны асуудалтай холбоотойгоор 5-6 сайдад үүрэг өгсөн байхад одоо хүртэл ажлаа хийгээгүй л байна шүү дээ, одоо хүртэл танилцуулаагүй байна. Ийм удаан байж болохгүй ээ. Тэгээд өнөөдөр улс орон хүндэрлээ, хямарлаа гээд яриад байдаг. Жаахан шахаж өгөх ёстой шүү. Шахахгүй бол ерөөсөө болохгүй шүү, энэ дээр гомдоод байх юмгүй. Үнэхээрийн улсын байдал ийм болж байгаа үед бие  биенийхээ толгойг илээд байх хэрэггүй. Чадаж байгаа нь ажиллаад, чадахгүй байгаа нь тэгээд бушуухан шиг зайгаа тавьж өгөөд явах нь зүйтэй шүү. Би ийм санал хэлэх байна.

М.Энхболд: Батзандан гишүүн үгээ хэлье.

Ж.Батзандан: Үнэхээр онцгой нөхцөл байдал үүссэн учраас бид онцгой комисс байгуулахаас өөр арга байхгүй ээ. Засгийн газарт чиглэл өгчхөөд,  6 сарын дараа оруулж ирээ гээд хараад суух юм бол нөгөө бухын доодохыг харж үнэг турж үхнэ гэдэг үлгэр болно оо. Энэ З сая иргэний, З сая ард түмний амьдрал үнэхээр хэцүүдлээ. Тийм учраас Улсын Их Хурал дээр онцгой комисс гэж нэрлэнэ үү? Эдийн засгийн хямралаас гарах бодлогод хяналт тавьж, хэрэгжүүлэх түр хороо гэж байгуулна уу? Бүтцээ байгуулаад ингээд Засгийн газрыг шахаж, шаардлагатай бодлогуудыг яаралтай богино хугацаанд хэрэгжүүлж явахаас өөр арга байхгүй болсон гэдгийг хэлэхийг хүсэж байна.

Ер нь тэгээд нэг лам багш ирэнгүүт нь олон улсын зээлжих зэрэглэл буурчихдаг, нэг лам багш ирэхээр гаднаас орж ирэх зээл, мөнгөний бодлогод нөлөөлөөд явчихдаг ийм байж болохгүй ээ. Бид Монгол Улс парламентын засаглалтай юм бол үндэсний аюулгүй байдлын асуудлыг ярьдаг байх ёстой, Тагнуулын газрын даргыг дуудаж асуудаг байх ёстой. Гадаад аялал, жуулчлал, зочин гийчинтэй холбоотой асуудлаар, гадаад харилцааны асуудлаар, гадаад эдийн засгийн асуудлаар парламент дээрээ бид сонсдог байх ёстой. 

Дэлхийн улс орнуудын парламентыг хар л даа. Нэг асуудал болоход Сирийн асуудлаар Тагнуулын байгууллагын дарга нь орж ирээд, хаалттай хуралдаан дээр мэдэгдэл хийдэг. Далай лам ирлээ гэхэд Америкийн конгресс хаалттай хуралдаанаар хэлэлцдэг, авах юм уу? Авахгүй юм уу?  Бүх асуудал дээр улс орон өөрөө геополитикийн онцгой асуудал дээр тухайн парламент нь хаалттай хуралдаанаар хэлэлцээд эцсийн шийдвэрээ гаргаад явдаг. Монгол Улс болохоор төр зохион байгуулаагүй, төрийн бус байгууллагууд юу ч хийж болно гэж, дураараа дургиж болно гэж ярьчхаад, дараад нь улс орны эдийн засаг, хүндрэлтэй асуудал гарахаар ламаас болсон гээд яриад сууж байдгаа одоо зогсоох хэрэгтэй. Бид энэ шийдвэр гаргах аргачлал дээрээ онцгой анхаармаар байна. Төрийн байгууллагууд нь үндсэндээ Монголын төр чинь өөрөө улс орныхоо хөгжлийн түгжээ болж гүйцлээ гэдгийг би олон удаа хэлж байгаа. Тэгэхээр энэ дээр онцгой анхааръя.

Ер нь энэ  26 жил неолибериализмыг  шүтсэн бодлогоосоо эргэж харахгүй бол болохгүй боллоо шүү. Төв Европын орнуудыг хар, баруун Европын зарим улс орнууд хэлж байна. Энэ неолибериализм, либераль эдийн засгийн бодлого чинь яг одоо энэ даяаршлагдаж байгаа дэлхийн системд, шинэ системд тохирч байгаа юм уу? Үгүй юм уу гэдгийг эргэн харах ёстой. Төрийг бүх талаар хүчгүйдүүлэх гэж оролддог оролдлого хир зөв юм бэ? Төрийн өмчийг олигополиудад, олигархиудын гарт бүгдийг нь өгнө гэж ярьдаг энэ бодлого хир зөв юм бэ? Төрийн өмчгүй болгоё, төрийг улс төр, намаар нь, нутгаар нь талцуулъя гэж боддог энэ бодлого хир зөв юм бэ? Монголыг хүчгүйдүүлье гэж боддог энэ бодлого хир зөв юм бэ? Энэ болгоноо эргэн харах ёстой. Би бол Монгол төр хүчтэй байх ёстой гэж боддог. Монгол төр энэ ард түмний өмнө хариуцлагаа хүлээвэл хүлээсэн шиг хүлээдэг байх ёстой гэж боддог юм. 

Тийм учраас энэ онцгой комиссоо байгуул, Засгийн газарт өгч байгаа энэ чиглэлээ яаралтай батлаад, Улсын Их Хурал дээр түр хороогоо, онцгой комиссоо байгуулаад, хяналтаа тавиад явах нь зүйтэй гэж хэлмээр байна. Сар болгон энэ бодлого дээр бид хяналт тавих ёстой. Засгийн газар, Улсын Их Хурлын хоорондын хамтын ажиллагаа нягт байх ёстой гэж хэлэхийг хүсэж байнах.

М.Энхболд: Батзандан гишүүн үгээ хэллээ. Гишүүд үг хэлж дууслаа. Би энд ирсэн зочдыг танилцуулъя. Улсын Их Хурлын гишүүн Сүхбатын урилгаар Төв аймгийн иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэнд Улсын Их Хурлын нэрийн өмнөөс ажлын амжилт, эрүүл энх, сайн сайхныг хүсэн ерөөе /Алга ташив/.

З дугаар саналаар санал хураая. Ингээд саналаа хураагаад яваад байх юм уу? Байнгын хорооны дарга аа, энэ чинь ингээд явах юм бол хагас жил тутам Засгийн газар өөрөө Их Хуралд тайлангаа тавьдаг гэдэг юм чинь ингээд дэмжигдээд явлаа. Гишүүдийн хэлж байгаа санал чинь арай жаахан өөр саналуудыг хэлээд байна. 

4-т нь нэг Байнгын хороо энэ асуудлыг хариуцах биш, холбогдох, холбогдох асуудлуудаараа бүх Байнгын хороо хариуцаж байх болгоод өөрчилсөн юм байна орж ирсэн төслийг, тийм санал бол байгаа л юм байна. Тэгэхдээ энд гишүүд чинь түр хороо, түр Байнгын хороо гэсэн санал гаргаад байна. Байнгын хороон дээрээ яригдсан юм уу? Яригдаагүй юм уу? 

Тэгээд эцсийн хэлэлцүүлэг дээр дахиж ярих юм уу? Ямар ч байсан саналаа хураая. З дугаар саналаар санал хураая.

Санал хураалт.  51 гишүүн санал хураалтад оролцож, 39 гишүүн зөвшөөрч, 76.5 хувийн саналаар санал дэмжигдлээ.


4.Тогтоолын төслийн 4 дэх заалтын “Эдийн засгийн байнгын хороо /Д.Тэрбишдагва/-нд” гэснийг “холбогдох байнгын хороодод” гэж өөрчлөх.  

Санал гаргасан ажлын хэсэг.


Санал хураалт. 51 гишүүн санал хураалтад оролцож, 43 гишүүн зөвшөөрч, 84.3 хувийн саналаар санал дэмжигдлээ.
5.Тогтоолын төслийн хавсралтын 1.1.2 дахь заалтыг доор дурдсанаар өөрчлөн найруулах;
“1.1.2.Төсвийн сахилга батыг сайжруулах, төсвийн орлогын бааз суурийг өргөжүүлэх, үр дүнгээр санхүүжүүлэх, төсвийн норм, нормативыг баримтлан хэмнэлтийн горимд шилжих;”Санал гаргасан ажлын хэсэг.
Санал хураалт.  51 гишүүн санал хураалтад оролцож, 45 гишүүн зөвшөөрч, 88.2 хувийн саналаар санал дэмжигдлээ.
6.Тогтоолын төслийн хавсралтын 1.1.5 дахь заалтыг доор дурдсанаар өөрчлөн найруулах;
“1.1.5.“Үндэсний хэмнэлт”-ийн хөтөлбөр боловсруулж, хэрэгжүүлэх;” 

Санал гаргасан ажлын хэсэг.


Санал хураалт. 51 гишүүн санал хураалтад оролцож, 42 гишүүн зөвшөөрч, 82.4 хувийн саналаар санал дэмжигдлээ.
7.Тогтоолын төслийн хавсралтад доор дурьдсан агуулгатай 1.1.6 дахь заалт нэмэх;
“1.1.6.Дотоодын зах зээлийг тарифийн болон тарифийн бус аргаар хамгаалах, дотоодын худалдан авалтыг бодлогоор дэмжиж, хууль эрх зүйн орчинг бий болгох;”

Санал гаргасан ажлын хэсэг.


Санал хураалт. 51 гишүүн санал хураалтад оролцож, 41 гишүүн зөвшөөрч, 80.4 хувийн саналаар санал дэмжигдлээ.
8.Тогтоолын төслийн хавсралтад доор дурьдсан агуулгатай 1.1.7 дахь заалт нэмэх; 
“1.1.7.Хөрөнгийн зах зээлийн хүртээмжийг нэмэгдүүлж, олон нийтийн оролцоог хангах эрх зүйн орчинг сайжруулах;”

Санал гаргасан ажлын хэсэг.


Санал хураалт. 51 гишүүн санал хураалтад оролцож, 43 гишүүн зөвшөөрч, 84.3 хувийн саналаар санал дэмжигдлээ.
9.Тогтоолын төслийн хавсралтад доор дурьдсан агуулгатай 1.1.9 дэх заалт нэмэх;
“1.1.9.Байнгын болон түр ажлын байрыг тогтвортой хадгалж байгаа аж ахуйн нэгжүүдийг татвар, зээлийн бодлогоор дэмжих;”

Санал гаргасан ажлын хэсэг.

Оюунчимэг гишүүн үг хэлье.

М.Оюунчимэг:  Энэ Байнгын болон түр ажлын байрыг тогтвортой хадгалж байгаа гэдэг бол маш чухал. Энэ дээр ажлын байрыг 100-аас дээш ч юм уу? Нэмэгдүүлж байгаа аж ахуйн нэгжүүдийг энэ татварын хөнгөлөлтөд хамруулж дэмжинэ гээд явчихбал уг нь зүгээр юм биш үү? Одоо жишээлбэл  90 хувийн татварын хөнгөлөлтийг хүмүүс их хүлээж байна л даа. Энэ нь өөрөө ажлын байрыг нэмэгдүүлж байгаа аж ахуйн нэгжид хамрагдах уу гэсэн яриа ч байгаа. Тэгэхээр яг эдийн засгаа сэргээх, хямралын энэ үед ажлын байрыг аль болохоор их болгож байж бид эдийн засгаа сэргээнэ. Тэгэхээр ажлын байрыг нэмэгдүүлж байгаа, тэдээр ч гэдэг юм уу? Одоо байгаагаас гэсэн тийм заалт нэмж оруулбал зүгээр юм биш үү гэсэн санал байна.

М.Энхболд: Оюунчимэг гишүүн үг хэллээ. 

Санал хураалт. 50 гишүүн санал хураалтад оролцож, 42 гишүүн зөвшөөрч, 84.0 хувийн саналаар санал дэмжигдлээ.
10.Тогтоолын төслийн хавсралтад доор дурьдсан агуулгатай 1.1.10 дахь заалт нэмэх;
“1.1.10.Концессоор өмнө хэрэгжсэн, одоо хэрэгжиж байгаа төсөл, хөтөлбөрүүдэд шалгалт хийж, цаашид хэрэгжүүлэх төсөл, арга хэмжээний жагсаалтыг батлаж, хэрэгжүүлэх механизмыг хөрөнгө оруулагч нарт тодорхой болгох.”

Санал гаргасан ажлын хэсэг.


Санал хураалт. 50 гишүүн санал хураалтад оролцож, 39 гишүүн зөвшөөрч, 78.0 хувийн саналаар санал дэмжигдлээ.


11.Тогтоолын төслийн хавсралтын  1.2.4 дэх заалтыг доор дурдсанаар өөрчлөн найруулах;

“1.2.4.Хөгжлийн банк, Жижиг дунд үйлдвэрлэлийг дэмжих сан, “Үнэ тогтворжуулах” хөтөлбөрийн хүрээнд олгосон зээлийн ашиглалтад шалгалт хийж, дүгнэлт өгөх;”

Санал гаргасан ажлын хэсэг.


Санал хураалт. 50 гишүүн санал хураалтад оролцож, 42 гишүүн зөвшөөрч, 84.0 хувийн саналаар санал дэмжигдлээ.


12.Тогтоолын төслийн хавсралтын 1.2.7 дахь заалтын “Экспортын даатгалын бүтээгдэхүүн” гэсний өмнө “Экспортыг дэмжих үндэсний хөтөлбөрийг хэрэгжүүлэх,” гэж нэмэх;

Санал гаргасан ажлын хэсэг.


Санал хураалт. 50 гишүүн санал хураалтад оролцож, 37 гишүүн зөвшөөрч, 74.0 хувийн саналаар санал дэмжигдлээ.


13.Тогтоолын төслийн хавсралтын  1.3.6 дахь заалтын “Гадаадын” гэснийг хасах;

Санал гаргасан ажлын хэсэг.


Санал хураалт. 50 гишүүн санал хураалтад оролцож, 40 гишүүн зөвшөөрч, 80.0 хувийн саналаар санал дэмжигдлээ.


14.Тогтоолын төслийн хавсралтын  1.3.7 дахь заалтыг доор дурдсанаар өөрчлөн найруулах;

“1.3.7.Банк, санхүүгийн системийн ил тод нээлттэй байдлыг хангаж, гадаадын банкны салбар нэгж нээн ажиллуулах эрх зүйн зохицуулалтыг боловсронгуй болгох;”

Санал гаргасан ажлын хэсэг.


Санал хураалт. 50 гишүүн санал хураалтад оролцож, 39 гишүүн зөвшөөрч, 78.0 хувийн саналаар санал дэмжигдлээ.

15.Тогтоолын төслийн хавсралтад доор дурьдсан агуулгатай 1.3.9 дэх заалт нэмэх;

“1.3.9.Хөрөнгө оруулагчдын хууль ёсны эрх ашгийг хамгаалах талаар эрх зүйн орчинг боловсронгуй болгох;”

Санал гаргасан ажлын хэсэг.


Санал хураалт. 50 гишүүн санал хураалтад оролцож, 37 гишүүн зөвшөөрч, 74.0 хувийн саналаар санал дэмжигдлээ.


16.Тогтоолын төслийн хавсралтын  2.1.2 дахь заалтыг доор дурдсанаар өөрчлөн найруулах;

“2.1.2.Хөрш орнуудтай хийх худалдааг өргөжүүлэх, хил орчмын төрийн байгууллагуудын уялдааг хангаж, хилийн боомтын нэвтрүүлэх хүчин чадлыг нэмэгдүүлж, үйлчилгээг сайжруулах;”

Санал гаргасан ажлын хэсэг.


Санал хураалт. 50 гишүүн санал хураалтад оролцож, 41 гишүүн зөвшөөрч, 82.0 хувийн саналаар санал дэмжигдлээ.


17.Тогтоолын төслийн хавсралтын 2.1.6-2.1.9 дэх заалтуудыг нэгтгэн 2.1.6 дахь заалт болгон доор дурдсанаар өөрчлөн найруулах;

“2.1.6.Импортыг орлох барилгын материалын дотоодын үйлдвэрлэлийг бодлогоор дэмжих;”

Санал гаргасан ажлын хэсэг.


Санал хураалт. 50 гишүүн санал хураалтад оролцож, 41 гишүүн зөвшөөрч, 82.0 хувийн саналаар санал дэмжигдлээ.


18.Тогтоолын төслийн хавсралтын 2.1.10-2.1.12 дахь заалтуудыг нэгтгэн 2.1.7 дахь заалт болгон доор дурдсанаар өөрчлөн найруулах;

“2.1.7.Хүнс, хөдөө аж ахуйн бүтээгдэхүүний үйлдвэрлэлийг эрчимжүүлж, импортыг орлох бүтээгдэхүүний хэрэглээг нэмэгдүүлэх;”

Санал гаргасан ажлын хэсэг.


Санал хураалт. 49 гишүүн санал хураалтад оролцож, 40 гишүүн зөвшөөрч, 81.6 хувийн саналаар санал дэмжигдлээ.


19.Тогтоолын төслийн хавсралтын 2.1.13, 2.1.14 дэх заалтуудыг нэгтгэн 2.1.8 дахь заалт болгон доор дурдсанаар өөрчлөн найруулах;

“2.1.8.Атрын III аяныг үргэлжлүүлж, үр тариа, төмс, гол нэрийн хүнсний ногооны хэрэгцээг дотоодын үйлдвэрлэлээр хангах;” 

Санал гаргасан ажлын хэсэг.


Санал хураалт. 49 гишүүн санал хураалтад оролцож, 83.7 хувийн саналаар санал дэмжигдлээ.

20.Тогтоолын төслийн хавсралтад доор дурьдсан агуулгатай 2.1.9 дэх заалт нэмэх;

“2.1.9.”Малыг эрүүлжүүлэх” хөтөлбөрийг шинэчлэн эрх зүйн орчинг бий болгох;” 

Санал гаргасан ажлын хэсэг.

Дамба-Очир гишүүн гаргасан саналаа тайлбарлая. 

Д.Дамба-Очир: Баярлалаа. Малыг эрүүлжүүлэх хөтөлбөр гэж өмнө боловсруулж байгаагүй юм билээ. Тийм учраас өгүүлбэрийг нь ингээд хийвэл яасан юм бол гээд, “2.1.9.”Малыг эрүүлжүүлэх” хөтөлбөрийг боловсруулж хэрэгжүүлэх” гээд “шинэчлэн эрх зүйн орчинг бий болгох;” гэдгийг байхгүйгээр. Хөтөлбөр өмнө нь хэрэгжиж байгаагүй юм билээ. Одоо шинээр хэрэгжих юм билээ, өгүүлбэрийн хувьд.

За тэгвэл ингээд л явчихъя даа.

М.Энхболд:  Дамба-Очир гишүүн үг хэллээ.  Санал хураая.

Санал хураалт. 49 гишүүн санал хураалтад оролцож, 77.6 хувийн саналаар санал дэмжигдлээ.

21.Тогтоолын төслийн хавсралтад доор дурьдсан агуулгатай 2.1.10 дахь заалт нэмэх;
“2.1.10.“Ноолуур” хөтөлбөрийг шинэчлэн боловсруулж, хэрэгжүүлэх;”

Санал гаргасан ажлын хэсэг.


Санал хураалт. 49 гишүүн санал хураалтад оролцож, 75.5 хувийн саналаар санал дэмжигдлээ.

22.Тогтоолын төслийн хавсралтад доор дурьдсан агуулгатай 2.1.11 дэх заалт нэмэх;
“2.1.11.Гадаадын зах зээлд экспортлох боломжтой программ хангамж, техник хангамжийн үйлдвэрлэлийг хөгжүүлэх;”

Санал гаргасан ажлын хэсэг.


Санал хураалт. 49 гишүүн санал хураалтад оролцож, 83.7 хувийн саналаар санал дэмжигдлээ.

23.Тогтоолын төслийн хавсралтад доор дурьдсан агуулгатай 2.1.12 дахь заалт нэмэх;

“2.1.12.Иргэдийг гадаадын улс оронд тодорхой хугацаатайгаар ажлын байранд зуучлах арга хэмжээг төрөөс авч хэрэгжүүлэх.”

Санал гаргасан ажлын хэсэг.


Санал хураалт. 49 гишүүн санал хураалтад оролцож, 83.7 хувийн саналаар санал дэмжигдлээ.


24.Тогтоолын төслийн хавсралтын 2.2.4-2.2.7 дахь заалтуудыг нэгтгэн 2.2.2 дахь заалт болгон доор дурдсанаар өөрчлөн найруулах;

“2.2.2.Таван толгой-Гашуун сухайт, Нарийн сухайт-Шивээхүрэн, Зүүнбаян-Ханги, Эрдэнэт-Овоот, Хөөт-Бичигт чиглэлийн төмөр замын бүтээн байгуулалтын ажлыг дэмжиж, Богд хан төмөр замын барилгын ажлыг эхлүүлэх;”

Санал гаргасан ажлын хэсэг.

Нямдорж гишүүн үг хэлье.

Ц.Нямдорж:  2010 оны 5 сард одоогийн энэ төмөр замын бодлого гэдэг баримт бичиг батлагдаад, түүнээс хойш 6 жилийн хугацаа дуусаж байна. Тэр үед мөнгөтэй байсан компаниуд хувийнхаа зардлаар 300 км төмөр зам тавьчих бололцоо байсныг түүнийг нь төр оролцож, сайд нар нь оролцож хаагаад, баахан ил далд, худлаа яриа хэлэлцээрүүд нууж хийгээд, дундаас нь мөнгө зувчуулаад, ингээд  6 жилийн нүүр үзэж байна.

Би юу хэлэх гэж байна вэ гэхээр энэ Төмөр замын талаар төрөөс баримтлах бодлогын баримт бичгийг Засгийн газар дахин нэг судалж үзэж, энэ төмөр зам барих гэж байна гэдэг нэрийдлээр худлаа юм хийж, мөнгө иддэг энэ механизм, аргыг нь нэг зогсоогоод өгөөч гэж хүсэх гээд байгаа юм. Хамгийн сүүлд энэ Японтой энэ зүүн талд нэг төмөр зам барих судалгаа маягийн юм хийлгээд 12 сая доллар өгсөн гэж танилцуулсан. Тэгээд тэр судалгааны үр дүн яаж гарсан бэ гэхээр эдийн засгийн хувьд ямар ч хэрэггүй юм байна гэсэн тийм юм л хэлж байна. Би олон жил үүнийг ярьж байгаа. Энэ  1180 км төмөр зам барина гэж энэ худлаа юм хийдгээ болиоч ээ. Ийм их урт төмөр зам барьчхаад юу зөөх юм бэ? Баян-Өлгийгөөс Дорнод хүртэл арьс шир зөөх юм уу? Хаашаа юм бэ? Энэ  247 км төмөр замаа элдэв юм яриад байлгүй дуусгаад өгөөч. Энэ чинь л эдийн засгийн хувьд ач холбогдолтой үр дүн харагдаад байна гэж яриад ерөөсөө үүнийг  сонсохгүй байгаа юм. Үе үеийн Засгийн газар, энэ асуудал хариуцсан сайд нар. 

Энэ дотор чинь ч гэсэн энэ олон төмөр зам чинь баригдахгүй шүү дээ. Энэ бид нарын чинь хугацаа 4 жил шүү дээ. Энэ 4 жилд, одоо энэ Таван толгойн чиглэлийн  247-г ядаж дуусгах ажлаа хийгээд, нэг санаа амраагаад өгөөч гэж би энэ Засгийн газраас хүсэх гээд байгаа юм. Үүнийгээ яахаа мэдэхээ байчихсан байж, тэр Эрдэнэт -Овоотын төмөр зам тавина гээд ярих юм. Энэ төмөр зам чинь баригдахгүй ээ, энэ Эрдэнэт-Овоотын төмөр зам чинь, энэ худлаа. Энэ цаад талд нь геополитикийн асуудал бий, мөнгөний асуудал бий, царигийн асуудал бий. Ийм л юм байгаа шүү дээ. Тэгээд би хамгийн гол нь энэ  2010 онд батлагдсан Төмөр замын баримт бичгийг шинэчилж батлуулдаг юм уу? Дотор нь өөрчлөлт оруулдаг юм уу? Энэ саналаа Засгийн газрыг оруулж ирж, хэлэлцүүлээч гэдэг санааг гол нь хэлэх гэсэн юм.

Ер нь тэгээд худлаа том ажил хийх гэж байна гэж гоё юм ярьчхаад, үүнийхээ төслийг боловсруулж байна гэж дундаас нь улсын мөнгө хулгайлдаг энэ арга замыг хаамаар байгаа юм. Хайран л байна шүү дээ,  12 сая доллар зарчхаад,  24 тэрбум төгрөг. Тэгээд эцсийн дүндээ эдийн засгийн хувьд ямар ч ашиггүй юм байна гэсэн дүгнэлт гаргуулж авахын тулд ийм их хэмжээний мөнгө зарж байна шүү дээ. Японтой ямар ч төмөр замын асуудал яриагүй байж байгаад, ноднин жилээс л энд нэг айлчлуулаад, дараа нь төмөр зам яригдаад явчихсан. Би тэр үед Их Хурлын даргад ярьж байсан юм. Та нар өмнөх төмөр замаа барьж чадаагүй байж, одоо ямар юмаа Японтой яриад байгаа юм бэ гэж асууж байсан юм. Үр дүн нь хэрэггүй гэсэн дүгнэлт гаргуулахын тулд  24 тэрбум төгрөг зараад л хаяж байна. Сая өгөөд дуусгасан шүү дээ, Засгийн газар. Гэрээ хийчихсэн юм чинь өгөхөөс яадаг юм. Энэ ухаангүй дарга нар чинь ер нь ямар их үнэтэй юм бэ? Энэ ухаангүй сайд нар ер нь ямар их үнэтэй юм бэ? Үргэлж улс хорлож байдаг, улс хохироож байдаг ийм л дарга, сайд нартай боллоо шүү дээ. Ийм болохоор энэ асуудал дээр Засгийн газар тодорхой санал оруулж ирээд, яг энэ 4 жилд хийж чадах юмаа батлуулж аваад, түүнийгээ хөөцөлдөөд, хариуцлагыг нь энэ сайд нараас нь асуугаад, Засгийн газраас асуугаад дуусгамаар байна. 

М.Энхболд: Занданшатар гишүүн үг хэлье. Би зочин танилцуулъя.  Улсын Их Хурлын гишүүн Хаянхярваа, Жавхлан, Баттөмөр нарын урилгаар, Дарханы дулааны цахилгаан станц төрийн өмчит хувьцаат компаний ажилчдын төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Улсын Их Хурлын нэрийн өмнөөс та бүхэнд ажлын амжилт, сайн сайхныг хүсэн ерөөе /Алга ташив/.

Г.Занданшатар:  Баярлалаа. Энэ 2.2.2 дахь заалт дээр өмнө Төмөр замын бодлогын баримт бичгийг шинэчилнэ гэдэг өгүүлбэрийг эцсийн хэлэлцүүлэг дээр найруулгаар оруулахгүй бол болохгүй юм билээ. Яагаад гэхээр Эрдэнэт-Овоотын төмөр замын талаар Улсын Их Хурлын тогтоол  2014 онд гарсан боловч Төмөр замын бодлогын баримт бичгийн 1, 2, З дугаар шатуудад хаана барих нь ороогүй,  Таван толгой- Гашуун сухайтыг нарийн царигаар, өргөн царигаар байна  гэсэн тийм тогтоол гарчихсан байгаа юм. Ингээд яаман дээр ажиллаж байхад нэг зүйл их тодорхой болсон нь Таван толгой-Гашуун сухайтын зам бол трасс нь зөрчихсөн, Хятадын талаас орж ирсэн зам бол хилийн 312 дугаар багана билүү, баруун, зүүн хоёр талаар трасс нь зөрчихсөн, трассын өндөрлөг нь зөрчихсөн. Ингээд энэ төмөр замын ажил зөвхөн мөнгө, Нямдорж даргын хэлж байгаагаар мөнгө ашиглана, завшсан төдийгүй өөрөө энэ хөрөнгө оруулалт, үүнийг засахад асар их зардал нэмж гарахаар ийм болчихсон. Өмнө концессоор барьж байсан юмыг зогсоогоод, шинэ тодотголоор түүний нөхөн төлбөрийг төлчихсөн. Төмөр зам дээр ийм маапаантай зүйлүүд байгаа. Тэгэхдээ Эрдэнэт-Овоотын төмөр зам бол бид нар энэ ч гэсэн бололцоогүй юм байх гэж нэлээн судалж үзсэн. Яг ТЭЗҮ, бодлогын хувьд ашигтай юм билээ. Цаашаа  коксжих нүүрсний тэр орд бол дэлхийн маш том орд газрууд. Тийм учраас Эрдэнэт-Овоотоор бол хойшоо Орос уруу ч гаргаж болох, тийм учраас энэ бол нэлээн болчихсон, энэ асуудал бас цаад компани нь Хөрөнгийн бирж дээр бүртгэлтэй компаний асуудал учраас үүнийг явуулах нь зүйтэй юм билээ, Нямдорж дарга аа.

Зүүнбаян- Хангийн зам ч гэсэн энэ бодлогод тусаагүй байгаа учраас оруулах хэрэгтэй. Энэ тэгэхдээ хямралыг давах хамгийн хэрэг болох замууд бол энэ Таван толгой- Гашуун сухайт, Зүүнбаян- Хангийн замууд байгаа. Өмнө нь тэр Төмөр замын талаар төрөөс баримтлах бодлогын баримт бичгийг шинэчилнэ гэж орохгүй бол энд бас эрх зүйн зөрчил гарч магадгүй.

М.Энхболд: Занданшатар гишүүн үг хэллээ.

Санал хураалт. 49 гишүүн санал хураалтад оролцож, 79.6 хувийн саналаар санал дэмжигдлээ.
25.Тогтоолын төслийн хавсралтын 2.2.8-2.2.16 дахь заалтуудыг нэгтгэн 2.2.3 дахь заалт болгон доор дурдсанаар өөрчлөн найруулах;
“2.2.3.Эрчим хүчний салбарын тасралтгүй, найдвартай ажиллагааг хангах хүрээнд цахилгаан станц, цахилгаан дамжуулах агаарын шугам, дэд станцуудыг шинээр барих, өргөтгөх ажлыг хэрэгжүүлэх;”

Санал гаргасан ажлын хэсэг.


Санал хураалт. 50 гишүүн санал хураалтад оролцож, 82.0 хувийн саналаар санал дэмжигдлээ.
26.Тогтоолын төслийн хавсралтад доор дурьдсан агуулгатай 2.2.4 дэх заалт нэмэх;
“2.2.4.Томоохон үйлдвэрлэлээ дагасан Жижиг дунд үйлдвэрлэлийн хөгжлийг дэмжиж, төрөлжсөн кластерыг бий болгох замаар өрхийн амьжиргааг дээшлүүлэхэд дэмжлэг үзүүлэх;”

Санал гаргасан ажлын хэсэг.


Санал хураалт. 50 гишүүн санал хураалтад оролцож, 76.0 хувийн саналаар санал дэмжигдлээ.
27.Тогтоолын төслийн хавсралтад доор дурьдсан агуулгатай 2.3.7 дахь заалт нэмэх;
“2.3.7.Төрөөс бизнес эрхлэгчдэд олгож байгаа тусгай зөвшөөрлийн тоог гурав дахин цөөрүүлж, мэргэжлийн хяналт, татвар, нийгмийн даатгал, хууль хяналтын байгууллагын давхардсан хяналт шалгалт, хүнд суртлыг арилгах;”

Санал гаргасан ажлын хэсэг.

Раднаасэд гишүүнээр тасалъя. Занданшатар гишүүн үг хэлье.


Г.Занданшатар: Ажлын хэсгийн түвшинд хамгийн гол яригдсан асуудал бол хямралыг давахад хувийн хэвшил голлох үүрэгтэй. Тэгээд хувийн хэвшлээ дэмжих, янз бүрийн хяналт шалгалт, мэргэжлийн хяналт, дарамт шахалтаар бизнесийн үйл ажиллагааг таслан зогсоодог хүнд суртлыг арилгаад өгчих юм бол бизнесийнхэнтэй, Худалдаа аж үйлдвэрийн танхимтай ярихад энэ саналыг гаргасан юм. Тийм учраас энэ дээр энэ тусгай зөвшөөрлийн тоог цөөрүүлэх нь манай намын мөрийн хөтөлбөрт орчихсон, тусгай зөвшөөрлийн тоог цөөрүүлнэ гээд орчихсон. Мэргэжлийн хяналт, татвар, нийгмийн даатгал, хууль хяналтын байгууллагуудын энэ бизнес эрхлэгчдийг дарамталдаг, шалгадаг юм бол 1000 гаруй бизнес эрхлэгчдийг дуудаж шалгасан гээд ийм хүнд суртал, давхардлаас хямралын үед бизнес эрхлэгчдээ, ажил олгогчдоо, ажлын байр хадгалж байгаа хүмүүсээ хамгаалах, дэмжих зорилгоор энэ заалт орсон. Тийм учраас  бизнесийн салбартаа ч гэсэн зөв дохио өгч, зөв мессеж өгч, ер нь төр бол бизнесийн салбарт хутгалдаад байдаг, нэн ялангуяа дунд, доод шатанд янз бүрийн хэлбэрээр хүндрүүлж байж, асуудлыг шийдэх гэж оролддог. Одоо ч гэсэн ингээд тусгай зөвшөөрөл, дарамт шахалт, баар ресторанаас авахуулаад тасрахгүй байна гэдэг юм яригдаад байгаа.

Тийм учраас энэ дээр Засгийн газар онцгой анхаарч, бизнес эрхлэгчдээ, ажил олгогчдоо дарамтгүй ажлыг нь хийлгэх боломжийг олгоё гэсэн ийм л агуулгаар орсон байгаа. Тийм учраас энэ саналыг дэмжиж өгөхийг хүсэж байна.

М.Энхболд: Дэлгэрсайхан гишүүн.

Б.Дэлгэрсайхан: Та бүхнийхээ энэ өдрийн амрыг эрье. Энэ төрөөс бизнес эрхлэгчдэд олгож байгаа энэ зөвшөөрлийн тоог цөөрүүлэх, мэргэжлийн хяналт шалгалт, татварын давхацсан хяналт шалгалтыг арилгах гэдгийг дэмжиж байгаа юм. Одоо энэ татвараас  дахиж эргэж татварын хяналт шалгалт явагдаж байна, аж ахуйн нэгжүүдийн жагсаалт гаргачхаад. Тэгээд энэ татвар дээр би юу хэлэх гээд байна вэ гэхээр, Ил тодын хуулиар хүчингүй болгочихсон юмыг үзнэ гэж ингээд яриад байгааг ойлгохгүй байгаа юм. Ил тодын хуулин дээр чинь хэн ч түүнийг буцаж нотлох баримтаар юм уу? Ямар нэгэн байдлаар ашиглахгүй гээд маш тодорхой заачихсан, хэн ч үзэх эрхгүй гээд заачихсан байхад энэ Татварын ерөнхий газраас гаргаж байгаа шалгах захирамж гэдэг юм уу? Тэр хөтөлбөр дээрээ 2012 оноос тэдэн оныг хүртэл үзнэ гээд ингээд хүрээд ирэх юм. Тэгээд асуухаар бид ингээд хөтөлбөрийнхөө дагуу үзнэ гээд ийм юм яриад байх юм. 

Тийм учраас манай хөдөө орон нутгаас маш их гомдол ирж байгаа юм. Ялангуяа хөдөө орон нутгийн энэ жижиг аж ахуйн нэгжүүдийг маш их дарамталж байна. Тийм учраас үүнийг маань Сангийн сайд энэ учрыг олоод, нэгэнт Ил тодын хууль гараад бүх юмыг эргэж үзэхгүй гэж тохирсон л юм бол тэр хуулиа биелүүлээд, зөвхөн тэр 2015 оны 4 сараас урагшихыг үзэхгүй юм байна гэдэг юм уу? Энэ дээрээ бас анхаарч өгөөрэй гэдгийг хэлэх гэсэн. Тийм учраас үүнийг дэмжиж байна. Татварын ерөнхий газар, аймаг, орон нутгийн Татварын газраас үзэж харж байгаа энэ татварын удирдамжид өөрчлөлт оруулахад анхаарч өгөөрэй гэж би хүсэж байгаа юм шүү.

М.Энхболд: Баасанхүү гишүүн үг хэлье.

О.Баасанхүү: Баярлалаа. Мэдээж энэ дотор татвараас тусгай зөвшөөрлийн дарамтаас буулгахыг эсэргүүцнэ гэж байхгүй байх л даа. Тэгэхдээ тунхагийн юм яваад байх юм. Хэдэн жилийн өмнө манай Ерөнхийлөгч Ерөнхий сайд байхдаа хувин гаргаж ирээд, хэдэн цаас хараад юу хийх вэ? Үүнийг ингээд болчихьё гээд, ингээд болчихьё гээд шидээд байсан, дараа нь  10 цаас нэмэгдээд явсан. Дараа нь манай намууд бүгдээрээ гарахдаа юу хийх вэ? Бүгдээрээ л тусгай зөвшөөрлөө болчихьё гээд байсан. Тэгээд З дахин гэдгийг яаж гаргасан тоо юм бэ? 2 дахин биш,  1 дахин биш,  10 дахин биш. Яг 3 гэдэг тийм тоо байна л даа. Хэд байгаагаас хэдийг хасна гэсэн тийм ямар ч тооцоо судалгаа байхгүй. З нь ч юу юм бэ? 2  нь ч юм бэ? Ийм ойлгомжгүй байж байхаар, зүгээр ядаж ард түмэндээ үнэнийг хэлж суръя л даа.  Манай Монголын ард түмэн чинь заавал чад гэдэггүй, хэлсэндээ хүр л гэдэг байгаа шүү дээ. З дахинаасаа бага болчихвол яах юм бэ? Эсхүл З дахинаас их байх шаардлага гарвал яах юм бэ? 

Тийм учраас миний санаагаар бол  тусгай зөвшөөрлийн дарамтыг бууруулж ажиллана гэдэг юм бичээд ийм заалтыг оруулмаар байгаа юм. Хоёрдугаарт нь, архи, тамхи гээд тусгай зөвшөөрлийг авдаг мөртлөө олон жил татварын тогтвортой байдлын гэрээ  улс төрчидтэй хийчихсэн нөхдүүд байгаа шүү дээ. Доллараар өнөөдөр хэдээр тэд нар тооцдог билээ, 1400-аар ч билүү? Тэгээд төгрөгөөр тооцохдоо  1400-аар өгдөг, тэгээд тэр алдагдлыг хэн төлөх юм бэ? Тэгсэн хирнээ 1 хувийн татварыг болохоор бүгдээрээ тал талаасаа өөр өөрсдийнхөө юмыг оруулна гэж хэлээд, эсхүл  1 хувь, уг нь  90 хувь чөлөөлнө гэснээ одоо нэгийг ч чөлөөлөхгүй гээд болиулчихсан. Тэгэхээр энэ хуулиа өргөж оруулж ирмээр байна. Би өөрөө эсхүл өргөн баръя. Тодорхой байдлаар ингэж алхмуудаа хиймээр байна шүү дээ, тодорхой нөхцөлүүдээр. Тэгэхгүйгээр ингээд сайхан үгэнд, тэгээд З дахиндаа орохын тулд тал талаас бүгдээрээ одоо яг З дахин болж байна, эсхүл болохгүй байна гэдгийг хэн хянах юм бэ? Ийм байгаа учраас энэ тусгай зөвшөөрлийн дарамтанд байдаг, хүний зовлон дээр битгий лоозон тавиач ээ. Яг л мэргэжлийн түвшинд, эсхүл төрийн албаны  стандартыг оруулж ирээч гэж би хэлэх гээд байгаа юм. Төрийн албаны стандарт гээд зүйлүүдээ бид хэрвээ оруулчих юм бол стандартчилалд нийцсэн үйл ажиллагаа, бизнесүүд байх ёстой гээд л явах хэрэгтэй шүү дээ. 

Өнөөдрийн хүртэл чинь энэ барилга барьдаг компаниуд хөгжлийн бэрхшээлтэй иргэдийг өнөөдөр тааламжтай  нөхцөлөөр хангасан ямар ч барилга байшин, зам байхгүй байгаа.  Хуулиндаа байдаг, хэрэгждэггүй. Яг түүн шиг өнөөдөр бас ингээд тунхагийн юм орж ирээд, дараа нь жилийн дараа та бүхэн минь гэнэтхэн З дахин биш, 2 дахин бууруулсныгаа 10 дахин бууруулсан юм шиг ярих вий гэж би санаа зовоод байна. Эсхүл 4 дахин бууруулсныгаа З дахин байсан гээд багасгалаа гэж ярих вэ гэж. Тэгэхээр энэ тоонд чинь их ноцтой юм байдаг шүү. Бид мэргэжлийн хяналтын байгууллага биш, бид мэргэжлийн хүмүүс биш. Тийм учраас төрийн байгууллагынхаа  хийж байгаа ажлыг шууд үгүйсгээд байж болохгүй. Жишээлбэл, тогооны өрөм хийдэг тусгай зөвшөөрөл авья гээд, нөгөө тогооны өрөм гэдэг маань бидний малаас гардаг сүүгээр хийдэг тогооны өрөм шүү дээ. Ийм балай юм нэхээд явж байсан тохиолдол зөндөө байгаа шүү дээ. Энэ тогооны өрөмийг хийдэг нарийн технологи, арга үйлдвэрээ танилцуул гээд. Яг түүн шиг л юм болдог. Тэгэхээр одоо энэ бас амьдралтайгаа нийцсэн, ахуйтайгаа нийцсэн, нөгөө талаасаа энэ шаардлагатай бизнестэйгээ нийцсэн тоон үзүүлэлт оруулж ирээд, эхнээсээ алхмууд хийгээд явмаар байна. Тэгээд тэр З дахин гэдгээ болихгүй бол наадах чинь яг жинхэнэ утгаараа нөгөө хувин дотор цаас бөөгнүүлж шиддэг шиг юм болох вий гэж би санаа зовж байна. Баярлалаа.

М.Энхболд: Ж.Ганбаатар гишүүн үгээ хэлье.

Ж.Ганбаатар: Баярлалаа. Энэ хэмнэлт гэж их ярих юм. Тэгээд хэмнээд байхаар эдийн засаг сэргэхгүй шүү дээ. Хэмнэлт их хийх юм бол эдийн засаг сэргэнэ гэж би лав бодохгүй байна. Хэмнэлтийг зохистой хэмжээнд мэдээж төрийн байгууллагууд хэмнэлт хийх ёстой байх. Хямралын үед  гадаадад бол худалдааг дэмжихийн тулд эдийн засаг уруугаа мөнгө  хийдэг, худалдаа авалтыг дэмжих мөнгөө оруулдаг шүү дээ. Тэгээд бүгдээрээ хэмнэчих юм бол яаж,  энэ бодлог чинь үүнтэйгээ өөрөө зөрөөд байх юм.

Түүнээс гадна дотоодын зах зээлийг тарифын болон тарифын бус аргаар хамгаална гээд ярьж байна. Мөн сая энэ барилгын материалын дотоодын үйлдвэрлэлүүдийг хамгаална гээд. Тэгээд энэ Мөнх-Оргил сайдын оруулж ирсэнтэй огт зөрүүтэй юм биш үү? Энэ З, 4 дүгээрт нь ярих гэж байгаа Мөнх-Оргил сайдын хаалга, цонхны үйлдвэрийн гаалийн татварыг нэмсэн байсан нь боломжгүй гээд энэ болохгүй байгаа биз дээ, тэгээд энэ чинь зөрөөд байх юм. Өчигдөр Жижиг, дунд үйлдвэрлэлийн дэд хорооны хурал болсон. Тэгээд яг жижиг, дунд үйлдвэрлэлийн салбарт явж байгаа жижиг дунд үйлдвэрлэгчдийн зээлийн эргэн төлөлт  95 хувьтай, том зээлдэгч нарын эргэн төлөлт байхгүй. Тэгэхээр жижиг, дунд үйлдвэрлэл эрхэлж байгаа яг жижиг дунд үйлдвэрлэгч нар маань төрөө их хүндэтгэдэг юм байна, зээлээ хугацаанд нь сайн төлдөг юм байна, бизнес нь найдвартай юм байн. Тийм учраас энэ жижиг, дунд үйлдвэрлэгчид уруу хандаж байгаа бодлогоо сайжруулвал хамгийн найдвартай юм биш үү? 20 тэрбум төгрөг гэдэг бол энэ том салбарт маш чамлалттай, 760 мянган хүн ажиллаж байгаа, үйлчилгээнийхнийг нэмэхээр бараг 1 сая гаруй хүн ажиллаж байна. Тэгээд хэмнэнэ, хэмнэнэ гэдэг үгнүүд бас хэтэрхий бөх одоо энэ эрсдлийг улам том болгочих юм биш үү гэж би ойлгож байна. Баярлалаа.

М.Энхболд: Бямбацогт гишүүн үг хэлье.

С.Бямбацогт: Энэ 2.3.7-д төрөөс бизнес эрхлэгчдэд олгож байгаа тусгай зөвшөөрлийн тоог З дахин цөөрүүлж, мэргэжлийн хяналт, татвар, нийгмийн даатгал, хууль хяналтын байгууллагын давхардсан хяналт шалгалт, хүнд суртлыг арилгая гэж байгаа юм. Энэ ажлын хэсгийн саналыг дэмжиж байгаа.  Ер нь бид бас байнга ярьж байгаа.  2006 онд сая Баасанхүү гишүүн ч ярилаа, тухайн үед тусгай зөвшөөрлийн тоог цөөлье гээд урж хаяж байсан, 2012-16 онд Тусгай зөвшөөрлийн тухай хуулийг Улсын Их Хурлаар шинээр баталъя, зөвшөөрлийн тухай хууль, үүгээрээ тусгай зөвшөөрлийн тоог цөөлье гэж бас ярьж байсан. Харамсалтай нь хийгдэхгүй, ерөөсөө төрийн байгууллага,  хууль, хяналтын байгууллага, төрийн албан хаагч нар бид  хууль хэрэгжүүлмээр байна, бид хууль сахиулах ёстой, бид хяналт шалгалт хийх ёстой гээд  ерөөсөө хянана, шалгана, үзнэ, тэндээс нь асуудал гаргаж ирнэ,  асуудлаар нь дарамтална, айлгана, сүрдүүлнэ. Бас иймэрхүү зүйл болчхоод байгаа юм. Тийм учраас үүнийг шийдэх ёстой.

Монгол Улсын Ерөнхий сайдын захирамжаар хөрөнгө оруулагч, бизнес эрхлэгчид хууль бусаар дарамт шахалт учруулж байгаа төрийн захиргааны болон хууль хяналтын байгууллагууд дээр ямар асуудлууд байна, шалгаж үз гэсэн, үзсэн. Үүнтэй холбогдуулаад Засгийн газар шийдвэр гаргасан, тодорхой хуулиудад өөрчлөлт оруулна, хууль хяналтын болон төрийн захиргааны байгууллагуудын хууль бус дарамт шахалтыг багасгана. Ийм асуудал байж болохгүй, үүнийг таслан зогсооно, тийм учраас энэ бодлоготой нийцэж байгаа.

Нөгөө талаас нь тусгай зөвшөөрлийн тоог З дахин цөөлөх асуудлыг бас ярьж байгаа. Өнөөдөр сумын Засаг даргаас авахуулаад Улсын Их Хурал хүртлээ шат шатны төрийн байгууллагууд  1400 орчим тусгай зөвшөөрлийг олгож байна. Ерөөсөө л тусгай зөвшөөрлийн цаад талд юу байна? Нөгөө шан харамж, авлига, хээл хахуул, хүнд суртал. Тийм учраас энэ  1400 тусгай зөвшөөрлийг сумын Засаг даргаас авахуулаад олгодог, хүнд суртал гаргадаг, шан харамж авлига авдаг энэ асуудлыг таслан зогсоохын тулд тусгай зөвшөөрлийн тоог цөөлье. Тусгай зөвшөөрлийг цөөлье. Ер нь зөвшөөрснөөс бусдыг хориглодог биш, хориглосноос бусдыг зөвшөөрдөг байя. Хориглосноос бусад нь чөлөөтэй байх ёстой. Гэтэл өнөөдөр зөвшөөрснөөс бусад нь хориотой, та өнөөдөр хууль бус үйл ажиллагаа явуулсан байна. Таныг торгоно, шалгана, хорино, цагдана. Энэ байдлыг л болиулъя гэж байгаа юм. Энэ үүднээсээ ажлын хэсгийн оруулж ирж байгаа тусгай зөвшөөрлийн тоог  1400 орчим болгож байгаа тусгай зөвшөөрлийг З дахин цөөлөхөд бололцоотой. Энэ дээр Засгийн газар ажиллахаар хуулийн төслийг боловсруулаад ажиллаж байгаа. Ирэх оны эхээр Зөвшөөрлийн тухай хуулийн төсөл Улсын Их Хуралд өргөн баригдах байх. Үүгээр тусгай зөвшөөрлийг цэгцлээд, зөвшөөрснөөс бусдыг хориглодог биш, хориглосноос бусдыг зөвшөөрдөг ийм тогтолцоо уруу шилжих ёстой гэж бид үзэж байгаа.

М.Энхболд: Чинзориг гишүүн.

С.Чинзориг: Би энэ заалтыг энд оруулахыг дэмжихгүй байгаа юм. Нэг асуудлыг Их Хурлаас гаргаж байгаа шийдвэр болгонд оруулаад тусгаад явуулаад  байх нь зохимжгүй. Бид сарын өмнө Улсын Их Хурлаас баталсан Засгийн газрын үйл ажиллагааны хөтөлбөрт энэ заалт яг энэ үг үсгээрээ явж байгаа, батлагдчихсан, үйл ажиллагааны хөтөлбөрт ороод батлагдчихсан. Тийм учраас дараагаар нь дахиад гарч байгаа энэ хөтөлбөрт дахиад энэ томьёоллоор  оруулах нь  зохимжгүй гэж бид үзэж байгаа.

Нэгэнт Их Хурлаас баталсан үндсэн Засгийн газрын үйл ажиллагааны хөтөлбөрт оруулчихсан учраас Засгийн газар үүнийг хэрэгжүүлэхийн төлөө ажиллах ёстой. Гэхдээ энэ заалтын оронд би бол хоёр чиглэлийн юмыг  оруулмаар байгаа юм. Нэг дэх асуудал нь ирэх оноос эхлээд хөдөлмөрийн хөлсний доод хэмжээ нэмэгдэхээр болж байгаа юм билээ. Үүнтэй холбогдоод зарим төрлийн төлбөр хураамж, шимтгэлийн хэмжээ нэмэгдэх гээд байна. Тийм учраас эдийн засгийн хүндрэлтэй байгаа энэ цаг үед ард түмнийхээ нуруун дээр очиж байгаа тэр төлбөр шимтгэл, хураамжийг нэмэгдүүлэхгүй байх, царцаах, тогтвортой хадгалах асуудлыг энд оруулах хэрэгтэй. Би түрүүн Эрүүл мэндийн сайдаас асуусан, тодорхой хариулт хэлээгүй. Бүр нэмэгдүүлэх шаардлагатай гэж хэлчхээд гараад явчихсан. Сайн дураараа даатгуулж байгаа иргэдийн эрүүл мэндийн даатгалын шимтгэл 23 хувиар нэмэгдэхээр байгаа юм, одоо он гараад. Ингэж бид нар энэ эдийн засгийн хүндрэлтэй байна, ард түмэн ядуурч байна, орлогогүй болж байна гэчхээд, ингээд шимтгэл төлдөггүй хураамж нэмэгдээд байх юм уу? Үгүй юм уу? Гэдгийг үүний оронд оруулмаар байгаа юм, нэг дэх асуудал.

Хоёр дахь асуудал нь манай намын Сонгуулийн хөтөлбөрт орсон жижиг, бизнес эрхлэгчдийг дэмжье. Гарааны бизнесийг дэмжье, жижиг бизнес эрхлэгчдэд барьцаа хөрөнгө шаардахгүйгээр жижиг зээлийг хөнгөлөлттэй нөхцөлөөр олгодог болъё гэсэн намын хөтөлбөрт тусгасан энэ зорилтуудаа үүний оронд оруулмаар байгаа юм. Ийм хоёр чиглэлийн асуудлыг энэ 2.3.7-ийн оронд томьёолж оруулах шаардлагатай байхаа гэж үзэж байгаа юм. Өмнө нь энэ асуудал яг энэ томьёоллоороо Засгийн газрын үйл ажиллагааны хөтөлбөрт орчихсон учраас дахин энд оруулах шаардлагагүй байна. Саяны миний хэлж байгаа хоёр чиглэлээр асуудлыг томьёолоод тусгавал зохимжтой гэсэн ийм байр суурьтай байгаа юм.

М.Энхболд: Гишүүд үг хэлж дууслаа, Раднаасэд гишүүн уучлаарай. Дэмжсэн, дэмжээгүй З, З гишүүн үг хэллээ. Одоо шууд санал хураалт явуулъя.

Санал хураалт. 50 гишүүн санал хураалтад оролцож, 64.0 хувийн саналаар санал дэмжигдлээ.
28.Тогтоолын төслийн хавсралтад доор дурьдсан агуулгатай 2.3.10 дахь заалт нэмэх;
“2.3.10.Төрийн албаны шинэтгэлийн хүрээнд төрийн байгууллагын бүтэц бүрэлдэхүүнийг мэргэшсэн, хариуцлагатай, цомхон, тогтвортой байх эрх зүйн орчинг бүрдүүлэх;”

Санал гаргасан ажлын хэсэг.


Санал хураалт. 50 гишүүн санал хураалтад оролцож, 72.0 хувийн саналаар санал дэмжигдлээ.
29.Тогтоолын төслийн хавсралтад доор дурьдсан агуулгатай 2.3.11 дэх заалт нэмэх;
“2.3.11.Хөдөлмөрийн биржээр дамжуулан тодорхой эрхэлсэн ажилгүй иргэдийг богино хугацааны цагийн ажилд зуучлах, цалин хөлсийг тухай бүр олгох боломжийг бүрдүүлэх;”

Санал гаргасан ажлын хэсэг.

Чинзориг гишүүн.

С.Чинзориг: Би энэ хөдөлмөрийн биржээр дамжуулан гэдгийг авчихмаар байгаа юм. Бусад нь бол болж байгаа юм. Манай хөдөлмөрийн зах зээл чинь онцлогтой. Нэг хэсэг ажилгүй иргэдийг хөдөлмөрийн биржээр дамжуулан ажилд зуучилдаг, нэг хэсэг нь өөрөө өөртөө ажлын байр бий болгоод явдаг. Ялангуяа малчид бол хөдөлмөрийн биржээр дамжихгүйгээр улсуудыг ажилд авдаг, гэрээ байгуулаад явдаг ийм зохицуулалтууд байгаа юм. Тийм учраас хөдөлмөрийн биржээр дамжуулан гэдгийг нь авчхаад явах юм бол болох юм байна гэж үзэж байна.

М.Энхболд: Эцсийн хэлэлцүүлэг дээрээ ярих болж дээ. 

Санал хураалт. 50 гишүүн санал хураалтад оролцож, 72.0 хувийн саналаар санал дэмжигдлээ.
30.Тогтоолын төслийн хавсралтад доор дурьдсан агуулгатай 2.3.12 дахь заалт нэмэх;
“2.3.12.Ажлын байрны эрэлт, хэрэгцээнд үндэслэж, богино хугацаанд мэргэжил олгох сургалтыг зохион байгуулж, ажиллах хүчнийг бэлтгэх;”

Санал гаргасан ажлын хэсэг.

Нямаагийн Энхболд гишүүн үгээ хэлье.

Н.Энхболд: Баярлалаа. Энэ санал гаргасан гишүүд үүнийгээ тайлбарлахгүй бол үүнийг хаанаас хийх юм бэ? Төрөөс хийх юм уу? Богино хугацааны мэргэжил олгох сургалтыг зохион байгуулах, ажиллах хүчнийг бэлтгэх ажлыг, ийм юм хийх бид нар чинь их олон жил болж байгаа шүү дээ. Энэ цаашид бараг хийж чадах юм уу? Үгүй юм уу? Мэргэжлийн сургалт үйлдвэрлэлийн төвүүд гээд системтэй бэлддэг ийм л юмнууд байгаа болохоос. Би бол жишээ нь ойлгохгүй байна. Энэ хаанаас мөнгө гаргаж, хэн үүнийг бэлдэх юм бэ? Эсхүл хувийн байгууллагууд үүнийг ингэж бэлдэх юм уу? Энэ энэ юмнуудаа зөв тайлбартай оруулахгүй бол, одоо жишээ нь би энэ асуудлыг хариуцсан сайд байлаа гэж бодоход ийм заалт ороод ирвэл би юу хийхээ мэдэхгүй л юм байна.

Төрөөс мөнгө гаргах юм уу? Төсвөөс мөнгө гаргаад тэгээд богино хугацааны мэргэжлийн сургалтуудыг зохион байгуулаад, тэгээд ажиллах хүчнийг бэлдээд тэгээд хаашаа өгөөд байх юм бэ?  Энэ энэ зүйлүүдийг тодруулахгүй бол ингээд нэг ийм сонин заалт лав л энэ дээр орох нь дээ. Эсхүл эргээд төр зохион байгуулалттайгаар мөнгө гаргаж ийм богино хугацааны сургалт зохион байгуулдаг, ажиллах хүчнээ бэлдээд зах зээл дээр гаргадаг тогтолцоо уруугаа орох гэж байгаа юм уу? Тийм мөнгө нь хаана байгаа юм бол? Үүнийгээ тэр сүүлийн хэлэлцүүлэг дээрээ анхаарахгүй бол бид нар чинь арай л олон жижиг юмнууд орсон тийм хямралаас гарах төлөвлөгөө болчих гээд байгаа юм шиг харагдаад байна.

М.Энхболд: Санал хураалт.  Байнгын хорооны референтүүд энд байж байгаа, энэ гарч байгаа саналуудыг бүгдийг бичиж явж байгаа биз, эцсийн хэлэлцүүлэг дээр. 

51 гишүүн санал хураалтад оролцож, 66.7 хувийн саналаар санал дэмжигдлээ.
31.Тогтоолын төслийн хавсралтын “Шаардагдах хөрөнгийн эх үүсвэр /тэрбум төгрөг/” гэсэн хүснэгтийг “Хариуцах этгээд” гэж өөрчлөх;

Санал гаргасан ажлын хэсэг.


Санал хураалт. 51 гишүүн санал хураалтад оролцож, 66.7 хувийн саналаар санал дэмжигдлээ.
32.Тогтоолын төслийн хавсралтын 2.3 дахь зорилтын хэрэгжүүлэх арга зам гэсэн баганад “Монгол Улсын хууль, Улсын Их Хурлын тогтоол, Засгийн газрын тогтоол, Сангийн сайдын тушаал, Хөдөлмөр, нийгмийн хамгааллын сайдын тушаал” гэж нэмэх.

Санал гаргасан ажлын хэсэг.


Санал хураалт. 40 гишүүн санал хураалтад оролцож, 68.0 хувийн саналаар санал дэмжигдлээ.
33.Тогтоолын төслийн хавсралтын 2.3. дахь зорилтын хүрэх үр дүн баганад ““Дэлхийн засаглалын үзүүлэлт”-ээр Монгол Улсын эзлэх байрыг ахиулах.” гэж нэмэх.
Санал гаргасан ажлын хэсэг.
Санал хураалт. 50 гишүүн санал хураалтад оролцож, 70.0 хувийн саналаар санал дэмжигдлээ.
34.Тогтоолын төслийн хавсралтаас 1.1.1, 1.1.3, 1.1.4, 1.3.9, 2.2.17, 2.2.18, 2.2.19, 2.2.20, 2.2.21, 2.3.3 дахь заалтуудыг тус тус хасах;

Санал гаргасан ажлын хэсэг.


Санал хураалт. 50 гишүүн санал хураалтад оролцож, 68.0 хувийн саналаар санал дэмжигдлээ.
35.Тогтоолын төслийн хавсралтад доор дурьдсан агуулгатай 2.1.13 дахь заалт нэмэх;
“2.1.13.“Чацаргана” хөтөлбөрийг шинэчлэн боловсруулж, хэрэгжүүлэх, жимс, жимсгэнэ тариалах зориулалтаар газар өмчлөх асуудлыг шийдвэрлэх;”

Санал гаргасан: Улсын Их Хурлын гишүүн: Ж.Бат-Эрдэнэ

Санал хураалт. 50 гишүүн санал хураалтад оролцож, 24 гишүүн дэмжиж,  48.0 хувийн саналаар санал дэмжигдсэнгүй.
36.Тогтоолын төслийн хавсралтад доор дурьдсан агуулгатай 2.1.14 дэх заалт нэмэх;
“2.1.14.Иргэдийг шинэ ургацын хүнс ногоогоор хангах зорилгоор дотоодын үйлдвэрлэлийг дэмжих, хүлэмжийн цогцолбор аж ахуй байгуулах;”

Санал гаргасан: Улсын Их Хурлын гишүүн: Ж.Бат-Эрдэнэ

Санал хураалт. 51 гишүүн санал хураалтад оролцож, 28 гишүүн дэмжиж,  54.9 хувийн саналаар санал дэмжигдлээ.
37.Тогтоолын төслийн хавсралтад доор дурьдсан агуулгатай 2.1.15 дахь заалт нэмэх;
“2.1.15.Олон улсын байгууллагуудаас гаргадаг зээлжих зэрэглэл, бизнес эрхлэлт, өрсөлдөх чадвар, хөрөнгө оруулалтыг татах чадвар зэрэг индексүүдийг сайжруулах;”
Санал гаргасан: Улсын Их Хурлын гишүүн: Г.Занданшатар, Л.Содбаатар нарын гишүүд.  Цогтбаатар гишүүн.
Д.Цогтбаатар: Баярлалаа. Энэ бол үнэхээр чухал. Гэхдээ Засгийн газрын гээд өөрийнхөө юунд ийм асуудлуудыг ингэж оруулаад байх нь зөв үү? Буруу юу би гайхаад байна. Бид нар чинь тусгаар үндэстэн шүү дээ. Одоо энд ЗЗ дээр ч гэсэн сая дэлхийн засаглалын үзүүлэлтээр эзлэх байрыг ахиулах гээд, одоо энэ 38 дээр дараагийн орж ирэх нь энэ үзүүлэлтүүд байгаад байна. Үүнийг чинь Монгол улс тэртэй тэргүй хэн нэгэнд зориулж биш, өөрөө сайн юм хийж байж, цаана үр дүн нь сайн гарна. Түүнээс Монголын төр энэ гадаадын индекс боловсруулж байгаа байгууллагуудад зориулж юм хийгээд байж болохгүй юм шиг санагдаад байна. Тэгэхээр ийм юмнуудыг бид нар энэ төрийн зорилгодоо оруулж өгөх үү? Энэ чинь тэртэй тэргүй зөв юм хийсний ард гардаг үр дүн болохоос бид нар гадаадынханд зориулж шийдвэр гаргаад байгаа юм шиг, түүнийхээ оронд иргэддээ зориулж, засаглалаа сайжруулах ёстой. Түүнийг нь гадна талд хараат бус байдлаар үнэлдэг ийм тогтолцоо.
Тэгэхээр энд тавьж байгаа зорилтууд бол зөв. Ингэж институтцилж, энэ бичиг баримтанд ингэж оруулах нь зөв үү гэдэг бодол төрөөд байна.
М.Энхболд: Занданшатар гишүүн үг хэлье.
Г.Занданшатар:  Энэ зээлжих зэрэглэлээ сайжруулахгүй бол бид нарыг энэ хямралыг давах төлөвлөгөөг хэлэлцэж байх хугацаанд зарим агентлагиуд манай зээлжих зэрэглэлийг С ангилал уруу оруулчихсан. Өөрөөр хэлбэл Мозамбикийн ангилалд явж байгаа. Энэ зээлжих зэрэглэлээ сайжруулахын тулд мэдээж Засгийн газар өөрөө чармайлт гаргаж ажиллаж, мессеж өгч, үүнийг ч гэсэн олон улсын байгууллагууд төлөвлөгөөндөө ингээд оруулж байгааг дэлхийн олон улсын байгууллагууд ч гэсэн харж, энэ ч гэсэн тодорхой үзүүлэлтүүдтэй учраас энэ зээлжих зэрэглэлд өрсөлдөх чадварын индекс гэхэд дотроо 15 үзүүлэлттэй. Манай татварын орчин, хууль дүрэм, журмын давхцал, хоорондоо уялдаагүй байдлаас болж манай зэрэглэл ухарсан байх жишээтэй. Ерөөсөө л 2 жилийн өмнө байсан түвшиндээ л хүргэе гэж байгаа юм. Бизнес эрхлэх зэрэглэлээр манайх 59 дүгээр байранд байсан юм билээ, ноднин жил  2015 онд. Одоо  болохоор 64 дүгээр байранд орчихсон, 190 орноос, 5 орноор ухарчихсан байх жишээ. Тэгэхээр эд нарыгаа бид нар сайжруулж л явахгүй бол хөрөнгө оруулалтыг татах, манай зээлжих зэрэглэл унаснаараа манай энэ гаднаас авах гэж байгаа зээлийн хүү өсөх гээд цаанаа олон үзүүлэлтүүд учраас энэ багц асуудлуудыг сайжруулах арга хэмжээг хэрэгжүүлж байж, энэ асуудал сайжирна. Засгийн газрын ажлыг ч гэсэн  тодорхой түрүүн яриад байсан, түр хороо байгуулъя гээд. Яг ийм бодитой үзүүлэлтээр хэмнэх бололцоо олгож байгаа. Үүнийг хэрэгжүүлэхийн тулд Засгийн газар нэлээн цогц арга хэмжээнүүдийг авч хэрэгжүүлэх шаардлага гарна. 
Энэ их богинохон агуулгад багтаад Засгийн газар бол хүнд суртлаа багасгах, чирэгдлээ багасгах маш олон ажлуудыг хийж хэрэгжүүлэх шаардлага гарна. Энэ ч гэсэн хүрэх үр дүнтэй нь уялдуулна. Тийм учраас энэ бол гадаадын байгууллагад зориулж байгаа юм бишээ, энэ чинь Монгол Улсын зээлжих зэрэглэл. 
М.Энхболд: Санал хураалт. 51 гишүүн санал хураалтад оролцож, 32 гишүүн дэмжиж,  62.7 хувийн саналаар санал дэмжигдлээ.
38.Тогтоолын төслийн хавсралтын хүрэх үр дүн гэсэн баганад “Зээлжих зэрэглэлийг 2 түвшинд ахиулж, бизнэс эрхлэлтийн үзүүлэлт 70, хөрөнгө оруулалт татах чадварын үзүүлэлт 60, дэлхийн өрсөлдөх чадварын индекс 94 дүгээр байрт, авилгалын индексийг 60 дугаар байрт хүрэх” гэж нэмэх;
Санал гаргасан: Улсын Их Хурлын гишүүн: Г.Занданшатар, Л.Содбаатар

Занданшатар гишүүн.

Г.Занданшатар: Энэ саналуудыг Сангийн яам, Сангийн яамны холбогдох хүмүүстэй хамтарч боловсруулсан. Хүрэх түвшнийг нь үнэлгээний  нэгжээр нь тооцсон байгаа. Энэ бол манай нэг, хоёр жилийн өмнө байсан үр дүнгүүд. Үүнийг харин эцсийн хэлэлцүүлэг дээр үнэлгээний нэгжээр нь биш, байраар нь ахиулаад, зээлжих зэрэглэл гэхэд бид нар 2 жилийн  өмнө  “В” ангилалд байсан, одоо “С” ангилалд орчихсон, түүндээ л буцаж очъё гэж байгаа юм. Бизнес эрхлэлтийн чадавхи ч гэсэн манайх  59 дүгээр байранд байсан, тэр 59 дүгээр байрандаа л буцаж очъё гэж байгаа юм. Хөрөнгө оруулалтыг татах  чадварын индекс 80 дугаар байранд байсан, тэр байрандаа л буцаж очъё гэж байгаа юм. Одоо 90 уруу орсон. Өрсөлдөх чадварын индекс дээр ч гэсэн тэр байсан түвшиндээ л очъё, ингэж байж манай  хөрөнгө оруулалт, гаднын хөрөнгө оруулалтыг татах, бизнесийн орчинг сайжруулах гээд түрүүний яриад байгаа юмнууд чинь их тодорхой чиглэсэн зорилго, үр дүнтэй. Засгийн газрын ажлыг ч гэсэн хэмжих, ард нь хэмжих үр дүн гэсэн багана дээр өмнөх заалт батлагдсан учраас энэ үр дүн гэсэн багана дээр үүнийгээ оруулж өгч байгаа юм.

М.Энхболд: Баасанхүү гишүүн үг хэлье.

О.Баасанхүү: Баярлалаа. Зээлжих зэрэглэлийг бид тогтоодог шүү дээ, хөндлөнгийн байгууллага тогтоодог. Тэгээд хөндлөнгийн байгууллагын өмнө амлалт өгч тогтоодог юм уу? Эсхүл хөндлөнгийн байгууллага юу гэдэг юм,  ингээд хэлчихээр хөндлөнгийн байгууллага бий болгочихьё, энэ Монгол Улсын Засгийн газар ийм мундаг тогтоол гаргачихсан юм чинь одоо харахаар ирэх юм уу? Бид нар ажлаа сайн хийхэд л болоо юм биш үү? Тэгээд нөгөө яриад байгаа юмнууд чинь. Би хувьдаа мэдээж “В” байтугай, “А” болгомоор л байна. Тэгээд яг ний нуугүй хэлэхэд, эсхүл Ардын нам гарч ирээд  доошлуулснаа одоо албан ёсоор дээшлүүлье гэж амлалт аваад байгаа юм уу? Төрийн ажил явж байна шүү дээ. Тэгэхээр төрийн юмыг бас төрийн жишгээр нь, зүгээр хийх ёстой юмаа урьдахаа хараад хийгээд явж байхад аяндаа энэ зээлжих зэрэглэл чинь өөрчлөгдөөд явах байлгүй дээ. Тэгээд гаднын байгууллагын гаргасан юманд бид нар сандарч, одоо “В”  болтлоо үхэтлээ ажиллана, “А” болтлоо бүр муужирч унатлаа явна гэж тэгж бичих юм уу? Тийм юм хэрэггүй байхаа. Би бол бас дахиад хэлэхэд зээлжих зэрэглэлийн үүнд анхааръя ч гэдэг юм уу? Тэгж л оруулмаар санагдаад байгаа юм. Тэгэхээр мэдээж би “В”-г “С” болсонд харамсаж байна. Хэцүү байгааг ойлгож байна. Тэгэхдээ Сангийн яам танд тийм зөвлөгөө өгөөд ийм маягаар явчихаж болно гэдэг юм уу тэгж ярьсан гэхээр би бас гайхаж байна. Энэ чинь мэргэжлийн байгууллагууд биз дээ. Тийм учраас Монгол Улсын ямар ч иргэн өнөөдөр “В”-г “С” болгосонд баярлаад, хөөрөөд явж байгаа гэж би бодохгүй байна. Харин бүгдээрээ хамтдаа сайхан явъя. Гэхдээ энэ тогтоолоор заавал “В” болгоно ч  гэдэг юм уу? Ингэж явах хэрэггүй байхаа гэж бодож байна.

М.Энхболд: Содбаатар гишүүн.

Я.Содбаатар:  үүнийг манайхан их зөв ойлгомоор байгаа юм. Энэ хавсралтын хүрэх үр дүн юм. Энэ бид нарын өнөөдрийн баталж байгаа 40 хэдэн заалттай эдийн засгийн хямралаас гарах, сэргээх 38 заалттай энэ хөтөлбөр батлагдсаны дараа, 2 жилийн дараа буюу 18 сарын дараа бид нар энэ дээр ямар үр дүнд хүрэх юм бэ? Энэ бүх ажлууд хийсний дараа ийм ийм үр дүнд хүрнэ гээд нийтдээ  10 үр дүн байгаа. Энэ  10 үр дүнд хүрснээрээ эргээд бид нар Засгийн газрынхаа шалгах хэмжүүр болон шалгуур үзүүлэлт нь юм. 

Энэ ажлууд хийгдээд, энд заагдсан олон бодлогын чанартай, хууль дүрэм  янзална гээд баахан юм байгаа. Тэр ажлын чинь эцсийн үр дүн юу вэ гэхээр, үүнийг хэрвээ хийчихвэл 4 жилийн өмнө буюу 12 онд байсан тэр түвшиндээ эдийн засгийн олон улсын үзүүлэлтүүдэд хүрэх юм байна гэж. Үүнийг бид бол энд зорилт л дэвшүүлж байгаа. Тэр хийх гэж байгаа ажлуудыг, тэр хуулийг сайжруулаад, тэр бизнесийн орчныг сайжруулаад, тэр хөрөнгө оруулалтыг давтаад, тэр төсвийнхөө алдагдлыг багасгаад, энэ ажлууд хийсний дараа хүссэн, хүсээгүй энэ зээлжих зэрэглэл байдаг юм уу? Бизнесийн  эрхлэлтийн үзүүлэлт гэдэг юм уу? Дэлхийд тухайн орны эдийн засгийн байдлыг, тухайн орны бизнесийн орчны байдлыг, тухайн орны төрийн авч хэрэгжүүлж байгаа арга хэмжээг нь дүгнэдэг энэ үзүүлэлтүүд л өөрөө энэ  2012 оныхоо түвшинд эргэж очоосой л гэж хүсэж байгаа юм. Тэгэхийн тулд бид нар энэ ажлуудыг хийж байгаа. Тэгэхээр энэ бол бид нар  хэн нэгэн байгууллагын өмнө юм уу? Хэн нэгний өмнө амлалт авч байгаа зүйл биш. Энэ бол хүрэх үр дүн буюу манай гишүүд үүнийг өргөн барьснаас хойш нэг зүйлийг  их хэлсэн. Шалгуур үзүүлэлттэй байя, хүрэх үр дүнтэй байя, эргээд үүнийгээ шалгадаг байя, хариуцлага тооцдог байя, нэг цаас гаргаад хаядаг байхгүй байя. Одоо олон  гишүүд хэлээд байгаа шүү дээ. Одоо сүүлийн 10 жилд 4 дэх ийм цаас гаргах гэж байгаа юм. Энэ тогтоолыг ингээд гаргаад, энэ тогтоол зүгээр нэг цаас биш, хэрэгждэг, эргээд үр дүнг нь тооцдог, хариуцлага тооцдог байя. Хариуцлага тооцоод, үр дүн тооцдог байя гэвэл тодорхой үзүүлэлтүүдэд бид нар хүрсэн байх ёстой. Тэр үзүүлэлтүүд нь энэ ажлыг л хийчих гэж байгаа юм. Хийсний дараа энэ үзүүлэлтүүд өөрөө нийтдээ олон улсын хэмжээнд  хүлээн зөвшөөрөгддөг энэ 6-7 индексүүд сайжирсан ийм байдалтай байна. Энэ нь бол тийм агаарын зүйл биш. Яагаад гэхээр түрүүн хэллээ, Сангийн яам болон холбогдох байгууллагууд тооцоолсон.

Хоёрдугаарт,  өмнө нь манай улс 4 жилийн өмнө эдийн засгийн буруу бодлого явахаас өмнө хүрч байсан үр дүн, байсан үр дүн. Гадныхан бид нарыг үнэлж байсан үнэлгээ. Энэ түвшиндээ эргээд хүрэх зорилт тавья. Энэ бол өмнө нь бол  бид нар дандаа төсөлд агуулга, заалт нэмж явсан. Энэ бол хүрэх үр дүнгийнх нь хүснэгтэд, хавсралт дотор байгаа ийм тоо шүү гэдгийг бас нарийвчилж хэлэх гэсэн юм. Баярлалаа.

М.Энхболд: Санал хураалт. 50 гишүүн санал хураалтад оролцож, 24 гишүүн дэмжиж,  48.0 хувийн саналаар санал дэмжигдсэнгүй.
Хоёр.Эдийн засгийн байнгын хороо дэмжээгүй санал:
1.Тогтоолын төслийн хавсралтын 2.1.4, 2.1.5 дахь заалтуудыг нэгтгэн 2.1.4 дахь заалт болгон доор дурдсанаар өөрчлөн найруулах;
“2.1.4.Аялал жуулчлалыг бодлогоор дэмжих ажлын хүрээнд төлбөрт таавар, бооцоот тоглоомын эрх зүйн орчныг сайжруулж, нээлттэй, ил тод болгох;”

Санал гаргасан ажлын хэсэг.


Санал хураалт. 51 гишүүн санал хураалтад оролцож, 38 гишүүн дэмжиж,  74.5 0 хувийн саналаар санал дэмжигдлээ.
2.Тогтоолын төслийн хавсралтын 2.2.1-2.2.3 дахь заалтуудыг нэгтгэн 2.2.1 дэх заалт болгон доор дурдсанаар өөрчлөн найруулах;
“2.2.1.Таван толгойн бүлэг ордыг ашиглах, Таван толгойн 450 МВТ-ын цахилгаан станц, Гацууртын алтны орд, Дулааны III цахилгаан станцын 250 МВТ-ын өргөтгөл, Чойбалсангийн ДЦС-ын 50 МВТ-ын өргөтгөл зэрэг төслүүдийг хэрэгжүүлэх;”
Санал гаргасан ажлын хэсэг.

Тэрбишдагва гишүүн.
Д.Тэрбишдагва:  Энэ Байнгын хорооны гишүүд сайн ойлгоогүй юм шиг байна. Уг нь бол энэ хямралыг давах хамгийн чухал заалт. Тэгээд би үүнийг тайлбарлаад, үүнийг дэмжих ёстой юм биш үү гэсэн. Тэгээд харамсалтай нь гишүүд үүнийг дэмжсэнгүй. Таван толгойн бүлэг ордыг ашиглах, Таван толгойн 450 МВТ-ын цахилгаан станц, Гацууртын алтны орд, Дулааны III цахилгаан станцын 250 МВТ-ын өргөтгөл гээд эд нарыг оруулаад ирсэн чинь ингээд уначихсан юм. Тэгэхээр энэ хямралаас гарах төлөвлөгөөний сэргээх гол асуудал энэ дээр л байгаа юм. Би тэр үед гишүүдэд тайлбарлаад, хоёр удаа санал хураагаад уначихсан юм шүү, үүнийг та бүгд сайн тунгааж бодно биз дээ.

М.Энхболд: Аюурсайхан гишүүн үг хэлье.

Т.Аюурсайхан: Баярлалаа. Энэ хөтөлбөр тэртэй тэргүй ажил хариуцсан хүмүүс Монголбанк, Санхүүгийн зохицуулах хороо, Засгийн газрын хийх ёстой ажлуудыг дахиад тоочоод, хөтөлбөр болгоод баталж байгаа юм. Энд байгаа ажлууд үндсэндээ Засгийн газрын үйл ажиллагааны хөтөлбөрт тусчихсан. Тэгээд энэ хөтөлбөр гарахгүйгээр Засгийн газар хүлээгээд, хүндрэлээс даван туулах арга хэмжээ авч чадахгүй байгаа ийм асуудал байхгүй байгаа гэж ойлгож байгаа. Тулгамдсан асуудлуудаа яаж шийдэх, энэ эрх үүрэг, хариуцлага нь бүгд энэ Засгийн газар, Монголбанк, Санхүүгийн зохицуулах хороонд байгаа юм. Нэгэнтээ хөтөлбөр батлаад, тэгээд хийх ёстой ажлуудыг нь оруулж байгаа юм бол заримыг нь ялгаад, заримыг нь болиод, заримыг нь оруулаад, ямар зарчмаар оруулж байгаа юм бэ тэр зарчмаараа нийтэд нь оруулах ёстой гэж ойлгож байгаа юм.

Төмөр замын хөтөлбөрүүдээ оруулж байгаа юм, мал, газар тариалангаа оруулчихаж байгаа юм. Энэ томоохон төслүүд,  Таван толгойн бүлэг ордыг ашиглах, Таван толгойн цахилгаан станц, Гацууртын алтны орд, Дулааны III цахилгаан станцын өргөтгөл, Чойбалсангийн ДЦС-ын өргөтгөлийг орхиж бол болохгүй ээ. Үүнийг хэрвээ бусдыг нь  оруулаад, үүнийг орхичих юм бол одоо энэ Улсын Их Хурал чинь энэ ордуудыг хэрэгжүүлэхгүй гэж байгаа юм  гэдгээр утга нэг ойлгогдох гээд байгаа юм шүү. Тийм учраас энд хэдүүлээ хариуцлагатай хандаад, энэ дэмжээгүй саналыг дэмжихгүй байдлаар энэ томоохон төслүүдээ хөдөлгөх энэ асуудлыг тусгах нь чухал гэдгийг хэлэхийг хүсэж байна.

М.Энхболд: Болорчулуун гишүүн үг хэлье.

Х.Болорчулуун: Энэ дотор Гачууртын орд гэж байгаа. Бид бүхэн мэдэж байгаа. Түрүүн 4 жилд Улсын Их Хурлаар нэг жилийн дотор ашиглахгүй гэсээр байтал 4 дэхээ орж ирж байгаа батлуулж байсан, 4-хөн хүний саналаар. Энэ орд бол 10 жилийн хугацаанд  10-хан хувийн ашигтай, ашгийн үр өгөөжтэй, ийм тооцоо  гаргасан байгаа. Энэ бол худлаа тооцоо. Монголд юм өгөхгүй, өөрсдөө хамж явах Канадуудын. Түүнээс гадна энэ эдийн засгийн хөтөлбөр маань эхний хоёр жилд үр өгөөжөө өгөх хөтөлбөр байгаа. Гацууртын орд эхний хоёр жилд юу ч өгөхгүй. Түүнээс гадна энэ ордын лицензийг шүүх дээр түдгэлзүүлчхээд байж байгаа. Одоо ирэх долоо хоногт гэсэн байхаа шүүхээр орох юм гэсэн. Ийм шүүх дээр хүртэл асуудал нь явж байгаа юмыг, тэгээд үр өгөөжгүй зүйлийг ингэж нэр цохож оруулж байх нь тусгүй зүйл юмаа гэдгийг хэлье.

М.Энхболд: Дамба-Очир гишүүн үг хэлье. 

Д.Дамба-Очир: Ер нь хямралаас гарах төлөвлөгөө гэдэг бол баахан төслүүдийн жагсаалт л байдаг юм билээ. Өөр бусад улс орнуудад ч тэр. Бүгдэд нь тийм байдаг юм билээ. Бид нар жагсаалт оруулаад ирснийг нь бүр нэмэгдээд болохгүй болохоор нь Засгийн газар тусгай жагсаалтаа гарга гээд, тэгээд заалт оруулаад явуулж байгаа юм, тогтоол дээр. Тэгэхдээ Засгийн газар, Ерөнхий сайд бол энэ хамгийн чухал заалт, энэ хэдэн станцууд, Таван толгойг явуулахын тулд нийгэмд өгөх мессежийг бодсон ч гэсэн энэ заалтыг оруулаач гэсэн. Тэгээд ажлын хэсэг дээр, Эдийн засгийн байнгын хороон дээр нэлээн сайн ярьсан юм. Тэгээд хайхрамжгүйгээс болсон юм уу? Яасан юм бэ? Уначхаад болохгүй, үүнийг босгож өгөөч гэж би гишүүддээ уриалах гэсэн юм. Баярлалаа.

М.Энхболд: Санал хураалт. 51 гишүүн санал хураалтад оролцож, 12 гишүүн дэмжи, 23.5 хувийн саналаар санал дэмжигдсэнгүй. Тэгээд энэ санал босож байна гэсэн үг.
3.Тогтоолын төслийн хавсралтад доор дурьдсан агуулгатай 2.2.5 дахь заалт нэмэх;

“2.2.5.Хөшигийн хөндийд баригдаж буй Олон Улсын нисэх онгоцны шинэ буудлыг даган бий болох хотын хөгжлийн ерөнхий төлөвлөгөөнд тодотгол хийж, хэсэгчилсэн ерөнхий төлөвлөгөө боловсруулж, шинэ хотын бүтээн байгуулалтыг эхлүүлэх;”


Санал гаргасан ажлын хэсэг.


Нямаагийн Энхболд гишүүн үг хэлье.


Н.Энхболд: Энэ саяныхтай адилхан тийм асуудал шүү дээ. Одоо дараа оны 1 сард онгоцны буудал өөрөө ашиглалтад орж эхэлнэ, хүлээлгээд өгчихнө. Тэгээд үүнийг дагаад хэрэгжүүлж эхлэх маш олон ажлууд байж байгаа, замын ажил байна, цахилгааны ажил байна. Тэр хавийн хүмүүсийн оршин суух, амьдрах тухай асуудал байгаа, нэлээн том хүчин чадалтай дулааны цахилгаан станц барьчихсан байж байгаа. Тэгээд энэ бүх юмнуудыг бодож үзээд, цогцоор нь аваад, хамгийн наад зах нь гэхэд Улаанбаатар хотын төвлөрөлтийг сааруулах, тэр хавьд хөгжлийн шинэ төв бий болох ийм асуудлууд байгаа юм. Энэ ганцхан манай Төв аймгийн нутаг дэвсгэр дээрээ байгаа гэдгээрээ ч биш. Ерөөсөө Монгол Улсад их том төсөл. Тойруулаад, орчных нь асуудлыг шийдэхгүй бол тэнд дан ганц Улаанбаатараас 40-өөд км-ийн зайтай нэг нисэх онгоцны буудал байгаад, тэр том боломжийг ашиглахгүй орхиж болохгүй тийм бүтээн байгуулалтын ажил байгаа юм. Тэгэхээр би бас түрүүчийн одоо энэ чинь хийгдчихсэн, би дахиад хэлэхэд  2017 оны 1 сарын 1-нээс онгоцны буудлаа ашиглалтад өгчихнө. Тэгээд туршилтууд нь эхэлнэ, хүн байнгын очиж амьдардаг, шинэ орчин бүрдэх энэ юмнуудыг нь бид нар заавал бүрдүүлж өгөх ёстой. Тэгэхгүй бол доголдох зүйлүүд их байгаа юм. 


Тийм учраас үүнийг би гишүүддээ тэр тусмаа энэ  хямралаас гарах төлөвлөгөөний, эдийн засгийн нэлээн том төслүүдийн нэг учраас би хайхрамжтай байгаарай л гэж хэлэх байна.


М.Энхболд: Санал хураалт. 51 гишүүн санал хураалтад оролцож, 2 гишүүн дэмжиж,  3.9 хувийн саналаар санал дэмжигдсэнгүй. Энэ санал босож ирж байна.


Зарчмын зөрүүтэй саналаар санал хурааж дууслаа. Эдийн засгийг тогтворжуулах хөтөлбөр батлах тухай Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлж байна. Гэхдээ Эдийн засгийн байнгын хороо Тэрбишдагва дарга аа, нэрийн асуудал, хариуцлага тооцох асуудал, дэмжсэн саналын 36, 38, дэмжээгүй саналын 2, З дахь саналууд чуулган дээр анхны хэлэлцүүлэг дээр Байнгын хорооны саналын эсрэгээр гарлаа. Энэ бүгдийгээ та нар анхаарч үзээд, эцсийн хэлэлцүүлгийг энэ цайны цагаар хийгээд үдээс хойш үүнийг батлах нь зүйтэй байх гэдгийг гишүүд дэмжсэн. Энэ оочер дугааргүй орох журмын дагуу орох ёстой ийм асуудал. Ингээд Эдийн засгийн байнгын хороог цайны цагаар хуралдахыг хүсэж байна. Ингээд Эдийн засгийн байнгын хороонд шилжүүллээ.


Би төрсөн өдрийн мэндчилгээ дэвшүүлье. Улс тунхагласны баярын 92 жилийн ойтой дашралдаж  манай Лүндээжанцан гишүүний төрсөн өдөр тохиож байгаа юм байна. Маргааш амралтын өдөр болсон учраас таны төрсөн өдрийг урьдчилан Улсын Их Хурлын бүх гишүүдийн нэрийн өмнөөс баяр хүргэж, ажлын амжилт, сайн сайхныг хүсэн ерөөе /Алга ташив/.

Завсарлага. 


Дараагийн асуудалд оръё. Гуравдугаарт, “Дэлхийн худалдааны байгууллага байгуулах тухай Марракешийн хэлэлцээрт нэмэлт, өөрчлөлт оруулах тухай протоколд нэгдэн орох тухай” хуулийн төслүүд /Засгийн газраас 2016.11.15-ны өдөр өргөн мэдүүлсэн, соёрхон батлах/;


Хууль санаачлагчийн илтгэлийг  Гадаад харилцааны сайд Мөнх-Оргил танилцуулна. Мөнх-Оргил сайдыг индэрт урьж байна.


Ц.Мөнх-Оргил:  Улсын Их Хурлын дарга, эрхэм гишүүд ээ.


Тариф, худалдааны ерөнхий хэлэлцээрийн дамжин өнгөрөх тээврийн эрх чөлөөний тухай 5 дугаар заалтыг илүү боловсронгуй болгох,  тэдгээрийг Дэлхийн худалдааны байгууллага гишүүн улс орнууд заавал дагаж мөрдөх эрх зүйн орчныг бүрдүүлэх зорилгоор худалдааг хөнгөвчлөх хэлэлцээр байгуулахыг Дэлхийн худалдааны байгууллагын гишүүн орнууд дэмжиж улмаар 2013 оны 12 дугаар сард Индонези улсын Бали хотод болсон сайд нарын 9 дүгээр бага хурлаар уг хэлэлцээрийг баталсан.


2003 онд Мексик улсын Канкун хотноо зохион байгуулагдсан Дэлхийн худалдааны байгууллагын сайд нарын 5 дугаар хурлын үеэр Монгол, Парагвай, Болив зэрэг далайд гарцгүй хөгжиж байгаа орнууд энэхүү хэлэлцээрийг байгуулах санаачлагыг анх гаргаж байсан түүхтэй. 


Дэлхийн худалдааны байгууллагын 164 улс орны гуравны хоёр нь буюу 110  гишүүн нэгдэн орсноор энэхүү хэлэлцээр нь хүчин төгөлдөр болох бөгөөд одоогийн байдлаар 96 улс эхлээд нэгдэн ороод байна. Дэлхийн хуралдааны байгууллага байгуулах тухай Марракешийн хэлэлцээрт нэмэлт, өөрчлөлт оруулах тухай протоколын хавсралт, худалдааг хөнгөвчлөх хэлэлцээр нь З хэсэг,  37 заалтаас бүрдэнэ.

Энэхүү хэлэлцээрт гаалийн үйлчилгээг сайжруулж боловсронгуй болгох, худалдаа, импорт, экспортын зохицуулалттай холбоотой мэдээллийг ил тод болгох, торгууль, хураамжийн хувь хэмжээг ор үндэслэлгүй нэмэгдүүлэхгүй байх, дамжин өнгөрөх барааг хил, гаалиар түргэн шуурхай, саадгүй нэвтрүүлэх, худалдааны зардлыг бууруулах, хөгжиж буй  орнуудад техникийн болон санхүүгийн туслалцаа үзүүлэх, тэдгээрийн чадавхийг бэхжүүлэх зэрэг чухал заалтууд тусгагдсан.

Уг хэлэлцээрт нэгдэн орох тухай хуулийн төслийг Монгол Улсын Засгийн газар  2016 оны 11 дүгээр сарын 2-ны өдрийн хуралдаанаараа хэлэлцэж, дэмжсэн бөгөөд Улсын Их Хурлын Аюулгүй байдал, гадаад бодлогын байнгын хорооны 2016 оны  11 дүгээр сарын 23-ны өдрийн хуралдаанаар энэхүү хэлэлцээрт нэгдэн орох саналыг дэмжсэн юм.

Асуудлыг хэлэлцэж шийдвэрлэж өгөхийг хүсье. 

Анхаарал тавьсанд баярлалаа.

М.Энхболд: Хуулийн төслийн талаар Аюулгүй байдал, гадаад бодлогын байнгын хорооны санал дүгнэлт гарсан байна. Санал дүгнэлтийг Улсын Их Хурлын гишүүн Оюундарь танилцуулна. Оюундарь гишүүнийг индэрт урьж байна.

Н.Оюундарь: Улсын Их Хурлын дарга, эрхэм гишүүд ээ.

Аюулгүй байдал, гадаад бодлогын байнгын хорооны  2015 оны  10 дугаар сарын 07-ны өдрийн хуралдаанаар зөвшилцсөн Дэлхийн худалдааны байгууллага байгуулах тухай Марракешийн хэлэлцээрт нэмэлт, өөрчлөлт оруулах тухай протоколд нэгдэн орох тухай хуулийн төслийг Монгол Улсын Засгийн газраас 2016 оны  11 дүгээр сарын 15-ны өдөр улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо  2016 оны 11 дүгээр сарын 23-ны өдрийн хуралдаанаараа хэлэлцлээ.

Хуулийн төслийг хэлэлцэх үед Улсын Их Хурлын гишүүдээс санал гараагүй болно.

 Дэлхийн худалдааны байгууллага байгуулах тухай Марракешийн хэлэлцээрт нэмэлт, өөрчлөлт оруулах тухай протоколд нэгдэн орох тухай хуулийн төслийг Байнгын хорооны хуралдаанд оролцсон гишүүдийн олонхи дэмжиж, нэгдэн орох нь зүйтэй гэж үзсэн болно.

Улсын Их Хурлын эрхэм гишүүд ээ,

Дэлхийн худалдааны байгууллага байгуулах тухай Марракешийн хэлэлцээрт нэмэлт, өөрчлөлт оруулах тухай протоколд нэгдэн орох тухай хуулийн төслийн талаархи Аюулгүй байдал, гадаад бодлогын байнгын хорооны санал, дүгнэлтийг хэлэлцэн, уг хуулийн төслийг баталж өгөхийг та бүхнээс хүсье.

Анхаарал тавьсанд баярлалаа.

М.Энхболд: Оюундарь гишүүнд баярлалаа. Ажлын хэсэг танилцуулъя.

Гадаад харилцааны яамны Гадаад худалдаа, эдийн засгийн хамтын ажиллагааны газрын захирал В.Энхболд, Гаалийн ерөнхий газрын дэд дарга Ё.Бат-Эрдэнэ, Гадаад харилцааны яамны  Гадаад худалдаа, эдийн засгийн хамтын ажиллагааны газрын зөвлөх Б.Золтуяа, ахлах мэргэжилтэн Л.Энхболд нарын ажлын хэсэг хүрэлцэж ирсэн байна.

Хуулийн төсөлтэй холбогдуулж асуулттай гишүүн байна уу? Асуулт асууж, үг хэлэх нь хамтдаа. Баделхан гишүүн асуулт асууя.

Х.Баделхан: Баярлалаа. Хэлэлцээрт орохыг дэмжиж байгаа. Би нэг асуулт асуух гэсэн юм. Ер нь энэ Дэлхийн худалдааны байгууллагын жишгээр бол одоо манайхаас экспортод гарч байгаа бараа, түүхий эдийн үнэ эргээд манай улсын дансанд ордоггүй юм билээ, ерөөсөө харагдахгүй. Зарим улс орных 6 сарын дараа, 9 сарын дараа, жилийн дараа ч юм уу? Тэр улсын дансанд заавал орох ёстой, тийм хууль журамтай байдаг юм байна.

Тэгэхээр дэлхийн худалдааны хуульд бол энэ чинь заавал орох ёстой, орохгүй байх ёстой гэсэн ямар нэгэн тогтоосон журам, хэмжээ байна уу? Ер нь манайхны одоогийн жишиг зөв үү ер нь. Бид ер нь иргэд, өнөөдрийн хямралд ч гэсэн энэ журам чинь бас нөлөөлж байгаа юм биш үү? Манайд валют орж ирэхгүй, валютын хомсдол үүсээд, одоо өнөөдөр долларын ханш бараг өдөр болгон өсөөд байна шүү дээ. Тэгээд бид олборлосон баялгаа түүхий эд экспортод гаргачхаад, тэгээд үнэ нь эргээд орж ирдэггүй, ийм хяналтгүй ингээд явж байгаа нь зөв үү? Энд ер нь дэлхийн жишиг, журам, горим гэж байна уу гэж асуух гэсэн юм. Баярлалаа.

М.Энхболд: Мөнх-Оргил сайд хариулъя.

Ц.Мөнх-Оргил: Баярлалаа. Дэлхийн худалдааны байгууллагын хүрээнд байгуулагдсан гэрээ, хэлэлцээр, тухайлбал энэ бидний өнөөдөр Монгол Улсын нэгдэн орохыг хүлээн зөвшөөрч дэмжих гэж байгаа худалдааг хөнгөвчлөх хэлэлцээрт Баделхан гишүүний саяны тавьсан асуулт бол тусгагддаггүй ээ. Энэ бол худалдаа хийж байгаа, зарж байгаа, авч байгаа хоёр талын хоорондын худалдааны эрх чөлөөний асуудал буюу тухайн улсын өөрийн дотоодын зохицуулалт байж болох ийм л асуудал байгаа юм. Тэгээд Баделхан гишүүний саяны асуултыг өөр гэрээ хэлэлцээрээ зохицуулсан заалт, зүйл байна уу? Үгүй юу би жич судалж танд хариу өгье.

М.Энхболд: Гишүүд асуулт асууж, хариулт авч, үг хэллээ. Одоо Байнгын хорооны саналаар Дэлхийн худалдааны байгууллага байгуулах тухай Марракешийн хэлэлцээрт нэмэлт, өөрчлөлт оруулах тухай протоколд нэгдэн орох тухай хуулийн төслийг баталъя гэсэн томьёоллоор санал хураалт явуулъя.

52  гишүүн санал хураалтад оролцож, 67.3 хувийн саналаар санал дэмжигдлээ. Хуулийн төсөл батлагдлаа.

Эцсийн найруулга та бүхэнд танилцуулъя.  

Дэлхийн худалдааны байгууллага байгуулах тухай Марракешийн хэлэлцээрт нэмэлт, өөрчлөлт оруулах тухай протоколд нэгдэн орох тухай 

1 дүгээр зүйл. Дэлхийн худалдааны байгууллага байгуулах тухай Марракешийн хэлэлцээрт нэмэлт, өөрчлөлт оруулах тухай протоколд Монгол Улсын Засгийн газрын өргөн мэдүүлснээр нэгдэн орсугай.

2 дугаар зүйл. Энэ хуулийг  Дэлхийн худалдааны байгууллага байгуулах тухай Марракешийн хэлэлцээрт нэмэлт, өөрчлөлт оруулах тухай протокол хүчин төгөлдөр болсон өдрөөс эхлэн дагаж мөрдөнө. 

Эцсийн найруулга дээр саналтай гишүүн байна уу? 

Эцсийн найруулга сонссонд тооцлоо.

Гишүүд, ажлын хэсэгт баярлалаа. 

Дараагийн асуудалд оръё. Дөрөвдүгээрт, Олон улсын гэрээний тухай хуулийн шинэчилсэн найруулгын төсөл /Засгийн газар 2015.10.14-ний өдөр өргөн мэдүүлсэн, анхны хэлэлцүүлэг/;

Төслийн талаарх Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Н.Энхболд танилцуулна. Энхболд гишүүнийг индэрт урьж байна. 
Н.Энхболд:  Улсын Их Хурлын дарга, эрхэм гишүүд ээ,

Монгол Улсын Ерөнхий сайдаас 2015 оны 10 дугаар сарын 13-ны өдөр өргөн мэдүүлсэн Олон улсын гэрээний тухай хуулийн шинэчилсэн найруулгын төсөл болон уг хуулийн төсөлтэй холбогдуулан боловсруулсан Монгол Улсын Засгийн газрын тухай хуулийн зарим хэсгийг хүчингүй болсонд тооцох тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэх эсэх асуудлыг 2015 оны 12 дугаар сарын 17-ны өдрийн нэгдсэн хуралдаанаар шийдвэрлэж, анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ. 


Байнгын хороо 2016 оны 10 дугаар сарын 05-ны өдрийн 02 тоот тогтоолоор хуулийн төслүүдийг Улсын Их Хурлын чуулганы нэгдсэн хуралдаан, Байнгын хорооны хуралдаанаар хэлэлцүүлэх бэлтгэл ажил хангах, санал, дүгнэлт гаргах үүрэг бүхий ажлын хэсгийг байгуулан ажилласан. 


Хуулийн төслүүдийн анхны хэлэлцүүлгийг Аюулгүй байдал, гадаад бодлогын байнгын хороо 2016 оны 11 дүгээр сарын 15-ны өдрийн хуралдаанаараа хийж ажлын хэсгийн боловсруулсан санал болон Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн талаархи Төрийн байгуулалтын байнгын хорооны санал, дүгнэлт, зарчмын зөрүүтэй саналуудыг хэлэлцэн шийдвэрлэлээ.

Хэлэлцүүлгийн үед Улсын Их Хурлын гишүүн Д.Лүндээжанцан хуулийн төслийн 30 дугаар зүйлийн 30.4, 30.7 дахь хэсгээр гаргасан ажлын хэсгийн саналыг дахин нягталж, тодруулах шаардлагатайг анхааруулж, эдгээр хэсэгтэй холбогдсон зарчмын зөрүүтэй саналын томьёоллоор Улсын Их Хурлын гишүүн  Д.Лүндээжанцан, Г.Занданшатар нар цөөнх болсон.


Улсын Их Хурлын гишүүн Н.Энхболд хуулийн төсөлтэй хамт өргөн мэдүүлсэн Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн 281.11, 281.12, 28.9, 28.10 дахь хэсгийг тус тус хасах гэсэн зарчмын зөрүүтэй саналуудыг гаргаж гишүүдийн олонхи дэмжив.

Байнгын хорооны хуралдаанаар хэлэлцэж шийдвэрлэсэн хуулийн төслүүдийн зарчмын зөрүүтэй саналын томьёоллыг Та бүхэнд тараасан. 


Улсын Их Хурлын эрхэм гишүүд ээ,

Олон улсын гэрээний тухай хуулийн шинэчилсэн найруулгын төсөл болон уг хуулийн төсөлтэй холбогдуулан боловсруулсан Монгол Улсын Засгийн газрын тухай хуулийн зарим хэсгийг хүчингүй болсонд тооцох тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хийсэн талаархи Аюулгүй байдал, гадаад бодлогын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

 Анхаарал тавьсанд баярлалаа.

М.Энхболд: Энхболд гишүүнд баярлалаа. Би зочид танилцуулъя.  Аймаг, нийслэл, дүүргийн нийтлэг үйлчилгээний газрын удирдлага, албан хаагчдын төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд Улсын Их Хурлын нэрийн өмнөөс ажлын амжилт, сайн сайхныг хүсэн ерөөе /Алга ташив/.

Ажлын хэсгийг танилцуулъя. Гадаад харилцааны яамны Төрийн захиргааны удирдлагын газрын захирал Н.Анхбаяр,  өн яамны Олон улсын гэрээ, эрх зүйн газрын захирал А.Төмөр,  мөн газрын 2 дугаар нарийн бичгийн дарга Ж.Соёлмаа нар оролцож байна.

Байнгын хорооны дүгнэлтээс асуулттай гишүүд байна уу? Баасанхүү гишүүн асуултаа тавья.

О.Баасанхүү: Баярлалаа. Олон улсын гэрээний тухай хууль ингээд өөрчлөгдөөд магадгүй сайжраад явлаа гэж бодъё. Хууль буцаан хэрэглэгдэхгүй тухай асуудал болно. Эрдэнэтийн олон улсын гэрээ одоо хүчин төгөлдөр байгаа гэж яриад байгаа шүү дээ. Энэ дээр хууль оруулж ирсэн болон бусад хууль санаачилж байгаа хүмүүс ямархуу байр суурьтай байна вэ? Өөрөөр хэлбэл манай шаазантай ус барьдаг хүн маань энэ бол хувьчлал биш худалдаа гээд байдаг, миний харж байгаагаар бол энэ олон улсын гэрээгээр баталгаажуулсан, бас гэрээгээр цуцлагдах тийм л үүрэгтэй байгаа. Тэгээд одоо хэвээрээ байгаа энэ асуудлыг энэ хууль батлагдсанаар ямар нэгэн нөхцөл байдал өөрчлөгдөх үү? Энэ дээр хариулт хэлж өгөөч.

М.Энхболд: Мөнх-Оргил сайд.

Ц.Мөнх-Оргил: Баярлалаа. Баасанхүү гишүүний асуултад товч бөгөөд тодорхой хариулахад, энэ хууль батлагдсанаар Монгол Улс, ОХУ-ын Засгийн газар хооронд байгуулсан Эрдэнэт үйлдвэртэй холбоотой асуудал ямар нэгэн байдлаар нөлөөлөхгүй. Тэр асуудал тухайн үед үйлчилж байсан Олон улсын гэрээний хуулийн дагуу Засгийн газар хооронд байгуулсан хэлэлцээрийнхээ дагуу асуудал шийдэгдсэн. Энэ гэрээнд аль нэг тал нь өөрт ногдож байсан хувийг бусдад шилжүүлсэн, бусдад шилжүүлсэн тал нь Засгийн газрын байгууллага биш байсан тохиолдолд хоёр улсын хооронд байгуулсан тэр хэлэлцээр хүчин төгөлдөр бус болно, үйлчилгээ нь дуусна гэсэн заалттай ийм байгаа.

М.Энхболд: Гишүүд асуулт асууж, хариулт авч дууслаа. Нямаагийн Энхболд гишүүний микрофоныг өгье.

Н.Энхболд: Баярлалаа. Энэ манай чуулганы хуралдааны дэгийн тухай хуультай холбогдоод зөвхөн манай Байнгын хороогоор биш цаашдаа бусад Байнгын хороогоор орж байгаа асуудлуудын зарчмын зөрүүтэй саналын дотор байгаа хуучин найруулгын шинжтэй чанартай гэсэн саналууд бүгдээрээ жагсаагдаад нэг, нэгээр нь хураагдахаар орчихсон байгаа шүү гэдгийг гишүүддээ хэлье. 

Ер нь энэ 20 хэдэн саналууд байгаа, нэлээд олон нь найруулгын чанартай зүйл байгаа. Бид нар цаашдаа Дэгийн тухай хуульдаа нэмэлт, өөрчлөлт оруулаад, онцын заавал Их Хурал дээр нэг, нэгээр нь санал хурааж байх шаардлагагүй, үнэхээр нэг үг, үсэг солих ч байдаг юм уу? Агуулгын хувьд ямар нэгэн өөрчлөлт оруулахгүй тийм зарчмын зөрүүтэй саналуудыг хуучнаараа бөөнөөр нь уншаад нэгтгээд явж байх, Их Хурал үйл ажиллагаагаа түргэн шуурхай илүү зохион байгуулалттай явж байхад хэрэгтэй юм байна гэж анзаарагдсаныг бас хэлье. Одоо энэ саналууд дотор маш олон байгаа. Яг зарчмын зөрүүтэй, агуулгын гэж хэлэхээр юм бага. Хуучны бидний ярьж заншсанаар найруулгын саналууд нэлээн орсон байгаа. Бид нар цаашдаа анхаарах ёстой юм билээ гэдгийг хэлье гэж бодсон юм.

М.Энхболд: Байнгын хорооны дэмжсэн санал:

1. Төслийн 2 дугаар зүйлийн 2.1 дэх хэсгийн “Төрийн нууцын тухай хууль, Төрийн нууцын жагсаалт батлах тухай хууль, “ гэснийг хасах.

Санал гаргасан: Улсын Их Хурлын гишүүн Н.Энхболд, Л.Болд, Н.Оюундарь, Д.Цогтбаатар, Ц.Цогзолмаа /Цаашид “Ажлын  хэсэг” гэх/.

Санал хураалт. 51 гишүүн оролцож, 66.7 хувийн саналаар санал дэмжигдлээ.


2.Төслийн 3 дугаар зүйлийн 3.1.1, 3.1.2 дахь заалт, 8 дугаар зүйлийн 8.1.3 дахь заалт,  34 дүгээр зүйлийн 34.2 дахь хэсэг, 36 дугаар зүйлийн 36.1 дэх хэсгийн “буй” гэснийг “байгаа” гэж тус тус өөрчлөх.

Санал гаргасан: Ажлын хэсэг

Санал хураалт. 51 гишүүн оролцож, 64.7 хувийн саналаар санал дэмжигдлээ.

3.Төслийн 3 дугаар зүйлийн 3.1.4 дэх заалтын “баримт бичгүүдийг солилцох” гэснийг “баримт бичгийг солилцох” гэж өөрчлөх.


Санал гаргасан: Ажлын хэсэг

Санал хураалт. 49 гишүүн оролцож, 63.3 хувийн саналаар санал дэмжигдлээ.

4.Төслийн 3 дугаар зүйлийн 3.1.7 дахь заалтын “тодорхой заалтуудыг” гэснийг “тодорхой заалтыг” гэж өөрчлөх.

Санал гаргасан: Ажлын хэсэг

Санал хураалт. 49 гишүүн оролцож, 61.2 хувийн саналаар санал дэмжигдлээ.

 5.Төслийн 3 дугаар зүйлд доор дурдсан агуулгатай 3.1.8 дахь заалт нэмэх:

“3.1.8.“гарын үсэг зурах” гэж энэ хуульд заасны дагуу эрх олгогдсон албан тушаалтан Монгол Улс, Монгол Улсын Засгийн газрыг төлөөлж олон улсын гэрээнд гарын үсэг зурах үйлдлийг хэлэх бөгөөд гарын үсгийн эрх зүйн чадамж, үр дагавар нь Олон улсын гэрээний эрх зүйн тухай Венийн конвенц, энэ хууль, тухайн олон улсын гэрээгээр тодорхойлогдохыг;” 

Санал гаргасан: Ажлын хэсэг

Баасанхүү гишүүн үг хэлье. Санал гаргасан ажлын хэсэг.

О.Баасанхүү: Энэ гарын үсэг зурах гээд энэ хуульд заасны дагуу эрх олгогдсон албан тушаалтан гэж байна, нэгдүгээрт нь.

Хоёрдугаарт нь, Монгол Улс, Монгол Улсын Засгийн газрыг төлөөлж олон улсын гэрээнд гарын үсэг зурах үйлдэл, дээрээс нь Венийн конвенц энэ хуулийн тухай олон улсын гэрээгээр тодорхойлогдоно гээд, ингээд яг ний нуугүй хэлэхэд найруулга зүйн хувьд ч юм уу? Утга зүйн хувьд гарын үсэг зурах гэдэг маань их ач холбогдолтой. Үүнийг нэгдүгээрт нь нэлээн ерөнхийлчихсөн харагдаад байгаа юм, ойлгомжгүй.  Монгол Улсын Үндсэн хуулиар Олон улсын гэрээ нь хүчин төгөлдөр байвал олон улсын гэрээгээ л дагадаг шүү дээ. Заавал Венийн конвенциор гэж хэлдэг нь ямар ч учиртай юм бэ? 

Гуравт, би түрүүн асуудаг нь  ганц юм гайхаад байгаа юм. Эрдэнэтийн  49 хувь зарсан уу? Зарагдсан уу гэдэг дээрээ биш. Би энэ хууль батлах гэж байгаатай холбоотой асуугаад байгаа юм. Нэг олон улсын гэрээ байж, нөгөө гэрээг нь Улсын Их Хурлаар батламжилсан, одоо энэ батламжилсан гэрээгээ хүчингүй болгох, нэг тал нь авчихсан юм бол үүнийг баталгаажуулах тийм үйлдэл хийгдэх ёстой юм биш үү гэж би уг нь гайхаад байгаа юм. Одоо энэ хууль ингээд батлагдангуут автоматаар нөгөө үйлдэл хийгдэхгүй гэсэн ойлголт бас харагдаад байна. Хууль буцаан хэрэглэгдэхгүй. Тэгээд тэр үед болсон гэх юм уу.  Ер нь үүнтэй адилхан маш олон гэрээнүүд жишээ нь одоо энэ гарын үсэг гэдэгтэй адилхан ингээд хүчин төгөлдөр байх уу? Яах вэ гээд юмнууд явна даа.  Бид нар олон улсын гэрээний тухай хууль яриад байгаа шүү дээ.

Олон улсын гэрээг миний ойлгож байгаагаар бараг Үндсэн хуулиасаа давуу эрхтэй шахуу байгаад байгаа шүү дээ. Бид  олон улсын гэрээгээр хүлээсэн үүрэг нь Үндсэн хуультай зөрчилдөж байвал бид олон улсын гэрээг дагана гээд байж байгаа шүү дээ. Тэгэхээр ийм ач холбогдолтой юман дээр 3.1.8 дээр ингээд дэндүү үнэндээ бол ерөнхий оруулсан байгаа юм биш үү гэж би хэлэх гэсэн юм. Баярлалаа.

М.Энхболд: Эрдэнэтийн тухай асуудлаар Баасанхүү гишүүнийг ор гэсэн шүү дээ, таныг. Та өөрөө ажлын хэсэгт нь ор, хариуцлага хүлээ гэхээр -үгүй, үгүй гэчхээд, тэгээд ингээд ийм юм яриад байх юм.

Санал хураалт. 49 гишүүн оролцож, 65.3 хувийн саналаар санал дэмжигдлээ.

6.Төслийн 3 дугаар зүйлийн 3.1.10 дахь заалтын “батламжлах” гэснийг “батлах” гэж өөрчлөх. 

Санал гаргасан: Ажлын хэсэг

Санал хураалт. 49 гишүүн оролцож, 65.3 хувийн саналаар санал дэмжигдлээ.

 7.Хэрэв зарчмын 6 дахь санал дэмжигдвэл дараахь саналыг хураах: 

1/Төслийн 10 дугаар зүйлийн 10.5 дахь хэсэг, 13 дугаар зүйлийн 13.1 дэх хэсэг, 13.1.2 дахь заалт, Дөрөвдүгээр бүлгийн гарчиг, 15 дугаар зүйлийн гарчиг, 15 дугаар зүйлийн 15.1 дэх хэсэг, 17 дугаар зүйлийн гарчиг, 17 дугаар зүйлийн 17.1, 17.3, 17.4, 17.5, 23 дугаар зүйлийн 23.2 дахь хэсэг, 34 дүгээр зүйлийн 34.1, 34.3 дахь хэсгийн “батламжлах” гэснийг “батлах” гэж тус тус өөрчлөх. 

 2/Төслийн 17 дугаар зүйлийн 17.4, 17.5 дахь хэсэг, 21 дүгээр зүйлийн 21.1 дэх хэсэг, 23 дугаар зүйлийн 23.1 дэх хэсгийн “батламжлахдаа” гэснийг “батлахдаа” гэж тус тус өөрчлөх. 

3/Төслийн 20 дугаар зүйлийн гарчиг, 20 дугаар зүйлийн 20.1, 20.2, 20.3, 20.4 дэх хэсэг, 21 дүгээр зүйлийн 21.1, 21.2, 21.6 дахь хэсэг, 26 дугаар зүйлийн 26.3 дахь хэсэг, 28 дугаар зүйлийн 28.2 дахь хэсэг, 30 дугаар зүйлийн 30.2, 30.5 дахь хэсэг, 31 дүгээр зүйлийн 31.2 дахь хэсэг, 31.2.5, 31.3.1, 31.3.2, 31.3.3 дахь заалт, 32 дугаар зүйлийн 32.2.3, 32.2.4 дэх заалтын “батламжилсан” гэснийг “баталсан” гэж тус тус өөрчлөх. 

 4/Төслийн 26 дугаар зүйлийн 26.4 дэх хэсгийн “батламжилж болно” гэснийг “баталж болно” гэж өөрчлөх. 

Санал гаргасан: Ажлын хэсэг

Санал хураалт. 50 гишүүн оролцож, 68.0 хувийн саналаар санал дэмжигдлээ.

8.Төслийн 3 дугаар зүйлд доор дурдсан агуулгатай 3.2 дахь хэсэг нэмэх:
 
“3.2.Энэ хуульд заасан олон улсын гэрээгээр зохицуулах асуудлыг эрхэлсэн, гэрээг хариуцан байгуулж байгаа, байгуулсан, гэрээг хэрэгжүүлэх, гэрээний хэрэгжилтийн тайланг боловсруулах, хамгаалах чиг үүрэг бүхий төрийн захиргааны төв байгууллага байхгүй тохиолдолд тухайн чиг үүргийг хүлээсэн төрийн захиргааны байгууллага, эсхүл төрийн бусад байгууллагыг төрийн захиргааны төв байгууллагатай адилтгаж ойлгоно.”

Санал гаргасан: Ажлын хэсэг

Санал хураалт. 50 гишүүн оролцож, 64.0 хувийн саналаар санал дэмжигдлээ.

9.Хэрэв зарчмын 8 дахь санал дэмжигдвэл дараахь саналыг хураах: 

 1/Төслийн 7 дугаар зүйлийн 7.4, 7.6 дахь хэсэг, 9 дүгээр зүйлийн 9.1, 9.3 дахь хэсэг, 11 дүгээр зүйлийн 11.3 дахь хэсэг, 23 дугаар зүйлийн 23.2 дахь хэсэг, 24 дүгээр зүйлийн 24.3, 24.6 дахь хэсэг, 25 дугаар зүйлийн 25.1, 25.2, 25.3, 25.6 дахь хэсэг, 27 дугаар зүйлийн 27.3 дахь хэсэг, 28 дугаар зүйлийн 28.3 дахь хэсэг, 29 дүгээр зүйлийн 29.1 дэх хэсэг, 31 дүгээр зүйлийн 31.2 дахь хэсэг, 34 дүгээр зүйлийн 34.2 дахь хэсэг, 36 дугаар зүйлийн 36.1 дэх хэсгийн “төрийн захиргааны байгуулага” гэснийг “төрийн захиргааны төв байгууллага” гэж, төслийн 12 дугаар зүйлийн 12.1.2 дахь заалтын “төрийн захиргааны байгууллагад” гэснийг “төрийн захиргааны төв байгууллагад” гэж, 21 дүгээр зүйлийн 21.5 дахь хэсгийн “төрийн захиргааны байгууллагатай” гэснийг “төрийн захиргааны төв байгууллагатай” гэж тус тус өөрчлөх.

2/Төслийн 9 дүгээр зүйлийн 9.5 дахь хэсэг, 10 дугаар зүйлийн 10.6 дахь хэсэг, 16 дугаар зүйлийн 16.5 дахь хэсэг, 17 дугаар зүйлийн 17.5 дахь хэсгийн “гэрээг хэрэгжүүлэх үндэсний байгууллагыг” гэснийг “гэрээг хэрэгжүүлэх төрийн захиргааны төв байгууллагыг” гэж тус тус өөрчлөх. 

3/Төслийн 24 дүгээр зүйлийн 24.8 дахь хэсгийн “төрийн захиргааны болон төрийн байгууллагын” гэснийг “төрийн захиргааны төв байгууллагын” гэж өөрчлөх.

 4/Төслийн 25 дугаар зүйлийн 25.5 дахь хэсгийн “гэрээний зохицуулалт, гэрээний хэрэгжилтийг хариуцсан байгууллагаас” гэснийг “гэрээгээр зохицуулах асуудлыг эрхэлсэн төрийн захиргааны төв байгууллагаас” гэж өөрчлөх. 
 
5/Төслийн 25 дугаар зүйлийн 25.9 дэх хэсгийн “үүрэг бүхий төрийн байгууллагын” гэснийг “үүрэг бүхий төрийн захиргааны төв байгууллагын” гэж, “төрийн захиргааны байгууллагын” гэснийг “төрийн захиргааны төв байгууллагын” гэж тус тус өөрчлөх. 

6/Төслийн 30 дугаар зүйлийн 30.3 дахь хэсгийн “тухайн гэрээний хэрэгжилтийг хариуцсан төрийн захиргааны байгууллага” гэснийг “тухайн гэрээгээр зохицуулах асуудлыг эрхэлсэн төрийн захиргааны төв байгууллага” гэж өөрчлөх.

Санал гаргасан: Ажлын хэсэг

Санал хураалт. 50 гишүүн оролцож, 64.0 хувийн саналаар санал дэмжигдлээ.
 
10.Төслийн 4 дүгээр зүйлийн 4.2 дахь хэсгийн “Монгол Улсын яам, агентлаг” гэснийг “Төрийн захиргааны төв болон төрийн захиргааны байгууллага” гэж өөрчлөх.


Санал гаргасан: Ажлын хэсэг

Санал хураалт. 50 гишүүн оролцож, 64.0 хувийн саналаар санал дэмжигдлээ.
 
11.Төслийн 6 дугаар зүйлийн 6.4 дэх хэсгийн “Монгол Улсын яам, агентлаг” гэснийг “Төрийн захиргааны төв байгууллага” гэж өөрчлөх, мөн хэсгийн “асуудлаар” гэсний дараа “энэ хуульд заасны дагуу” гэж нэмэх.

Санал гаргасан: Ажлын хэсэг

Санал хураалт. 51 гишүүн оролцож, 66.7 хувийн саналаар санал дэмжигдлээ.
 
12.Төслийн 7 дугаар зүйлийн 7.7 дахь хэсгийн “баталгаажуулалт хийх шаардлагагүй” гэснийг “баталгаажуулах шаардлагагүй” гэж өөрчлөх.

Санал гаргасан: Ажлын хэсэг

Санал хураалт. 50 гишүүн оролцож, 62.0 хувийн саналаар санал дэмжигдлээ.

13.Төслийн 8 дугаар зүйлд доор дурдсан агуулгатай 8.1.6 дахь заалт нэмэх:

“8.1.6.батлан хамгаалах салбарын хамтын ажиллагааны олон улсын ерөнхий гэрээ.”

Санал гаргасан: Ажлын хэсэг

Санал хураалт. 50 гишүүн оролцож, 72.0 хувийн саналаар санал дэмжигдлээ.

14.Төслийн 10 дугаар зүйлийн 10.5 дахь хэсэг, 13 дугаар зүйлийн 13.1 дэх хэсгийн “тухайн гэрээг” гэснийг “тухайн олон улсын гэрээг” гэж тус тус өөрчлөх.

Санал гаргасан: Ажлын хэсэг

Санал хураалт. 50 гишүүн оролцож, 72.0 хувийн саналаар санал дэмжигдлээ.

 15.Төслийн 10 дугаар зүйлийн 10.6 дахь хэсгийн “тайлбар хийх эсэх” гэснийг “тайлбар хийх” гэж өөрчлөх.

Санал гаргасан: Ажлын хэсэг

Санал хураалт. 50 гишүүн оролцож, 74.0 хувийн саналаар санал дэмжигдлээ.

16.Төслийн 13 дугаар зүйлийн 13.1.2 дахь заалт, 17 дугаар зүйлийн 17.1, 17.3 дахь хэсгийн “гэрээг” гэсний өмнө “тухайн олон улсын” гэж нэмэх. 

Санал гаргасан: Ажлын хэсэг

Санал хураалт. 50 гишүүн оролцож, 70.0 хувийн саналаар санал дэмжигдлээ.

17.Төслийн 14 дүгээр зүйлийн 14.7 дахь хэсгийн “батлах” гэсний өмнө “эх бичвэрийг” гэж нэмэх.

Санал гаргасан: Ажлын хэсэг

Санал хураалт. 50 гишүүн оролцож, 74.0 хувийн саналаар санал дэмжигдлээ.

18.Төслийн 16 дугаар зүйлийн 16.2 дахь хэсгийн “гэрээний эх бичвэрийн хуулбар,” гэсний өмнө “тухайн” гэж нэмэх.

Санал гаргасан: Ажлын хэсэг

Санал хураалт. 50 гишүүн оролцож, 74.0 хувийн саналаар санал дэмжигдлээ.

19.Төслийн 16 дугаар зүйлийн 16.6 дахь хэсгийн “төсөлд” гэснийг “төслөөр” гэж, “заасан хэлэлцүүлгийг хийхгүй” гэснийг “заасны дагуу хэлэлцүүлэг зохион байгуулахгүй” гэж тус тус өөрчлөх.

Санал гаргасан: Ажлын хэсэг

Санал хураалт. 50 гишүүн оролцож, 76.0 хувийн саналаар санал дэмжигдлээ.

20.Төслийн 16 дугаар зүйлд доор дурдсан агуулгатай 16.6 дахь хэсэг нэмэх:
“16.6.Хууль тогтоомжид өөрчлөлт орсны улмаас энэ хуулийн 16.5-т заасан гэрээг хэрэгжүүлэх төрийн захиргааны төв байгууллага өөрчлөгдсөн бол энэ өөрчлөлтийг гадаад харилцааны асуудал эрхэлсэн төрийн захиргааны төв байгууллага дипломат шугамаар холбогдох олон улсын байгууллага, гэрээний нөгөө, эсхүл бусад талд мэдэгдэнэ.”


Санал гаргасан: Ажлын хэсэг

Санал хураалт. 50 гишүүн оролцож, 80.0 хувийн саналаар санал дэмжигдлээ.
 
21.Төслийн 17 дугаар зүйлд доор дурдсан агуулгатай 17.6 дахь хэсэг нэмэх:

 “17.6.Хууль тогтоомжид өөрчлөлт орсны улмаас энэ хуулийн 17.5-т заасан гэрээг хэрэгжүүлэх төрийн захиргааны төв байгууллага өөрчлөгдсөн бол энэ өөрчлөлтийг гадаад харилцааны асуудал эрхэлсэн төрийн захиргааны төв байгууллага дипломат шугамаар холбогдох олон улсын байгууллага, гэрээний нөгөө, эсхүл бусад талд мэдэгдэнэ.”

Санал гаргасан: Ажлын хэсэг

Санал хураалт. 50 гишүүн оролцож, 74.0 хувийн саналаар санал дэмжигдлээ.
 
22.Төслийн 20 дугаар зүйлийн 20.3 дахь хэсгийн “тухайн яам” гэснийг “гадаад харилцааны асуудал эрхэлсэн төрийн захиргааны төв байгууллагын” гэж өөрчлөх.

Санал гаргасан: Ажлын хэсэг

Санал хураалт. 50 гишүүн оролцож, 80.0 хувийн саналаар санал дэмжигдлээ.
 
23.Төслийн 21 дүгээр зүйлийн 21.3 дахь хэсгийн “тайлбар хийх эсэх саналыг” гэснийг “тайлбар хийх саналыг” гэж өөрчлөх.

Санал гаргасан: Ажлын хэсэг

Санал хураалт. 50 гишүүн оролцож, 80.0 хувийн саналаар санал дэмжигдлээ.

24.Төслийн 25 дугаар зүйлийн 25.7 дахь хэсгийн “санхүүжүүлэх үүрэгтэй” гэснийг “санхүүжүүлнэ” гэж өөрчлөх.

Санал гаргасан: Ажлын хэсэг

Санал хураалт. 49 гишүүн оролцож, 77.6 хувийн саналаар санал дэмжигдлээ.

25.Төслийн 25 дугаар зүйлийн 25.9 дэх хэсгийн “хуваарь, тайланг боловсруулах, хүргүүлэх, хамгаалах, холбогдох зөвлөмжийн хэрэгжилтийг гаргах хугацааны ерөнхий төлөвлөгөөг” гэснийг “хуваарийг” гэж өөрчлөх. 

Санал гаргасан: Ажлын хэсэг

Санал хураалт. 49 гишүүн оролцож, 77.6 хувийн саналаар санал дэмжигдлээ.
 
26.Төслийн 26 дугаар зүйлийн 26.6 дахь хэсгийн “зохицуулалт” гэсний дараа “нь” нэмэх, мөн хэсгийн “оруулах харилцаанд” гэснийг “оруулахад” гэж өөрчлөх. 

Санал гаргасан: Ажлын хэсэг

Санал хураалт. 48 гишүүн оролцож, 77.1 хувийн саналаар санал дэмжигдлээ.

27.Төслийн 27 дугаар зүйлийн “Тодорхой хугацаатай, өөрийн зохицуулалтаар сунгагдах нөхцөлгүй олон улсын гэрээний хүчинтэй хугацааг сунгах шийдвэрийг соёрхон баталсан гэрээний хувьд Улсын Их Хурал, батламжилсан гэрээний хувьд Засгийн газар гаргана” гэсэн 27.2 дахь хэсгийг хасах. 


Санал гаргасан: Ажлын хэсэг

Санал хураалт. 47 гишүүн оролцож, 76.6 хувийн саналаар санал дэмжигдлээ.

28.Төслийн 28 дугаар зүйлийн 28.3 дахь хэсэг, 29 дүгээр зүйлийн 29.1 дэх хэсгийн “зохицуулсан асуудлыг” гэснийг “зохицуулах асуудлыг” гэж өөрчлөх.

Санал гаргасан: Ажлын хэсэг

Санал хураалт. 47 гишүүн оролцож, 80.9 хувийн саналаар санал дэмжигдлээ.

29.Төслийн 30 дугаар зүйлийн 30.4 дэх хэсэгт доор дурдсан агуулгатай тайлбар нэмэх: 
 “Тайлбар: Олон талт олон улсын гэрээний хянан баталгаажуулсан орчуулга, эсхүл түүний гарын үсэг зурсан эх бичвэрийн хуулбар, эсхүл хоёр талт олон улсын гэрээний гарын үсэг зурсан эх бичвэрийн хуулбар нь хэвлэлийн шаардлага хангахгүй тохиолдолд тэдгээрийн гарын үсэг зураагүй эх бичвэрийг хэвлэн нийтэлж болно.”

 Санал гаргасан: Ажлын хэсэг



Цөөнх: Улсын Их Хурлын гишүүн Д.Лүндээжанцан, Г.Занданшатар

Санал хураалт. 47 гишүүн оролцож,  78.7 хувийн саналаар санал дэмжигдлээ.

30.Төслийн 30 дугаар зүйлийн 30.5 дахь хэсгийн “баталсан” гэсний өмнө “Засгийн газар” гэж нэмэх. 

Санал гаргасан: Ажлын хэсэг

Санал хураалт. 47 гишүүн оролцож, 74.5 хувийн саналаар санал дэмжигдлээ.

31.Төслийн 30 дугаар зүйлийн 30.7 дахь хэсгийн “ач холбогдол өндөртэй” гэснийг “ач холбогдолтой” гэж, “гэрээнүүдийг” гэснийг “гэрээг” гэж, “нийтэлнэ” гэснийг “нийтэлж болно” гэж тус тус өөрчлөх. 

Санал гаргасан: Ажлын хэсэг

М.Энхболд: Цөөнх Улсын Их Хурлын гишүүн Д.Лүндээжанцан, Занданшатар.

 Занданшатар гишүүн үг хэлье. 

Г.Занданшатар: Энэ 30.7 дугаар зүйлийн заалт нь 6 дугаар сарын 1-ний дотор олон улсын гэрээнүүдийг хэвлэн нийтэлнэ гэж үүрэгжүүлсэн заалт байсныг хэвлэн нийтэлж болно гээд үзэмжээр болгочихоор хуулийн агуулга, зарчимтайгаа зөрчилдөж байгаа юм. Тийм учраас 6 сарын 1-ний дотор Улсын Их Хурлаар батлагдсан хянан баталгаажуулсан эхийг энэ асуудал хариуцсан төрийн захиргааны төв байгууллага Гадаад харилцааны яам хэвлэн нийтэлнэ гэж энэ үүрэгжүүлж байгаа заалтыг нийтэлж болно гэж өөрчилж байгаа. Тийм учраас ингэж өөрчлөх нь агуулгын өөрчлөлт болж байгаа учраас найруулгын биш. Нийтэлнэ гэдэг үүрэгжүүлсэн хэлбэрээрээ заавал хийх ёстой үүрэг болж үлдэх ёстой ийм заалт байна. Тэгэхээр нийтэлж болно гээд задгай тавьчихаар энэ бол хэвлэх ч юм шиг, хэвлэхгүй ч юм шиг.

М.Энхболд: Энэ чинь ганцхан зүйл биш, 2-З юм зэрэг өөрчлөлт орсон байгаа шүү дээ. Ганцхан нийтэлнэ, нийтэлж болно гэдэг биш шүү дээ.  

Мөнх-Оргил сайд.

Ц.Мөнх-Оргил: Олон улсын гэрээний хуулиар ерөөсөө Монгол Улсад хэрэгжих, тэгээд Улсын Их Хурлаар батлагдаад гарч байгаа олон улсын гэрээнүүд чинь бүгдээрээ төрийн эмхэтгэлд угаасаа хэвлэгдээд гарч байгаа юм. Төрийн эмхэтгэлд хэвлэгдэж гарч байж, тэд нар нь Монгол Улсын шүүх, Монгол улсын нутаг дэвсгэр дээр хэрэгжүүлэх эрх зүйн акт болж байгаа юм. Тэр чинь угаасаа ингээд хэвлэгдээд гарчихна. Энэ дотор чинь заавал, жишээ нь олон улсын гэрээнүүд дотор заавал хэрэгжүүлэхгүйгээр юм уу? Эсхүл заавал Улсын Их Хурлаар батлагдахгүйгээр гарч байгаа гэрээнүүд байгаа юм. Жишээ нь, Засгийн газар хоорондын тодорхой чиглэлийн, яам хоорондын юмнууд байж болно. Засгийн газар хоорондын асуудлууд байж болно, хоёр талын гэрээнүүд байж болно. Тэгэхээр эд нарыг бүгдийг нь ингэж эмхэтгэж хэвлээд байх ач холбогдолгүй юмаа. Гол хэрэглэгдэж байгаа, улсын хэмжээнд хэрэглэгдэх тэр тусмаа олон талт гэрээ хэлэлцээрүүд чинь бүгд хэвлэгдээд гарчих юмаа. Тийм учраас Засгийн газар нь харгалзаж үзээд, энэ ач холбогдолтой учраас хэвлэчихье, энэ нь хэрэггүй юмаа гээд үлдээчих эрхийг нь олгоё гэж байгаа юм.

М.Энхболд: Лүндээжанцан гишүүн үг хэлье.

Д.Лүндээжанцан: Тэгэхээр ийм байгаа юм. Энэ олон улсын гэрээ бол албан ёсоор Хууль тогтоомжийн тухай хуулиар заавал нийтлэгдэнэ. Хууль тогтоомжийн эмхэтгэл гэдэг юм уу? Энэ бол гэрээ хэлэлцээр. Гэхдээ Засгийн газар хоорондын, яамдын байгуулсан. Өнөөдөр захиргааны хэм хэмжээний акт, сайдын тушаал, агентлагийн даргын тушаал, Засаг даргын захирамж, иргэдийн төлөөлөгчдийн хурлын шийдвэр, Дээд шүүхийн тайлбар, Үндсэн хуулийн цэцийн шийдвэр цөмөөрөө гарч байх ёстой. Харамсалтай нь өнөөдөр нэг цонхны бодлого явдаггүй, энэ тэнд гэрээ хэлэлцээртэй гээд энэ яам, Тамгын газрууд, олон улсын гэрээ хэлэлцээр, хамтарч гарчихдаг. Ийм учраас нийтэд ил тод байхын тулд Олон улсын гэрээнийхээ хуулиар олон улсын гэрээ гэдэгт багтаж байгаа тэр акт болон хоёр талын болон олон талт байгууллага хоорондын ч байдаг юм уу? Ил тод нээлттэй нийтлэгдэж байж хяналтад орох ёстой. Гадаад харилцааны яам ч тэр, Хууль зүйн яам ч тэр. Ингээд хяналтын эргэлтэд байлгаж байхын тулд энэ нийтлэгдэж байх ёстой.

Хоёрдугаарт, ард түмэн бүх хэрэглэгчид ер нь мэдэж байх ёстой учраас би энэ нийтэлнэ гэдэг энэ  үүрэгжүүлсэн заалт бол Олон улсын гэрээнийхээ хуулиар сууж өгөх нь зүйтэй гэж бодож байна.

Хууль тогтоомж гэдэгт багтаж байгаа хуулиуд болон Улсын Их Хурлын хэм хэмжээ тогтоосон тогтоолууд бол тэртэй тэргүй хэвлэгддэг, олон улсын гэрээ нь хэвлэгддэг. Ийм учраас нийтэлж болно гэдэг нь хүчийг нь сулруулаад байгаа. Ямар ч зохицуулалттай байлаа гэсэн нийтэлнэ гэсэн ийм албан үүрэг бол байж байх ёстой юмаа гэсэн ийм байр суурьтай байна. Ийм учраас цөөнх болж байгаа юм.

М.Энхболд: Нямаагийн Энхболд гишүүн.

Н.Энхболд: Энэ гэрээнүүд тэртэй тэргүй бүгдээрээ нийтлэгдэнэ гэдгийг мэдэж байгаа шүү дээ. Энэ дээр нэг юм сая яриан дунд орхичихсон юм нь эмхэтгэл хэлбэрээр дахиад тусгайлан нийтлэх гээд байгаа юм, угаасаа нийтлэгддэг юмнууд. Энэ дотроосоо олон нийт зайлшгүй мэдэж байх ёстой гэсэн ач холбогдолтой, өндөр гэсэн үгийг хаясан л даа. Гэхдээ ач холбогдолтой ийм зүйлүүдийг нь дахиад эмхэтгэл хэлбэрээр нийтэлж байх уу? Үгүй юу? Нийтэлбэл болно гээд хийж ч болж байгаа юм. Заавал нийтэлнэ гэвэл бүгд хэвлэгдэнэ, дээр нь дахиад эмхэтгэлээр гарна. 

М.Энхболд:  Санал хураалт.

48 гишүүн оролцож, 62.5 хувийн саналаар санал дэмжигдлээ.

32.Төслийн 33 дугаар зүйлийн 33.3 дахь хэсгийн “шүүх” гэсний өмнө “доод шатны” гэж нэмэх. 

Санал гаргасан: Ажлын хэсэг

Санал хураалт.


48 гишүүн оролцож, 79.2 хувийн саналаар санал дэмжигдлээ.

33.Төслийг 2017 оны 01 дүгээр сарын 01-ний өдрөөс дагаж мөрдөх. 

Санал гаргасан: Ажлын хэсэг

Санал хураалт.


48 гишүүн оролцож, 72.9 хувийн саналаар санал дэмжигдлээ.
 
34.Төсөлтэй хамт өргөн мэдүүлсэн Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн 281 дугаар зүйлийн 281.8.2 дахь заалт, 281.10 дахь хэсгийн “шууд” гэснийг тус тус хасах.

Санал гаргасан: Улсын Их Хурлын гишүүн Н.Энхболд

Санал хураалт.


48 гишүүн оролцож, 83.3 хувийн саналаар санал дэмжигдлээ.

35.Төсөлтэй хамт өргөн мэдүүлсэн Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн 281 дугаар зүйлийн “Энэ хуулийн 281.8.3-т заасан Аюулгүй байдал, гадаад бодлогын байнгын хорооны санал, дүгнэлтийг эс зөвшөөрвөл Ерөнхийлөгчийн итгэмжлэгдсэн төлөөлөгч, эсхүл тухайн гэрээгээр зохицуулах асуудал эрхэлсэн Засгийн газрын гишүүн гэрээнд нэгдэн орох санал, гэрээг нэгдсэн хуралдаанаар шууд хэлэлцүүлэн зөвшилцөх хүсэлтийг тухайн хуралдаан дээр гаргаж болно.” гэсэн 281.11 дэх хэсгийг хасах.

Санал гаргасан: Улсын Их Хурлын гишүүн Н.Энхболд

Санал хураалт.


48 гишүүн оролцож, 87.5 хувийн саналаар санал дэмжигдлээ.

36.Төсөлтэй хамт өргөн мэдүүлсэн Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн 281 дугаар зүйлийн “Аюулгүй байдал, гадаад бодлогын байнгын хороо энэ хуулийн 281.11-д заасны дагуу гаргасан хүсэлтийг үндэслэн гэрээнд нэгдэн орох санал, гэрээг нэгдсэн хуралдаанаар шууд хэлэлцүүлнэ.” гэсэн 281.12 дахь хэсгийг хасах.

Санал гаргасан: Улсын Их Хурлын гишүүн Н.Энхболд

Санал хураалт.


48 гишүүн оролцож, 85.4 хувийн саналаар санал дэмжигдлээ.

37.Төсөлтэй хамт өргөн мэдүүлсэн Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн 28 дугаар зүйлийн “Энэ хуулийн 28.7.2, 28.7.3-т заасан Аюулгүй байдал, гадаад бодлогын байнгын хорооны санал, дүгнэлтийг эс зөвшөөрвөл Ерөнхийлөгчийн итгэмжлэгдсэн төлөөлөгч, эсхүл тухайн гэрээгээр зохицуулах асуудал эрхэлсэн Засгийн газрын гишүүн гэрээ байгуулах санал, гэрээний төсөл, эсхүл эх бичвэрийг нэгдсэн хуралдаанаар шууд хэлэлцүүлэн зөвшилцөх хүсэлтийг тухайн хуралдаан дээр гаргаж болно.” гэсэн 28.9 дэх хэсгийг хасах.

Санал гаргасан: Улсын Их Хурлын гишүүн Н.Энхболд

Санал хураалт.


49 гишүүн оролцож, 73.5 хувийн саналаар санал дэмжигдлээ.

38.Төсөлтэй хамт өргөн мэдүүлсэн Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн 28 дугаар зүйлийн “Аюулгүй байдал, гадаад бодлогын байнгын хороо энэ хуулийн 28.9-д заасны дагуу гаргасан хүсэлтийг үндэслэн гэрээ байгуулах санал, гэрээний төсөл, эсхүл эх бичвэрийг нэгдсэн хуралдаанаар шууд хэлэлцүүлнэ.” гэсэн 28.10 дахь хэсгийг хасах.

Санал гаргасан: Улсын Их Хурлын гишүүн Н.Энхболд

Санал хураалт.


48 гишүүн оролцож, 83.3 хувийн саналаар санал дэмжигдлээ.

 39.Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөлд доор дурдсан агуулгатай 291.4 дэх хэсэг нэмэх:

“291.4.Байнгын хороо гэрээг тайлбартайгаар батлах санал гаргасан бол уг тайлбар, мэдэгдлийн төслийг гэрээний хамт нэгдсэн хуралдаанд оруулж тусад нь санал хураалгаж батлуулна.”


Төрийн байгуулалтын байнгын хороо дэмжсэн


Ажлын хэсэг дэмжсэн

Санал хураалт.


48 гишүүн оролцож, 83.3 хувийн саналаар санал дэмжигдлээ.

40.Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөлд доор дурдсан агуулгатай 291.1.3 дахь заалт нэмэх:

 “291.1.3.гэрээг тайлбартайгаар соёрхон батлах.”

Төрийн байгуулалтын байнгын хороо дэмжсэн


Ажлын хэсэг дэмжсэн

Санал хураалт.


48 гишүүн оролцож, 83.3 хувийн саналаар санал дэмжигдлээ. 

М.Энхболд: Зарчмын зөрүүтэй саналуудаар санал хурааж дууслаа. Олон улсын гэрээний тухай хуулийн шинэчилсэн найруулга болон хамт өргөн мэдүүлсэн бусад хуулиудын төслийг эцсийн хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүллээ.

Дараагийн асуудалд оръё. “Эдийн засгийг сэргээх хөтөлбөр батлах тухай” Улсын Их Хурлын тогтоолын төсөл /эцсийн хэлэлцүүлэг/;


Эцсийн хэлэлцүүлэгтэй холбогдуулан Эдийн засгийн байнгын хорооны танилцуулгыг Улсын Их Хурлын гишүүн Дамба-”Очир танилцуулна. Дамба-Очир гишүүнийг индэрт урьж байна.

Д.Дамба-Очир: Улсын Их Хурлын дарга, эрхэм гишүүд ээ, 

Монгол Улсын Засгийн газраас 2016 оны  10 дугаар сарын 27-ны өдөр Улсын Их Хуралд өргөн мэдүүлсэн “Эдийн засгийн хүндрэлийг даван туулах, тогтворжуулах хөтөлбөр батлах тухай” Улсын Их Хурлын тогтоолын төслийн анхны хэлэлцүүлгийг чуулганы нэгдсэн хуралдаанаар  2016 оны  11 дүгээр сарын 24-ний өдөр хийж төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн.

Эдийн засгийн байнгын хороо  2016 оны  11 дүгээр сарын 24-ний өдрийн хуралдаанаар дээрх тогтоолын төслийн эцсийн хэлэлцүүлгийг хийж, чуулганы нэгдсэн хуралдааны анхны хэлэлцүүлгээр санал хурааж шийдвэрлэсэн зарчмын зөрүүтэй саналын томьёоллуудыг тогтоолын төсөлд дараах байдлаар тусгалаа.

Улсын Их Хурлын гишүүдээс гаргасан “Хүнс, хөдөө аж ахуйн бүтээгдэхүүний үйлдвэрлэлийг эрчимжүүлж, импортыг орлох бүтээгдэхүүний хэрэглээг нэмэгдүүлэх, томоохон үйлдвэрлэлээ дагасан жижиг, дунд үйлдвэрлэлийн хөгжлийг дэмжиж, төрөлжсөн кластерыг бий болгох замаар өрхийн амьжиргааг дээшлүүлэхэд дэмжлэг үзүүлэх, төрийн албаны шинэтгэлийн хүрээнд төрийн байгууллагын бүтэц бүрэлдэхүүнийг мэргэшсэн, хариуцлагатай, цомхон,  тогтвортой байх эрх зүйн орчинг бүрдүүлэх, ажлын байрны эрэлт, хэрэгцээнд үндэслэж богино хугацаанд мэргэжил олгох сургалтыг зохион байгуулж, ажиллах хүчнийг бэлтгэх, төрөөс бизнес эрхлэгчдэд олгож байгаа тусгай зөвшөөрлийн тоог гурав дахин цөөрүүлж, мэргэжлийн хяналт, татвар, нийгмийн даатгал, хууль хяналтын байгууллагын давхардсан хяналт шалгалт, хүнд суртлыг арилгах, гадаадын зах зээлд экспортлох боломжтой программ хангамж, техник хангамжийн үйлдвэрлэлийг хөгжүүлэх, иргэдийг шинэ ургацын хүнсний ногоогоор хангах зорилгоор дотоодын үйлдвэрлэлийг дэмжих, хүлэмжийн цогцолбор аж ахуй байгуулах гэж нэмэх, олон улсын байгууллагуудаас гаргадаг зээлжих зэрэглэл, бизнес эрхлэлт, өрсөлдөх чадвар, хөрөнгө оруулалтыг татах чадвар зэрэг индексүүдийг  сайжруулах зэрэг зарчмын саналуудыг төсөлд нэг бүрчлэн тусгасан болно.

Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.3-т заасны дагуу тогтоолын төслийн хавсралтын 2.1.12, 2.3.11 дэх заалтуудыг “Иргэдийг гадаадын улс оронд тодорхой хугацаатайгаар ажиллуулах арга хэмжээг төрөөс авч хэрэгжүүлэх”, “Тодорхой эрхэлсэн ажилгүй иргэдийг богино хугацааны цагийн ажилд зуучлах, цалин хөлсийг  тухай бүр олгох боломжийг бүрдүүлэх” гэж тус тус өөрчлөн найруулах саналууд хуралдаанд оролцсон гишүүдийн олонхийн дэмжлэг авлаа.

Нэгдсэн хуралдааны анхны хэлэлцүүлгээр олонхийн дэмжлэг авсан зарчмын зөрүүтэй саналуудыг төсөлд нэмж тусгасан эцсийн хувилбарын төсөл болон эцсийн хэлэлцүүлгийн үеэр санал хураалгах зарчмын зөрүүтэй саналын томьёоллыг Та бүхэнд тараасан болно.

Улсын Их Хурлын эрхэм гишүүд ээ, 

“Эдийн засгийн хүндрэлийг даван туулах, тогтворжуулах хөтөлбөр батлах тухай” Улсын Их Хурлын тогтоолын төслийн эцсийн хэлэлцүүлгийг хийж, тогтоолын төслийг баталж өгөхийг Та бүхнээс хүсье.

Анхаарал тавьсанд баярлалаа. 

М.Энхболд: Дамба-Очир гишүүнд баярлалаа.  Ажлын хэсэг үдээс өмнө хэлсэн, хуучин хэвээрээ байгаа.

Байнгын хорооны танилцуулгатай холбогдуулан асуулттай гишүүд байна уу? Сарангэрэл гишүүн асууя. Улаан гишүүнээр тасаллаа.

Д.Сарангэрэл: Би Засгийн газрын үйл ажиллагаа, эдийн засгийн хямралаас гарах төлөвлөгөө хоёр уялдах ёстой гэж ойлгож байгаа юм. Бид бас аж ахуйн нэгжүүдээ давхар дарамт хяналт шалгалтаас жаахан ангид байлгая, дэмжье гэдэг ийм зүйл ярьж байх хооронд оны эцэс болох гээд, орлого бүрдүүлэх шаардлага гарсан байх л даа. Нийгмийн даатгал, татвар, мэргэжлийн хяналт гээд давхар давхар шалгалтууд, аж ахуйн нэгжүүдэд  шил дараалан орж байна. Аж ахуйн нэгжүүд үүд хаалга барьчихсан, орлого байхгүй.  Тэгээд татвар болон нийгмийн даатгалтай холбогдуулан хугацаа алдсаны алданги тооцоод, шүүхэд өгөөд, акт тавиулаад бужигнуулж байна. Ийм гомдлууд олноороо ирж байна. 

Тэгэхээр бид нэг зүйл яриад, цаана нь өөр ажил явагдаад байхаар их уялдаа холбоогүй юм шиг ойлгогдох гээд байна. Өнөөдөр аж ахуйн нэгжүүдэд юу байна вэ гэхээр борлогдоогүй бараа бүтээгдэхүүн л байна. Татвар торгуульдаа үүнийгээ авч болно гэж хэлээд байна. Тэгээд ийм зүйл болж байгаа учраас бид үүнийгээ бодлого, үйл ажиллагааны уялдаа холбоогоо би хангах ёстой гэсэн нэг зүйлийг хэлэх гэсэн юм. Тэгэхээр бид энэ татварын болон нийгмийн даатгалын энэ өр төлбөрийг хойшлуулах, энэ аж ахуйн нэгжүүдийнхээ дансыг нь нээж өгч байж, сэргэлтийг мэдэрнэ шүү дээ. Үүнээс цаасан дээр хэдүүлээ хэлэлцээд нэг арга хэмжээ ажил үйлчилгээ буулгах нэг хэрэг. Ер нь амьдрал байдал ямар байгааг би Засгийн газрыг анхаараач ээ гэж хэлэхийг хүсэж байна. Саяны манай ажлын хэсгийнхэн, Эдийн засгийн байнгын хороо оруулаад ирсэн өөрчлөлтийг дэмжиж байгаа гэдгийг хэлэхийг хүсэж байна. Баярлалаа.

М.Энхболд: Бямбацогт сайд хариулъя.

С.Бямбацогт: Сая ажлын хэсгээс оруулж ирсэн саналыг дэмжиж байгаа. Тусгай зөвшөөрлийн тоог бууруулах, төрийн болон хууль хяналтын байгууллагуудын дарамт шахалтыг арилгах, таслан зогсоох энэ чиглэлээр Засгийн газраас тодорхой ажлууд хийгдэж байгаа. Цаашдаа ч үргэлжлүүлж хийхээр төлөвлөсөн байгаа. Зөвшөөрлийн тухай хуулийг ойрын үед Улсын Их Хуралд өргөн барьж, энэ олон тусгай зөвшөөрлүүдийг цөөлөх, цэгцлэх энэ асуудлууд хийгдэнэ. Сая таны ярьсан энэ эдийн засгийн хямралаас, төрийн бодлогын алдаанаас болж аж ахуйн нэгж, байгууллагууд маань орлогогүй болсон, үүд хаалгаа хаасан. Өнгөрсөн 4 жилийн хугацаанд  120 мянган бүртгэлтэй аж ахуйн нэгжээс өнөөдөр  60 мянган нь үйл ажиллагаагаа зогсоосон байгаа, хаалгаа хаасан байгаа. Тэр тоогоороо түүний ард ажиллаж байсан алба ажилтай хүмүүс ажилгүйчүүдийн эгнээнд шилжсэн. Үүнийгээ дагаад ядуучууд болсон. Тийм учраас үүнийг цэгцлэх талд тодорхой бодлогууд хийгдэнэ. Өнөөдөр үнэхээр эдийн засаг хямарсан, хүнд байгааг бид ойлгож байгаа. Үүнтэй холбоотойгоор бас яг энэ татвар төлж чадахгүй, нийгмийн даатгалын шимтгэлийнхээ өрийг төлж чадахгүйгээс болж дансыг нь хаасан аж ахуйн нэгжүүдийн дансыг нээсэн, 4000 аж ахуйн нэгжийн дансыг нээсэн, ямар ч байсан одоо бас дансаараа тодорхой үйл ажиллагаа явуулаад, олсон орлогоосоо ажилчдынхаа цалинг тавих, цаашлаад энэ нийгмийн даатгалын болон татварын өр төлөх бололцоо боломжийг бид дансыг нь хааснаараа биш, нээж өгч, үйл ажиллагааг нь дэмжсэнээрээ шийднэ гэж үзэж байгаа. 

Ийм байдлаар 4000 аж ахуйн нэгжийн дансыг нээсэн байгаа. Мөн хууль хяналтын байгууллага, саяны ярьж байгаа төрийн захиргааны байгууллагуудын энэ хууль бусаар дарамт учруулж байгаа асуудлуудыг таслан зогсоох чиглэлээр  Ерөнхий сайдын захирамж, ажлын хэсэг гарч ажиллаад, тодорхой асуудлуудыг холбогдох сайд нар, Засгийн газрын гишүүд хариуцаж ажиллаж байгаа. Цаашдаа энэ байдлыг таслан зогсоохын тулд бүхий л хийх бололцоо бүхнийг хийж ажиллаж байгаа гэдгийг танд хэлье.

М.Энхболд: Зочин танилцуулъя. Улаанбаатар хотод Сүхбаатар аймгаас Улсын Их Хуралд сонгогдсон Улсын Их Хурлын гишүүн Улааны орон нутгийн орон тооны болон орон тооны бус бие төлөөлөгчид нийслэлд ирж Төрийн ордон, Улсын Их Хурлын чуулганы үйл ажиллагаатай танилцаж байна. Ингээд та бүхэнд ажлын амжилт, эрүүл энх, сайн сайхныг хүсэн ерөөе /Алга ташив/.

Билэгт гишүүн асуултаа тавья.

М.Билэгт: Эдийн засаг хямарсантай холбогдуулаад авах арга хэмжээний талаарх энэ хөтөлбөрийг дэмжиж байна. Засгийн газраас асууя. Одоо сүүлийн үед сошиалаар юу ярьж байна вэ гэхээр одоо нэг лам багш ирснээс болоод Монгол Улсын зээлжих зэрэглэл буурлаа, мөн гадаадаас авах том зээлийн асуудал яригдахаар байсан чинь  энэ асуудал бас гацаанд орлоо гэж байгаа юм. Тэгээд энэ дээр тодорхой хариулт өгөөч. Ямар урилгаар ирсэн юм бэ? Энэ Засгийн газрын урилгаар ирсэн юм уу? Далай багш ямар урилгаар ирсэн юм бэ гэдгийг Засгийн газраас тодорхой тодотгож өгөөч гэдгийг хэлэх гэсэн юм.

Нөгөөтэйгүүр сая Сарангэрэл гишүүн хэлж байна. Энэ аж ахуйн нэгжүүд сүүлийн 2 жил бараа бүтээгдэхүүн нь борлохоо болиод, хоорондоо бартер хийж байгаад нөгөө дэх нь гацчихсан үнэхээр хүнд байдалд орчихсон, энэ бол яг бодит үнэн. Гэтэл одоо энэ дээр Засгийн газар нэг асуудлыг шийдмээр санагдаад байгаа юм. Яагаад гэвэл, бараа бүтээгдэхүүн аж ахуйн нэгж, иргэд юу ч байхгүй байхад манай хууль хяналтын байгууллага, татварын байгууллагууд маань бэлэн мөнгө, бэлэн мөнгө гэж нэхэж очоод, үнэхээрийн байнгын  өндөр шаардлага тавиад хүнд байдалд байлгаж байгаа. Гэхдээ хууль хяналтын байгууллагын дор байгаа байцаагчид бол юу гэдэг вэ гэхээр, дээрээс мөнгө хурааж аваад яв гэж шаарддаг гэж хэлж байгаа юм. Тэгэхээр энэ дээр тодорхой нэг шийдэл гаргамаар юм шиг санагддаг юм. Энэ юу вэ гэхээр  1996-2000 онд бас улс орны эдийн засаг хямраад бэлэн мөнгө байхгүй болоод ийм болчихсон байсан. Тэр үед бол бас Засгийн газар нэг шийдвэр гаргаад, үнэхээрийн бэлэн мөнгөний хомсдолд орчихсон байгаа үед иргэд, аж ахуйн нэгжүүдээс авах татварыг яах аргагүй өөрт нь байгаа бараа бүтээгдэхүүний татварыг төлөх тийм шийдвэр гаргаж байсан.  Тэгээд тэр төрийн албан хаагчдынхаа цалинг тэр бараа бүтээгдэхүүнээр тавьж байсан тохиолдолд  1996-2000 оны хооронд байгаа. Тэгэхээр үүнийг бас эргэж харж үзээч ээ. Яагаад гэвэл  үнэхээрийн төрийн нуруун дээр ачаа үүрүүлэхгүйгээр амь амьжиргаагаа авч явж байгаа энэ иргэд чинь өөрсдийнхөө хоногийнхоо хоолыг болгож чадахгүй, өдөрт бараа ажил үйлчилгээ явуулж чадахгүй байна. Монголын ажлын байр хадгалж байгаа хэсэг бол худалдаа хөгжлийн салбар буюу  80 хувь нь тэнд байгаа. Гэтэл ерөөсөө бараа бүтээгдэхүүн нь таг түгжирчихсэн. Өдөрт эд нар очоод  юу хийдэг вэ гэхээр зөвхөн сүүлийн үед очиж бараагаа манадаг л ажилтай болсон. Тийм учраас энэ  төр захиргааны байгууллагаас хийж байгаа энэ хяналт шалгалт, тэр татвар авах юмаа, бараа бүтээгдэхүүнээр авах тийм хэмжээнд болгож, тэр төрийн албан хаагчдынхаа цалин  пүнлүүг тэр бараа бүтээгдэхүүнээр тавих тийм нөхцөлийг бүрдүүлэх талаар бодож үзмээр юм биш үү? Урьд нь хийгдэж л байсан бас нэг ажил. Яагаад гэвэл бараа бүтээгдэхүүн борлуулж байж, амь амьжиргаагаа яаж залгуулдаг вэ гэдгийг бас төрийн албан хаагчид маань тэр аж ахуйн нэгж, иргэдийн амьдралын бодит байдлыг ойлгог гэдэг юмыг тодорхой хэмжээнд хийгээч гэсэн санал гаргаж байна. Үнэхээрийн ажил нь явахгүй, юу ч үгүй байхад хяналт шалгалтынхаа асуудлыг цэгцэлмээр байна шүү гэдгийг та бүхэн бас анхааралдаа аваач ээ гэж хэлэх байна.

Тэгээд тэр ямар урилгаар ирсэн юм бол? Засгийн газар урьсан юм болов уу? Тэр талаар хариулт өгөөч гэж хэлэх байна.

М.Энхболд: Би зочид танилцуулъя. Улсын Их Хурлын гишүүн Оюунхоролын урилгаар Нийслэлийн Баянзүрх дүүргийн 21, 27 дугаар хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэнд Улсын Их Хурлын нэрийн өмнөөс ажлын амжилт, эрүүл энх, сайн сайхныг хүсэн ерөөе /Алга ташив/.

Бямбацогт сайд хариулъя.

С.Бямбацогт: Далай ламыг хэн хаана, Засгийн газар урьсан уу гэж асууж байна. Монгол Улсын Засгийн газраас далай ламыг урьсан зүйл байхгүй. Би бас хэвлэл мэдээллийн мэдээлэлтэй байгаа. Далай ламыг манай бурхан шашны төв Гандан хийдийн урилгаар ирсэн гэж сонссон. Та бүхэн, бид бүхэн бас мэдэх байх, Монголд төр, шашин тусдаа үйл ажиллагаа явуулдаг.  Тэгэхээр ямар нэгэн Монгол төрийн болон Засгийн газрын урилгаар ирээгүй гэдгийг танд хэлье.

Хяналт шалгалтын талаар та бас асуулаа. Таниас ч гэсэн надад бас бичиг ирсэн. Хилийн хоригийн асуудал, өнөөдөр татвараа төлж чадахгүй байна. Нийгмийн даатгалын шимтгэлийн өрийг төлж чадахгүй байна. Бас эдийн засгийн хямрал энэ бодлогын алдааны  улмаас болж үйл ажиллагаа нь зогссон аж ахуйн нэгжүүд хоорондоо өглөгтэй, авлагатай, шүүхээр асуудлаа шийдүүлдэг, шүүхийн шийдвэр гүйцэтгэх ажиллагаа явагддаг. Үүнээс болж шүүхийн шийдвэр гүйцэтгэх байгууллага дээр хилийн хориг тавих гээд асуудлууд гардаг. Энэ бүгдийг үзсэн, шалгасан. Зайлшгүй тохиолдолд хилийн хориг тавья, зайлшгүй биш тохиолдолд  мэдээж төлөх ёстой шүүхийн шийдвэртэй байж болно.  Тодорхой өр төлбөр байж болно, үүнийг зайлшгүй биш тохиолдолд үзэмжээр, нэг нэхэмжлэгчийн шаардлагаар хориг тавиад, дарамтад оруулаад, нөгөө бизнес эрхлэх, тэр чинь гадагшаа дотогшоо явж байж, бизнес хийж, гэрээ хэлцэл хийж байж, үйл ажиллагаагаа явуулна, орлого олно. Олсон орлогоосоо тэр төлөх ёстой төлбөрөө төлнө. Тэгтэл бид нарынх бүх үйл ажиллагаа, дансыг нь хаагаад, дээрээс нь хилийн хориг тавиад, гадагшаа дотогшоо явах зорчих эрхийг нь хязгаарлаад, ингээд тэр хүнийг дараад нь татвараа төл, өрөө төл гэдэг ийм хэтэрхий муйхар шаардлага өмнө тавигддаг байсан. Өнгөрсөн 2012 оныг  2015 онтой харьцуулахад зөвхөн хүү торгуулийн орлого гэдэг юм уу? Татварын өр төлбөрөөс гадна тэр өрөө төлөөгүй, төлбөрөө төлөөгүйн төлөө хүү торгууль нэмж, анз алданги гэж бас ярьдаг. Үүнийх нь орлого бараг 20-30 дахин нэмэгдсэн ийм юм байж байгаа, судалгаагаар үзэхэд.


Тэгэхээр бид нар таны яг хэлж байгаа үндсэн төлбөр, өр төлбөрөө төлөх бололцоо боломжийг бүрдүүлж өгье. Нэмэгдэл тэр хүү торгууль, өөр бусад байдлаар дарамт үзүүлдэг асуудлыг цэгцлэх ёстой гэж үзэж байгаа. Ийм байдлаар хилийн хоригийн асуудлыг тодорхой хэмжээнд цэгцэлсэн. Хууль хяналтын байгууллагын шалгадаг дарамталдаг асуудлын тодорхой ажиллагаанууд явагдаж байна. 


Бусад байдлаар асуудлууд юу байна вэ? Энэ дээр бид анхаарах ёстой гэдгийг ойлгож байгаа гэдгийг танд хэлье.


М.Энхболд: Улаан гишүүн асуултаа тавья.


Ч.Улаан: Баярлалаа. Энэ хөтөлбөртэй холбоотой бид юу хийчхэв гэж бодох момент л болчихлоо гэж би гайхаад байна. Хоёр асуулт асууя. Засгийн газраас би эхлээд асууя. Энэ яах вэ эдийн засгийн хүндрэлийг даван туулах, тогтворжуулах хөтөлбөр орж ирсэн. Эдийн засгийг сэргээх хөтөлбөр болгон засаж сайжруулж байгаа. Үүнийг би зарчмын хувьд ойлгож байна. Зарим зүйлийг хасаж байгааг ойлгож байна. Тэгэхдээ эдийн засгийг сэргээх хөтөлбөр гэсэн мөртлөө  нөгөө төсвийнхөө алдагдлыг бууруулах, дунд хугацаанд төсвөө алдагдалгүй болгох, үргүй зардлаа хэмнэх энэ заалтуудыг хасчихдаг нь ямар учиртай юм бэ? 


Мөн банкныхаа зээлийн ашиглалтад үнэлэлт өгөх, Хөгжлийн банкнаас тараачихсан зээлийнхээ байдалд шалгах хийх, эргэж төлүүлэх зэрэг тодорхой асуудлууд байсныг нь бас хасчихлаа. Цаашилбал бүр бүтээн байгуулалтын шинжтэй, үндэсний том төсөл болмоор зарим асуудлуудыг авч үзэлгүй бас хасчихсан байна, Зэс хайлуулах үйлдвэр, нефть боловсруулах үйлдвэр гэх жишээтэй. Тэгэхээр энэ маань эдийн засгийг сэргээх энэ арга хэмжээнүүд маань цаана нь тэгээд юу нь үлдэж, яаж хэрэгжих гэж байгаа бол? Засгийн газар маань үүнийг ер нь юу гэж бодож хүлээж авч байгаа бол гэдгийг би тодруулмаар байна. Би Эдийн засгийг сэргээх хөтөлбөр, төсвийг алдагдалгүй болгох, сайжруулах зорилтгүй болж байгааг би гайхаад байгаа юм. Энэ заалтыг хасчихсаныг гайхаж байгаа юм.


Дараа нь Байнгын хорооноос нэг зүйлийг асуумаар байгаа юм. Бид ер нь Засгийн  газраа бодит ажил хийлгэхгүй, дэндүү их цаас нухуулаад, үнэт алтан цагийг нь үрээд байгаа юм биш үү гэж бодож үзсэн үү? Гишүүдээс ийм санал гарсан уу? Бид Засгийн газрын 4 жилийн мөрийн хөтөлбөр баталж өгсөн. Тэр дагуу дэлгэрэнгүй төлөвлөгөө гаргаж ажиллаарай гэж Засгийн газарт үүрэг өгсөн. Засгийн газар одоо төлөвлөгөө гаргах гээд ажиллаж байгаа. Одоо дахиад эдийн засгийг сэргээх хөтөлбөр баталж өгч байна. Мөн л энэ дотроо дэлгэрэнгүй төлөвлөгөө гаргаж ажиллаарай гээд дахиад бичиж өгч байна. Цааш нь хэмнэлтийн үндэсний хөтөлбөр гаргаарай гэж бас даалгавар өгч байна. Үндэсний хөтөлбөр гараад ирвэл дахиад дэлгэрэнгүй төлөвлөгөө гаргаарай гэж үүрэг өгөх юм биш байгаа. Энэ чинь дэндүү их цаасаар бид Засгийн газраа ноцолдуулаад, бодит ажлаас нь хөндийрүүлээд байгаа юм биш үү гэсэн ийм сэтгэгдэл надад төрж байна.  Энэ бодлогын юмнууд чинь нэгдмэл уялдаатай байвал хэрэгжүүлэх ажилдаа шуурхай орчих байсан юм биш үү гэдэг хоёр асуудлыг би тодруулъя.


М.Энхболд: Сайд нараас хэн хариулах вэ? Сангийн сайд Чойжилсүрэн гишүүний микрофоныг өгье. 


Б.Чойжилсүрэн: Улаан гишүүний асуултад хариулъя. Засгийн газар эдийн засгийн хүндрэлийг даван туулах, тогтворжуулах нэртэй ийм хөтөлбөрийн төслийг өргөн барьсан. Улсын Их Хурал дээр хэлэлцэх явцад ажлын хэсгээс хэд хэдэн санал гараад, нэрийг нь ч өөрчилсөн. Зарим арга хэмжээг сая таны ярьдаг шиг хэт дэлгэрэнгүй байна аа, хөтөлбөрийг бол бид нар базаж цомхон болгоно, та бүхэн Засгийн газарт хэрэгжүүлэх үедээ тусдаа дахиад төлөвлөгөө гаргаж батал гэдэг ийм чиглэл өгөгдсөн учраас ингэж ойлгож аваад хүлээж авч байна. 


М.Энхболд: Тэрбишдагва гишүүн.


Д.Тэрбишдагва: Улаан гишүүний асуултад хариулъя. Үнэн л дээ. Засгийн газрын оруулж ирж байгаа төсөл хөтөлбөр, төсөв ямар ч асуудалгүй байх юм бол үүнийг заавал ч үгүй ажлын хэсэг байгуулаад, 14 хоног хойшлуулаад ингээд баахан ажиллаад, аль аль талдаа цаг алдаад байх шаардлагагүй юм. Ер нь Байнгын хорооны гишүүд, бүлэг, олон гишүүд энэ орж ирж байгаа төсөл хөтөлбөр чинь Засгийн газрынхаа үйл ажиллагааны хөтөлбөр шиг юм ороод ирлээ. Бараг  70-аад хувь  нь хөтөлбөрөө ингээд бичээд ороод ирлээ. Үнэхээрийн хүндрэлийг, хямралыг давья гэж байгаа юм бол энэ байгуулагдсан ажлын хэсгүүд чинь нийлээд, Засгийн газартайгаа хамтраад  тэгээд үүнийгээ нэг цэгцтэй болгоод оруулаад ирье гэж ингэж Засгийн газартай хамтарч ажилласан юм байгаа.


Ер нь цаашдаа Улсын Их Хурал гэдэг бол хууль тогтоох дээд байгууллага. Засгийн газрын оруулж ирж байгаа хөтөлбөрийг бид шахаж шаардана уу гэхээс биш, энд аливаа нэгэн хөтөлбөр төслийг оруулж ирдэг, засдаг. Тэгээд энд баахан танигдахын аргагүй болчихдог учраас Засгийн газар ч гэсэн сүүлдээ хэдэн жилийн өмнөөс хайнга ханддаг. Тэртэй тэргүй Улсын Их Хурал засчих юм чинь гэсэн байдалтай оруулж ирээд байгаа юм. Ийм учраас цаашдаа урьд өмнө хийсэн алдаа дутагдлаа засаж сайжруулж, энэ Засгийн газраас орж ирж байгаа мэргэжлийн Засгийн газар, мэргэжлийн өндөр түвшинд боловсруулаад ирэх юмыг  Их Хурал айхтар том ажлын хэсэг байгуулж ингэж цаг алдахгүй байх чиглэлд анхаарах ёстой гэдэгтэй санал нэг байгаа юм.


Мэдээж энэ хөтөлбөрүүдийн дотор тодорхой хэмжээгээр  18 сарын хугацаанд анхаарах ёстой асуудлууд бий. Түүний нэг нь хэмнэлтийн үндэсний хөтөлбөр боловсруулна гэж. Үнэхээрийн энэ хямралтай ийм хүнд байгаа үед бид орой үдэшгүй, цаг наргүй л ажиллах ёстой. Хүмүүс онцгой нөхцөлд ажиллая гэж яриад байгаа юм. Тэр байтугай хагас, бүтэн сайн өдрүүдэд ч, өдөрт  14 цагаас илүү ажиллах ёстой юм билээ. Дэлхий нийтийн жишгийг харж байхад маш хүнд байдалд байсан улс орны том том үйлдвэрийн эзэд, бизнесүүд, улс төрчид нь ийм онц нөхцөл байдалд улс орныхоо эдийн засгийг өөрсдөөсөө шалтгаалж, өөрсдөөсөө хийх болгоныг хийж байж давж байсан түүхтэй.


Бид сүүлийн үед Стэйндбай Хятадын дэмжлэг л гэж яриад байгаа юм. Энэ чухал нь чухал. Бид өөрснөө юу хийх вэ гэдэг дээр онцгойлон анхаарах ёстой.  Тийм учраас бид нэгдүгээрт сахилга баттай, илүү цагаар ажиллах ёстой, хоёрт нь, бүх шатанд хэмнэлт гаргаж ажиллах ёстой. Энэ дээр яг ийм үед нь хэмнэж чаддаг юм байна. Хэмнэх ёстой юм болгоныгоо хэмнэж, төр засагт хаана хэмнэлт байна вэ? Тэр болгоныг хийж ажиллах ёстой гэдэг ийм л асуудлуудыг Байнгын хороон дээр ярьсан даа.


М.Энхболд: Гишүүд асуулт асууж, хариулт авч дууслаа. Одоо зарчмын зөрүүтэй саналаар санал хураана.


1. Тогтоолын төслийн хавсралтын 2.1.12 дахь заалтыг доор дурдсанаар өөрчлөн найруулах:



“2.1.12. Иргэдийг гадаадын улс оронд тодорхой хугацаатайгаар ажиллуулах арга хэмжээг төрөөс авч хэрэгжүүлэх.”


Санал гаргасан Эдийн засгийн байнгын хороо. Санал хураалт.


50 гишүүн оролцож, 78.0 хувийн саналаар санал дэмжигдлээ.


2.Тогтоолын төслийн хавсралтын 2.3.11 дахь заалтыг доор дурдсанаар өөрчлөн найруулах.



“2.3.11.Тодорхой эрхэлсэн ажилгүй иргэдийг богино хугацааны цагийн ажилд зуучлах, цалин хөлсийг тухай бүр олгох боломжийг бүрдүүлэх.


Санал гаргасан Эдийн засгийн байнгын хороо. Санал хураалт.


50 гишүүн оролцож, 78.0 хувийн саналаар санал дэмжигдлээ.

Зарчмын зөрүүтэй саналын томьёоллуудаар санал хурааж дууслаа.

Эдийн засгийг сэргээх хөтөлбөр батлах тухай Улсын Их Хурлын тогтоолын төслийг баталъя гэсэн санал хураалт явуулъя.

Санал хураалт.


50 гишүүн оролцож, 82.0 хувийн саналаар санал дэмжигдлээ. Тогтоолын төсөл батлагдлаа гэж үзэж байна. 

Ажлын хэсэг, гишүүдэд баярлалаа.

Дараагийн асуудалд оръё. Төрийн болон албаны нууцын тухай хуулийн төслүүд /Монгол Улсын Ерөнхийлөгч 2016.02.12-ны өдөр өргөн мэдүүлсэн, анхны хэлэлцүүлэг/;

Төслийн талаар Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Энхбаяр танилцуулна. 

Ж.Энхбаяр: Улсын Их Хурлын дарга, эрхэм гишүүд ээ,
Монгол Улсын Ерөнхийлөгчөөс 2016 оны 02 дугаар сарын 05-ны өдөр Улсын Их Хуралд өргөн мэдүүлсэн Төрийн болон албаны нууцын тухай хуулийн төсөл болон уг хуулийн төсөлтэй холбогдуулан боловсруулсан бусад хуулийн төслүүдийг Улсын Их Хурлын 2016 оны 04 дүгээр сарын 21-ний өдрийн хуралдаанаар хэлэлцээд хуулийн төслүүдийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.


Тус Байнгын хорооны 07 дугаар тогтоолоор Төрийн болон албаны нууцын тухай хуулийн төсөл болон уг хуулийн төсөлтэй холбогдуулан боловсруулсан бусад хуулийн төслийг Улсын Их Хурлын чуулганы нэгдсэн хуралдаан, Байнгын хорооны хуралдаанаар хэлэлцүүлэх бэлтгэл хангах, санал, дүгнэлт гаргах үүрэг бүхий ажлын хэсгийг байгуулсан бөгөөд Ажлын хэсэг хуулийн төслүүдийг хэлэлцүүлэгт бэлтгэх үүрэгтэй ажилласан.
Хууль тогтоомжийн төслүүдийн анхны хэлэлцүүлгийг Аюулгүй байдал, гадаад бодлогын байнгын хороо 2016 оны 11 дүгээр сарын 15-ны өдрийн хуралдаанаараа хийж, ажлын хэсгийн болон Байнгын хорооны гишүүдээс гаргасан зарчмын зөрүүтэй саналаар нэг бүрчлэн санал хураалт явууллаа.

Тухайлбал, хэлэлцүүлгийн явцад Улсын Их Хурлын гишүүн Б.Энх-Амгалан төслийн 12 дугаар зүйлийн 12.1.3 дахь заалтын “шинжилгээ хийх” гэсний дараа “, баталгаажуулах” гэж нэмэх, Н.Энхболд төслийн 27 дугаар зүйлийн 27.1.6 дахь заалтын “байгууллагын нууц хамгаалах ажилтанд” гэснийг “байгууллагад” гэж өөрчлөх гэсэн зарчмын зөрүүтэй санал гаргасныг Байнгын хорооны гишүүдийн олонхи дэмжсэн болно.

 Улсын Их Хурлын гишүүн О.Баасанхүү төслийн 6 дугаар зүйлийн 6.3 дахь хэсгийн “Төрийн” гэсний дараа “эрх бүхий” гэж нэмэх, хэлэлцүүлгийн явцад Байнгын хорооны гишүүдийн олонхийн саналаар дэмжигдсэн төслийн 10 дугаар зүйлийн 10.1.5 дахь заалтын “мэдээллийг” гэсний өмнө “Тагнуулын байгууллагаас санал болгосон” гэж нэмэх, төсөлд “23.2.Шүүхээр шийдвэрлүүлэх асуудалтай холбоотой асуудлаар өмгөөлөгч оролцож байгаа тохиолдолд нууцтай танилцах шүүхийн захирамж шүүгч гаргах үүрэгтэй” гэсэн 23 дугаар зүйлийн 23.2 дахь хэсэг шинээр нэмэх, төслийн 22 дугаар зүйлд “22.1.4.Төрийн нууцтай танилцаж, хариуцаж ажиллаж байсан эрх бүхий албан тушаалтнууд гадаадын байгууллагад 6 жилийн хугацаанд зөвлөхөөр ажиллахыг хориглох” гэсэн 22.1.4 дэх заалт шинээр нэмэх гэсэн санал тус тус гаргасныг Байнгын хорооны гишүүдийн олонхийн саналаар дэмжээгүй бөгөөд дээрх дэмжигдээгүй 4 саналд Улсын  Их Хурлын гишүүн О.Баасанхүү цөөнх болсон.  


Хууль тогтоомжийн төслүүдийн талаархи Байнгын хорооны хуралдаанаар хэлэлцсэн зарчмын зөрүүтэй саналын томьёоллыг Та бүхэнд тараасан болно.

Улсын Их Хурлын эрхэм гишүүд ээ,
Төрийн болон албаны нууцын тухай хуулийн төсөл болон уг хуулийн төсөлтэй холбогдуулан боловсруулсан Төрийн болон албаны нууцын тухай хуулийг дагаж мөрдөх журмын тухай, Төрийн нууцын тухай хуулийг хүчингүй болсонд тооцох тухай, Төрийн нууцын жагсаалт батлах тухай хуулийг хүчингүй болсонд тооцох тухай, Архивын тухай хуульд өөрчлөлт оруулах тухай, Ашигт малтмалын тухай хуульд өөрчлөлт оруулах тухай, Байгууллагын нууцын тухай хуульд нэмэлт оруулах тухай, Гүйцэтгэх ажлын тухай хуульд өөрчлөлт оруулах тухай, Дайчилгааны тухай хуульд өөрчлөлт оруулах тухай, Дипломат албаны тухай хуульд өөрчлөлт оруулах тухай, Захиргааны ерөнхий хуульд өөрчлөлт оруулах тухай, Зэвсэгт хүчний тухай хуульд өөрчлөлт оруулах тухай, Инновацийн тухай хуульд өөрчлөлт оруулах тухай, Кадастрын зураглал ба газрын кадастрын тухай хуульд өөрчлөлт оруулах тухай, Монгол Улсын Засгийн газрын тухай хуульд өөрчлөлт оруулах тухай, Мэдээллийн ил тод байдал ба мэдээлэл авах эрхийн тухай хуульд өөрчлөлт оруулах тухай, Патентийн тухай хуульд өөрчлөлт оруулах тухай, Тагнуулын байгууллагын тухай хуульд өөрчлөлт оруулах тухай, Терроризмтой тэмцэх тухай хуульд өөрчлөлт оруулах тухай, Төрийн бус байгууллагын тухай хуульд өөрчлөлт оруулах тухай, Түгээмэл тархацтай ашигт малтмалын тухай хуульд өөрчлөлт оруулах тухай, Үндэсний аюулгүй байдлын тухай хуульд өөрчлөлт оруулах тухай, Хувиргасан амьд организмын тухай хуульд өөрчлөлт оруулах тухай, Цахим гарын үсгийн тухай хуульд өөрчлөлт оруулах тухай, Цөмийн энергийн тухай хуульд өөрчлөлт оруулах тухай хуулийн төсөл болон Төрийн болон албаны нууцын тухай хууль баталсантай холбогдуулан авах зарим арга хэмжээний тухай Улсын Их Хурлын тогтоолын төслийг анхны хэлэлцүүлэгт бэлтгэсэн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.


М.Энхболд: Баярлалаа. Ажлын хэсэг танилцуулъя.  Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Үндэсний аюулгүй байдлын зөвлөлийн ажлын албаны дарга О.Очиржав, Тагнуулын ерөнхий газрын дарга Б.Хурц, Хил хамгаалах ерөнхий газрын тэргүүн дэд дарга бөгөөд Хилийн цэргийн штабын дарга Ш.Лхачинжав, Зэвсэгт хүчний жанжин штабын удирдлага, холбооны хэлтсийн дарга Энхбаатар, Үндэсний аюулгүй байдлын зөвлөлийн ажлын албаны ахлах референт Золбаяр, Гео бодлого, судлалын хүрээлэнгийн захирал Мягмар, Гадаад харилцааны яамны Төрийн захиргаа, удирдлагын газрын атташе Цэнд-Аюуш, Тагнуулын ерөнхий газрын тэргүүн дэд дарга Доньжчимбуу, мөн газрын Тамгын газрын дарга Хүрэлбаатар, Төрийн нууцын хэлтсийн дарга Сэргэлэн, Батлан хамгаалах яамны Стратеги бодлого, төлөвлөлтийн газрын ахлах мэргэжилтэн Энхболд нарын ажлын хэсэг хүрэлцэн ирсэн байна. 

Байнгын хорооны санал, дүгнэлттэй холбогдуулж асуулттай гишүүд байна уу?  Баасанхүү гишүүнээр тасаллаа. Баасанхүү гишүүн асууя.

О.Баасанхүү: Баярлалаа. Энэ санал хураалт яваад эхлэхээр асуухгүй үг хэлдэг болчхоороо тэгээд хэцүү болчхоод байгаа юм. Миний одоо энэ цөөнх болсон асуудлууд дээр уг нь манай энэ гишүүд анхаарал хандуулаасай гэж би хүсээд байгаа юм. Тухайлбал Үндэсний аюулгүй байдлын зөвлөлд ордог гишүүд маань өнөөдөр ингээд 4 жилийн хугацаа нь өнгөрөөд иргэн болонгуутаа автоматаар ихэнх нь шахуу гадаадын компаний зөвлөх болчихдог. Тэгээд төрийн нууцыг ашиглаад, өөрөө өөрийгөө тэжээгээд байдаг. Гадны компани болохоор Монголын нууцыг ашиглаад баяжаад байдаг. Үүнийг болиулмаар байгаа юм. Үүнийг ингээд дэмжсэнгүй. Би энэ дээр их харамсаж байгаа юм, нэгдүгээрт.

Хоёрдугаарт нь, одоогийн байгаа хуулиар төрийн болон албаны нууц гэж хэлээд байгаа юм. Албаны гэдэг дотроо жишээлбэл, шүүх засаглалтай холбоотой, хэрэг бүртгэлт, мөрдөн байцаалттай холбоотой нууцыг бас шууд болон шууд бусаар оруулчихсан юм биш үү гэж би бодоод байна. Яагаад гэхээр Байцаан шийтгэх хуулиар миний ойлгож байгаагаар бол хэрэг бүртгэлт мөрдөн байцаалтын ажил нь нууц байдаг боловч, мөрдөн байцаалт дууссан тохиолдолд автоматаар нээлттэй болдог. Өөрөөр хэлбэл талууд танилцах эрхтэй болдог. Тэр битгий хэл өөрөө өөрийгөө өмгөөлөх зорилгоор зарим нэгэн мөрдөн байцаалт дууссантай холбоотойгоор түүнд авагдсан зарим нэгэн нотлох баримтыг задалж ярих эрх нь үүсдэг. 

Гэтэл үүнийг манай энэ хууль дээр хэрхэн яаж нарийвчлан тусгасан бэ? Энэ дээр тодорхой чиглэлээр хэлж өгөөч ээ. Энэ дээр яг ямар санал байдаг вэ гэж хэлмээр байна.

Дээрээс нь  нууцтай холбоотой мэдээллийг Тагнуулын ерөнхий газар дээр төвлөрүүлнэ гээд байгаа юм. Тэгээд Засгийн газрын хуралдаан болонгуут автоматаар зарим мэдээллийг нууцлалд авья гээд. Төрийн өндөр дээд албан тушаалтнуудын айлчлалын жишээлбэл би бас айлчлалаар явж үзсэн. Тодорхой хөтөлбөрүүд нь ямар ч нууцын тамга дарагдаагүй ном шиг юм явж л байдаг. Тэнд бас нээрээ үнэхээр гаднын, дотнын хүмүүс харах юм бол -ийм нууц юм орох гэж байгаа юм байна, тийм юм хийх гэж байна гэсэн чиглэл өгсөн мэдээлэл байхыг үгүйсгэхгүй. Гэсэн хирнээ яг одоо ингээд хурал дээр дургүй хүрсэн юмаа ч юм уу? -за энэ нууцад оруулъя, нууцын санал оруулъя гээд шийдчих гээд байгаа юм. Ийм зүйлүүдээ Тагнуулын байгууллагаар урьдчилсан дүгнэлт аваад шийдэж болохгүй байсан юм уу? Өөрөөр хэлбэл Тагнуулын байгууллага дээр бид нар ийм ийм тодорхой мэдээллүүдийг хуралдаанд оруулах, энэ чинь Засгийн газрын агентлаг болчхоод байгаа шүү дээ, шийдэж болох уу гээд. Ийм байдлаар  хэрхэн асуудлыг шийдэх ёстой вэ? Энэ албаны нууц, төрийн нууц гэдэг ийм хоёр ангилал гараад ирлээ. Хуучин бол Байгууллагын нууц, Төрийн нууц, Хувийн нууц гэсэн ийм З нууц байсан санагдаж байна. Одоо төрийнхөө дотор төр, алба гээд. Тэгээд алба гэхээр чинь албаны бүхий л байгууллагууд, тэр битгий хэл хэрэг бүртгэлт, мөрдөн байцаах албаны үйл ажиллагаа хүртэл орчих гээд байгаа юм шиг харагдаад байна. Тэгэхээр энэ хир өргөн хүрээг хамарч байгаа вэ? Энэ дээр тайлбар авья.

М.Энхболд: Энхбаяр гишүүн хариулъя.

Ж.Энхбаяр: Ажлын хэсэг энэ дээр хариулах байх, хууль санаачлагч хариулах байх.

Би хэлэлцүүлгийг хаалттай горимд шилжүүлж өгөөч гэж Их Хурлын даргад хүсэлт гаргах гэсэн юм. 40 гаруй санал байгаа, зарчмын зөрүүтэй олон санал гарна. Нэлээн асуух шаардлага байгаа. Тийм учраас хаалттай горимд шилжих нь зүйтэй байх гэсэн ийм санал гаргаж байна.

М.Энхболд: Байнгын хороо хэлэлцэж байгаад чуулганд оруулахдаа энэ талаар яриагүй юм уу? Байнгын хороо хаалттай хэлэлцсэн юм уу? Нээлттэй хэлэлцсэн юм уу?  

Горимын саналаар санал хураая. Энхбаяр гишүүний гаргасан саналын дагуу хэлэлцэж байгаа асуудлыг хаалттай горимд шилжүүлье гэсэн санал гарч байна. 

Энэ саналыг дэмжье гэсэн санал хураалт явуулъя.

49 гишүүн санал хураалтад оролцож, 81.6 хувийн саналаар хуралдаан хаалттай хэлэлцэхээр боллоо.

Баасанхүү гишүүн хариултаа хаалттай горимд шилжсэний дараа авах уу? 

17 цаг 10 минутад хуралдаан хаалттай горимд шилжлээ.
/18.04 цагт дууссан/

Дууны бичлэгээс хуулбарласан:

